Монгол Улсын Их  Хурлын 2011 оны хаврын ээлжит  чуулганы  Байгаль  орчин, хүнс,  хөдөө аж ахуйн байнгын хорооны  5 дугаар сарын 24-ний  өдөр / Мягмар   гариг/-ийн  уралдаан 14 цаг 45 минутад  Төрийн  ордны “Б” танхимд  эхлэв.

Улсын Их Хурлын гишүүн Ц.Сэдванчиг ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 20 гишүүнээс  15  гишүүн ирж, 75,0  хувийн ирцтэй байв. Үүнд:

Чөлөөтэй: Д.Балдан-Очир,  Б.Бат-Эрдэнэ, Ц.Цэнгэл, Ц.Шинэбаяр

Өвчтэй:      П.Алтангэрэл
Нэг. Хөдөө аж ахуйн гаралтай бараа түүхий эдийн биржийн тухай хуулийн төсөл, Худалдаа, аж үйлдвэрийн танхимын тухай хуульд нэмэлт оруулах тухай,  Компаний тухай хуульд өөрчлөлт оруулах тухай хуулийн төслүүд, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Анхны хэлэлцүүлэг/

Хэлэлцэж байгаа асуудалтай холбогдуулан ажлын хэсэгт, Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга Л.Чой-Иш,  мөн яамны  Хөнгөн үйлдвэрийн бодлогын хэрэгжилтийг зохицуулах газрын дарга Д.Бадарч, Хүнсний үйлдвэрлэл, худалдаа, үйлчилгээний бодлогын хэрэгжилтийг зохицуулах газрын дарга Ч.Энх-Амгалан, Стратегийн төлөвлөлт, бодлогын газрын ахлах мэргэжилтэн С.Рэгзэдмаа, мөн газрын эрх зүйч Б.Алтанцэцэг, Улсын Их Хурлын Тамгын газрын Судалгааны төвийн дарга Ц.Норовдондог, Эрх зүй, хууль тогтоомжийн хэлтсийн зөвлөх Д.Нарантуяа, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Д.Мяхдадаг, Улсын Их Хурал дахь МАН-ын бүлгийн зөвлөх Ц.Өөлд нар байлцав.

Тогтоолын төслийг анхны хэлэлцүүлэгт бэлтгэсэн талаарх товч танилцуулгыг Ажлын хэсгийн дэд ахлагч, Улсын Их Хурлын гишүүн Э.Бат-Үүл танилцуулав.

Танилцуулгатай холбогдуулан Улсын Их Хурлын гишүүн Ж.Энхбаяр,  Батж.Батбаяр, Н.Ганбямба,  Ц.Цэнгэл, Х.Баттулга,  Г.Батхүү, Р.Буд нарын асуусан асуултад Улсын Их Хурлын гишүүн Э.Бат-Үүл, ажлын хэсгээс Ч.Энх-Амгалан, Л.Чой-Иш,  Ц.Норовдондог, Ц.Өөлд нар  хариулж, нэмэлт тайлбар хийв.

Ажлын хэсгээс гаргасан зарчмын зөрүүтэй саналын томъёоллоор санал хураалт явуулав.

Ц.Сэдванчиг: 1.Төслийн 1 дүгээр зүйлийн 1.1 дэх хэсгийн “... эрх зүйн үндсийг тогтоох,” гэсний дараа “хөдөө аж ахуйн гаралтай бараа, түүхий эдийг бэлтгэн нийлүүлэх, хадгалах, тээвэрлэх, биржээр арилжихтай холбогдон үүсэх харилцааг зохицуулахад оршино.” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

2.Төслийн 2 дугаар зүйлийн 2.1 дэх хэсгийн “Төрийн болон орон нутгийн өмчийн тухай хууль,” гэсний дараа “Компанийн тухай хууль, Үнэт цаасны зах зээлийн тухай хууль гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

3.Төслийн 2 дугаар зүйлийн “Биржийн үйл ажиллагаатай холбогдсон энэ хуулиар нарийвчлан зохицуулаагүй харилцааг Компанийн тухай хуулийн холбогдох зүйл, хэсэг, заалтаар зохицуулна.” гэсэн  2.3 дахь хэсгийг хасах саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

 4.Төслийн 3 дугаар зүйлийн 3.1.1 дэх заалтыг дараах байдлаар өөрчлөн найруулах:

“3.1.1.хөдөө аж ахуйн гаралтай бараа, түүхий эдийн бирж” /цаашид “бирж” гэх/ гэж хөдөө аж ахуйн гаралтай бараа, түүхий эдийн арилжааг тогтсон журмын дагуу зориулалтын байранд, эсхүл цахим сүлжээгээр болон энэ хуулийн 6 дугаар зүйлд заасан биржийн арилжааны төрөл, хэлбэрээр зохион байгуулдаг компанийг;” энэ саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11


Гишүүдийн олонхийн саналаар дэмжигдлээ. 

5.Төслийн 3 дугаар зүйлийн 3.1.2 дахь заалтыг дараах байдлаар өөрчлөн найруулах:

“3.1.2.биржээр арилжих хөдөө аж ахуйн гаралтай  бараа, түүхий эд” /цаашид “бараа, түүхий эд” гэх/ гэж биржээр арилжих барааны жагсаалтад бүртгэгдсэн, гарал үүсэл, чанарын гэрчилгээтэй, биржийн гэрээний стандартыг хангасан бараа, түүхий эдийг;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

6.Төслийн 3 дугаар зүйлийн 3.1.4 дэх заалтыг дараах байдлаар өөрчлөн найруулах:
“3.1.4.”арилжааны зуучлагч /брокер/-ийн үйл ажиллагаа” гэж бараа, түүхий эдийг гэрээний үндсэн дээр биржээр зуучлан арилжих ажиллагааг;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

7.Төслийн 3 дугаар зүйлийн 3.1.5 дахь заалтын “арилжих” гэснийг “худалдан авах гэрээ байгуулах” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

8.Төслийн 3 дугаар зүйлийн 3.1.6 дахь заалтыг дараах байдлаар өөрчлөн найруулах:

“3.1.6. “хугацаат гэрээ /форвард/” гэж бараа, түүхий эдийг тогтоосон хугацаанд, тохиролцсон нөхцөлөөр биет хэлбэрээр ирээдүйд нийлүүлэх болон төлбөр гүйцэтгэх  үүргийн гэрээг;”  гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

9.Төслийн 3 дугаар зүйлийн 3.1.7 дахь заалтыг дараах байдлаар өөрчлөн найруулах:
“3.1.7. ”нэг загварын гэрээ /фьючерс/” гэж бараа, түүхий эдийг тогтоосон хугацаанд тохиролцсон үнээр ирээдүйд нийлүүлэх  стандарт нөхцөл бүхий үүргийн гэрээг;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 

10. Төслийн 3 дугаар зүйлд шинээр дараах агуулга бүхий 3.1.8, 3.1.9, 3.1.10 дахь заалт нэмэх:
“3.1.8.опцион” гэж Иргэний хуулийн 269.1-д заасан эрхийн гэрээг; 



 3.1.9. “Шууд арилжих гэрээ /спот/” гэрээ гэж бараа, түүхий эдийг тогтоосон үнээр шууд нийлүүлэх үүргийн гэрээг; 



  3.1.10. “биржийн дэнчин” гэж биржийн арилжааны зуучлагч /брокер/ нь гэрээгээр хүлээсэн төлбөрийн үүргээ хэрэгжүүлэх баталгаа болгон энэ хуулийн 6.1-д заасан байгууллага дахь өөрийн дансанд урьдчилан байршуулсан мөнгийг;”  гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 
11. Төслийн 2 дугаар бүлгийн гарчиг “Хөдөө аж ахуйн гаралтай бирж, түүний үйл ажиллагаа” гэсний “Хөдөө аж ахуйн гаралтай” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

13. Төслийн 4 дүгээр зүйлийн 4.2 дахь хэсгийг дараах байдлаар өөрчлөн найруулах:

“4.2.Бирж арилжааг зохион байгуулахад бие даасан, нээлттэй, ил тод,  хараат бус байх үндсэн зарчмыг баримтална.”, гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

14. Төслийн 4 дүгээр зүйлийн 4.3 дахь хэсгийг дараах байдлаар өөрчлөн найруулах: 

“4.3. Бирж нь зориулалтын байр, төвлөрсөн мэдээллийн сантай байх бөгөөд арилжааг зохион байгуулах программ хангамж, сүлжээний найдвартай байдлыг хангасан байна.”  гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

15.Төслийн 4 дүгээр зүйлд шинээр дараах агуулга бүхий 4.4 дэх хэсэг нэмэх:

“4.4. Биржийн ажилтан нь худалдаа, эдийн засаг, хууль, эрх зүйн чиглэлээр мэргэшсэн байна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 
16. Төслийн 4 дүгээр зүйлийн  4.4 дэх хэсгийг дараах байдлаар өөрчлөн найруулах:


“4.5.Орон нутагт үйл ажиллагаа явуулж байгаа арилжаанд оролцогч нь  цахим сүлжээгээр дамжуулан биржийн арилжаанд шууд оролцож болно.”  гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 
17.Төслийн 4 дүгээр зүйлийн 4.5 дахь хэсгийг дараах байдлаар өөрчлөн найруулах: 

“4.6. Биржээр заавал арилжих бараа, түүхий эдийн жагсаалт, коджуулах журмыг хөдөө аж ахуй, худалдааны асуудал эрхэлсэн төрийн захиргааны төв байгууллага батална.“  гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

18. Төслийн 4 дүгээр зүйлд шинээр 4.7 дахь хэсэг нэмэх:

“4.7. Биржийн үйл ажиллагааны тусгай зөвшөөрлийн нөхцөл, шаардлага болон хяналт тавих журмыг санхүүгийн зах зээлийн хянах, зохицуулах эрх бүхий төрийн захиргааны  байгууллага батална.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 
19. Төслийн 4 дүгээр зүйлийн 4.6 дахь хэсгийг дараах байдлаар өөрчлөн найруулах:

“4.8. Энэ хуулийн 4.6 –д заасан бараа, түүхий эдийг экспортод гаргахдаа биржээр арилжаалсан байна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

20. Төслийн 4 дүгээр зүйлийн 4.7 дахь хэсгийг дараах байдлаар өөрчлөн найруулах: 

“4.9. бараа, түүхий эдийг биржийн арилжаанаас худалдан авсан тухай боловсруулах үйлдвэрийн тодорхойлолтыг үндэслэн дор дурдсан иргэн, байгууллага, аж ахуйн нэгжид, урамшуулал олгох журмыг Хөдөө аж ахуй, худалдааны асуудал эрхэлсэн төрийн захиргааны төв байгууллага батална.” гэсэн саналыг дэмжиж байгаа гишүүд гараа өргөнө үү.

4.9.1. хөдөө аж ахуй үйлдвэрлэл эрхлэгчдээс бүрдсэн хоршооны гишүүд.

4.9.2. газар тариалангийн үйлдвэрлэл эрхэлгчид гэсэн  саналыг дэмжиж байгаа гишүүд гараа өргөнө үү.


Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 
 21. Төслийн 4 дүгээр зүйлд шинээр дор дурьдсан агуулга бүхий 4.11 дахь заалт нэмэх:
  “4.11. Биржийн үйл ажиллагаатай давхардсан зэрэгцээ зах зээл болох биржээс гадуурх арилжааг зохицуулах, хяналт тавих журмыг Засгийн газар батална гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 
Улсын Их Хурлын гишүүн Ц.Сэдванчиг санал хэлж, дахин санал хураалт явуулав. 

22.4.11. Биржээс гадуурх арилжааг зохицуулах, хяналт тавих журмыг Засгийн газар батална гэсэн саналыг дэмжье.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
 23. Төслийн 4 дүгээр зүйлд шинээр дор дурдсан агуулга бүхий 4.12 дахь заалт нэмэх:

4.12.Бирж нь өөрийн нэрийн өмнөөс болон бусад оролцогчийн нэрийн өмнөөс арилжаанд оролцохыг хориглоно гэсэн саналыг дэмжье.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
24.Төслийн 5 дугаар зүйлийн 5.1.2 дахь заалтыг дараах байдлаар өөрчлөн найруулах:

           “5.1.2. биржийн байнгын гишүүн оролцогчид суудлын эрх олгох гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
25.Төслийн 5 дугаар зүйлийн 5.1.3 дахь заалтыг дараах байдлаар өөрчлөн найруулах.

5.1.3. Биржийн байнгын бус  гишүүн оролцогчид биржийн арилжаанд оролцох зөвшөөрөл олгох гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 
26. Төслийн 5 дугаар зүйлийн 5.1.5 дахь заалтыг дараах байдлаар өөрчлөн найруулах: 

       “5.1.4.энэ хуулийн 4.6-д заасан бараа, түүхий эдийг экспортод гаргах тохиолдолд биржээр арилжсан тухай тодорхойлолтыг Худалдаа аж үйлдвэрийн танхимын тухай хуульд заасан барааны гарал үүслийг гэрчлэх эрх бүхий байгууллагад хүргүүлэх;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 
27. Төслийн 5 дугаар зүйлийн 5.1.6 дахь заалтыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
28. Төслийн 5 дугаар зүйлд шинээр дараах агуулга бүхий 5.1.7, 5.1.8, 5.1.9, 5.1.10, 5.1.11 дэх заалт нэмэх: 

                  “5.1.7. энэ хуулийн 4.6-д зааснаас бусад нэр төрлийн хөдөө аж ахуйн гаралтай бараа, түүхий эдийг биржээр арилжих жагсаалтыг гаргах;
                   5.1.8.биржийн арилжаанд оролцогчийн хүсэлтээр бараа, түүхий эдийн чанар, тоо хэмжээг хянан баталгаажуулж магадлагаа гаргах;

                 5.1.9.биржийн арилжааны явцад зохиомлоор үнэ ханш өсгөх, бууруулах оролдлого хийж байгаа эсэхэд хяналт тавих, таслан зогсоох;

                 5.1.10. нэг хэлцлээр арилжих бараа, түүхий эдийн доод тоо, хэмжээг тогтоох;
                 5.1.11. стандартын шаардлага хангасан агуулах, тээврийн байгууллага, лабораторит итгэмжлэл олгох.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

29. Төслийн 5 дугаар зүйлд шинээр дараах агуулга бүхий 5.1.2 дахь хэсэг, заалт нэмэх:

“5.1.2.Бирж нь биржийн үйл ажиллагаанд оролцогчдын нийтлэг үйл ажиллагааг зохицуулсан дор  дурдсан журмыг холбогдох төрийн байгууллагын  зөвшөөрснөөр баталж, мөрдүүлнэ.


5.2.1.бараа, түүхий эдийг бэлтгэх, хаяглах, хадгалах, тээвэрлэх;


5.2.2.бараа, түүхий эдийг бүртгэх;

    
5.2.3.агуулахад бараа, түүхий эдийг хүлээн авах;

  
           5.2.4.биржээр арилжих гэрээний стандарт тогтоох, мөрдүүлэх;

5.2.5.биржийн арилжаа зохион байгуулах;


5.2.6.биржийн арилжааны үнэ бүрдэлтэд хяналт тавих;


5.2.7.биржийн арилжааны төлбөр, тооцоо хийх;


5.2.8.мэдээллийн сан бүрдүүлэх, ашиглах;


5.2.9.биржийн арилжаанд оролцогчийн үйл ажиллагааг зохицуулах;


5.2.10. биржийн зах зээлд оролцох агуулах, тээврийн байгууллага, лабораторит  итгэмжлэл олгох;

              
5.2.11.Биржээр арилжих бараа, түүхий эдийн гарал үүсэл, чанарыг  баталгаажуулах; 


5.2.12.биржийн гэрээ биелэгдэх баталгааны дэнчингийн хувь хэмжээг тогтоох;


5.2.13.баталгааны санд дэнчинг байршуулах, үүргийн гүйцэтгэлийг хангуулах;



  5.2.14.бусад.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

Гишүүдийн олонхийн саналаар дэмжигдлээ. 

30. Төслийн 5 дугаар зүйлд шинээр дараах агуулга бүхий 5.2.3 дахь хэсэг нэмэх: 

   “5.2.3.Энэ хуулийн 5.2-т заасан журмуудыг Биржийн зохицуулах зөвлөлөөр хэлэлцүүлж батлана.”  гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

31. Төсөлд шинээр дараах агуулга бүхий 6 дугаар зүйл нэмэх:

“6 дугаар зүйл. Биржийн төлбөр тооцоо, хадгаламж


 6.1.Бирж нь биржийн гэрээний төлбөрийн үүргийг тодорхойлох, төлбөр тооцоог гүйцэтгэх, гэрээг бүртгэх, хадгалах үйлчилгээг гэрээний үндсэн дээр банк, үнэт цаасны төлбөр тооцооны байгууллагаар гүйцэтгүүлэх, эсхүл уг үүргийг гүйцэтгэх тусгайлсан нэгж /цаашид “төлбөр, тооцооны төв” гэх/-тэй байна.


 6.2.Төлбөр тооцооны төв нь Үнэт цаасны зах зээлийн тухай хуулийн 24, 25 дугаар зүйлд зааснаас гадна дараах эрх, үүрэгтэй:


6.2.1.талууд гэрээгээр хүлээсэн үүргээ бүрэн болон хэсэгчлэн биелүүлээгүйгээс үүдэн гарах хохирлыг тодорхойлох; 


6.2.2.гэрээгээр хүлээсэн төлбөрийн үүргийг гүйцэтгүүлэх; 


6.2.3.биржийн гэрээгээр хүлээсэн төлбөрийн үүргийг гүйцэтгүүлэх зорилгоор төлбөр тооцооны эрсдлийг зохицуулах;


6.2.4.бусад.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

Гишүүдийн олонхийн саналаар дэмжигдлээ. 
32. Төсөлд шинээр дараах агуулга бүхий 7 дугаар зүйл нэмэх:

“7 дугаар зүйл. Биржийн арилжааны төрөл, хэлбэр

7.1.Биржээр зориулалтын байранд, эсхүл цахим сүлжээг ашиглан дуудлага худалдааны хэлбэрээр дараахь төрлийн  барааг арилжина:

7.1.1.шууд арилжих гэрээ /спот/;

7.1.2.хугацаат гэрээ /форвард/;

7.1.3.нэг загварын гэрээ /фьючерс/;

7.1.4. ирээдүйд худалдах, худалдан авах гэрээ /опцион/.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 
33. Төслийн 7 дугаар зүйлийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 
           34.Төслийн 8 дугаар зүйлийг бүхэлд нь дараах байдлаар өөрчлөн найруулах:

“8 дугаар зүйл. Биржийн зохицуулах зөвлөл


8.1. Бирж нь хөдөө аж ахуйн гаралтай бараа, түүхий эдийн  зах зээлд оролцогчдын үйл ажиллагаанд хяналт тавих, уялдуулах зорилготой орон тооны бус зохицуулах зөвлөл (цаашид “зохицуулах зөвлөл” гэх)-тэй  байна.

  8.2. Зохицуулах зөвлөл 13 гишүүнтэй байх бөгөөд төрийн байгууллагын төлөөлөл 6, биржийн зах зээлд оролцогчдыг төлөөлсөн төрийн бус байгууллагын төлөөлөл  7 байна. 

8.3. Зохицуулах зөвлөлийн гишүүдийг  хөдөө аж ахуй, худалдааны асуудал эрхэлсэн төрийн захиргааны төв байгууллагын санал болгосноор Засгийн газар томилж, чөлөөлнө.   


8.4.Зохицуулах зөвлөлийн дарга нь Төрийн захиргааны байгууллагын төлөөлөл байх бөгөөд гишүүдийн дундаас олонхийн саналаар 3 жилийн хугацаагаар сонгоно. 

            8.5.Зохицуулах зөвлөл нь дараахь чиг үүрэгтэй:

8.5.1.Энэ хууль болон түүнтэй холбогдсон бусад хууль тогтоомжийн хэрэгжилтийн байдалд үнэлэлт, дүгнэлт өгөх;

8.5.2. Биржийн арилжааны зах зээлд оролцогчийн үйл ажиллагаанд хяналт тавих, уялдуулах;

           8.6.Энэ хуулийн 8.1-д заасан биржийн арилжааны зах зээлд оролцогч нь хөдөө аж ахуйн бараа, түүхий эдийг бэлтгэх, үйлдвэрлэх, чанар, тоо хэмжээг тодорхойлох, хадгалах, тээвэрлэх, зуучлан арилжих, арилжаа зохион байгуулах, төлбөр тооцоог гүйцэтгэх, гарал үүслийг гэрчлэх, экспортлох үйл ажиллагааг эрхэлж буй этгээд байна; 

            8.7. Зохицуулах зөвлөлийн дүрэм, үйл ажиллагааны журмыг Засгийн газар батална. 

             8.8 Зохицуулах зөвлөл нь ажлын албатай байх бөгөөд Хөдөө аж ахуй, худалдааны асуудал эрхэлсэн төрийн захиргааны төв байгууллагад харъяалагдана. 

 8.9.Зохицуулах зөвлөл биржийн үйл ажиллагааны чиглэлээр зөвлөмж, дүгнэлт гаргана.  

 8.10. Зохицуулах зөвлөл үйл ажиллагаагаа Засгийн газарт  тайлагнана.”  

Зөвшөөрсөн

Бүгд 

Гишүүдийн олонхийн саналаар дэмжигдлээ. 

35. Төслийн 9, 10 дугаар зүйлийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

Гишүүдийн олонхийн саналаар дэмжигдлээ. 

36. Төслийн 12 дугаар зүйлийн 12.1 дэх хэсгийг дараах байдлаар өөрчлөн найруулах:

“10.1.Биржийн арилжаанд оролцогчийг байнгын болон байнгын бус гишүүн оролцогч гэж ангилна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

Гишүүдийн олонхийн саналаар дэмжигдлээ. 
    37. Төслийн 12 дугаар зүйлийн 12.2 дахь хэсгийг дараах байдлаар өөрчлөн найруулах: 
“10.2.Биржийн арилжааны зуучлагч /брокер/ нь үндэсний хөрөнгө оруулалт давамгайлсан хуулийн этгээд байх бөгөөд биржийн байнгын гишүүн оролцогч байна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

Гишүүдийн олонхийн саналаар дэмжигдлээ. 
38.  Төслийн 12 дугаар зүйлийн 12.3 дахь хэсгийг дараах байдлаар өөрчлөн найруулах:
“10.3.Хоршоо нь байнгын бус гишүүн оролцогч байна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

Гишүүдийн олонхийн саналаар дэмжигдлээ. 
39. Төслийн 12 дугаар зүйлийн 12.4 дэх хэсгийг дараах байдлаар өөрчлөн найруулах:

“10.4.Биржийн байнгын гишүүн оролцогч биржийн арилжаанд оролцох тусгай зөвшөөрлийг Үнэт цаасны тухай хуулийн 20 дугаар зүйлийн 20.1-д заасан эрх бүхий байгууллагаас, мөн хуулийн 20.4 болон энэ хуулийн 11.2.3, 11.2.4-д заасан шаардлагыг хангасан тохиолдолд авна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

Татгалзсан

Гишүүдийн олонхийн саналаар дэмжигдлээ. 
40. Төсөлд шинээр дор дурьдсан агуулга бүхий 10.5, 10.6, 10.7 дахь хэсэг нэмэх:

“10.5.Биржийн байнгын бус гишүүн оролцогч биржийн арилжаанд оролцох зөвшөөрлийг биржээс авсан байна.

10.6.хоршоо нь анхан шатны тордолт хийж стандартын шаардлага хангасан бараа, түүхий эдийг биет байдлаар нийлүүлэхээр /спот/ биржийн арилжаанд оролцоно.

10.7.Гадаадын иргэн, хуулийн этгээд, харъяалалгүй хүн биржийн арилжаанд биржийн байнгын гишүүн оролцогчоор зуучлуулан оролцоно.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ. 
41. Төслийн 13 дугаар зүйлийн 13.1.1 дэх заалтыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
42. Төслийн 13 дугаар зүйлийн 13.1.2 дахь заалтыг дараах байдлаар өөрчлөн найруулах:

“11.1.1.биржийн арилжааг ил тод, шударгаар явуулах;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 
43. Төслийн 13 дугаар зүйлийн 13.1.3 дахь заалтыг дараах байдлаар өөрчлөн найруулах:

          
“11.1.2.Стандартын /бэлтгэх, хадгалах, тээвэрлэх, баглаа боодлын/ дагуу бэлтгэн сумдын мал эмнэлгийн үржлийн нэгжид бүртгүүлж холбогдох мэргэжлийн байгууллагаар стандарт, чанарын шаардлага хангасан тухай дүгнэлт гаргуулсан бараа, түүхий эдийг арилжих;”  гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 

44. Төслийн 13 дугаар зүйлийн 13.1.6 дахь заалтыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
45. Төслийн 13 дугаар зүйлийн 13.3 дахь хэсгийг дараах байдлаар өөрчлөн найруулах:

“11.2.Биржийн байнгын гишүүн оролцогч энэ хуулийн 11.1-д зааснаас гадна дараах эрх, үүрэгтэй:” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
46. Төслийн 13 дугаар зүйлд шинээр дараах агуулга бүхий 11.3.2, 11.3.3 дахь заалт нэмэх:

                  
“11.2.2.Энэ хуулийн 7.1.1-7.1.4-т заасан гэрээг байгуулсны үндсэн дээр биржийн арилжаанд тогтмол  оролцох;

          
11.2.3. бараа, түүхий эдийг хүлээн авах, хадгалах, бэлтгэх зориулалтын итгэмжлэгдсэн агуулахтай байх, эсхүл итгэмжлэгдсэн агуулах бүхий этгээдтэй гэрээ байгуулсан байх; “гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

47. Төслийн 13 дугаар зүйлийн 13.3.1, 13.3.2, 13.3.3 дахь заалтыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

48.  Төслийн 13 дугаар зүйлд шинээр дор дурьдсан агуулга бүхий 11.2.2 дахь заалт нэмэх:
  
“11.2.5.эрх бүхий байгууллагаас брокерийн үйл ажиллагаа явуулах тусгай зөвшөөрөл авах;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11


Гишүүдийн олонхийн саналаар дэмжигдлээ. 

49. Төслийн 15 дугаар зүйлийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

50. Төслийн 18 дугаар зүйлийг дараах байдлаар өөрчлөн найруулах:

“15 дугаар зүйл. Биржийн үйл ажиллагаатай холбогдсон маргааныг шийдвэрлэх

15.1.Биржийн гэрээ байгуулах, түүнээс үүсэх эрх, үүрэгтэй холбогдон гарсан маргааныг эрх бүхий байгууллага хянан хэлэлцэж шийдвэрлэх бөгөөд уг шийдвэрийн талаар талууд шүүхэд гомдол гаргаж болно. 

  15.2.Биржтэй холбогдсон маргаантай асуудлыг арбитраар шийдвэрлүүлж болно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

51. Төслийн 18 дугаар зүйлд дор дурдсан агуулга бүхий 16.1.1 дэх заалт нэмэх:

16.1.1. Энэ хуулийн 4.6-д заасан хөдөө аж ахуйн гаралтай бараа, түүхий эдийг биржээс гадуур худалдсан иргэнийг  хөдөлмөрийн хөлсний доод хэмжээг З дахин нэмэгдүүлсэнтэй тэнцэх хэмжээний төгрөгөөр, байгууллага, аж ахуйн нэгжийг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож, хууль бусаар олсон орлогыг хураах гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 
52.Төслийн 18 дугаар зүйлийн 18.1.1 дэх заалтыг дараахь байдлаар өөрчлөн найруулах:

16.1.2. Энэ хуулийн 4.10-т заасныг зөрчин, биржийн нэр ашиглан бараа түүхий эдийг худалдсан иргэнийг хөдөлмөрийн хөлсний доод хэмжээг З дахин нэмэгдүүлсэнтэй тэнцэх хэмжээний төгрөгөөр, байгууллага, аж ахуйн нэгжийг хөдөлмөрийн хөлсний доод хэмжээг  5 дахин нэмэгдүүлсэнтэй тэнцэх хэмжээний төгрөгөөр тус тус торгож, хууль бусаар олсон орлогыг хураах гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
53.Төслийн 18 дугаар зүйлийн 18.1.2 дахь заалтыг дараахь байдлаар өөрчлөн найруулах:



“16.1.3.энэ хуулийн 11.1.1-11.1.3-д заасныг зөрчсөн биржийн байнгын бус гишүүн, оролцогчийг  хөдөлмөрийн хөлсний доод хэмжээг 3 дахин нэмэгдүүлсэнтэй тэнцэх хэмжээний төгрөгөөр торгох, байнгын гишүүн оролцогчийг  хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож, олсон орлогыг хураах. Энэ зөрчлийг давтан гаргавал бирж дээр үйл ажиллагаа явуулах зөвшөөрлийг хүчингүй болгох гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 
54.Төслийн 18 дугаар зүйлийн 18.1.3 дахь заалтыг дараахь байдлаар өөрчлөн найруулах:



“16.1.4.энэ хуулийн 9.1.1-9.1.6-д заасныг зөрчсөн биржийн ажилтныг  хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх хэмжээний төгрөгөөр торгох, үгсэн хуйвалдсан биржийн арилжаанд оролцогчийн зөвшөөрлийг цуцлах, олсон орлогыг хураах,“ гэсэн саналыг дэмжиж байгаа гишүүд гараа өргөнө үү.

Зөвшөөрсөн
6

Татгалзсан
5

Бүгд 

11


Гишүүдийн олонхийн саналаар дэмжигдлээ. 
55.Төслийн 18 дугаар зүйлд шинээр дараах агуулга бүхий  16.1.5 дахь заалт нэмэх:



“16.1.5. Бараа, түүхий эдийн чанар, тоо хэмжээг үнэн зөв мэдээлж,  бүртгүүлээгүйгээс биржийн арилжаанд оролцогчдод учирсан хохирлыг буруутай этгээдээр нөхөн төлүүлэх, үгсэн хуйвалдсан арилжаанд оролцогчийн зөвшөөрлийг цуцлах, олсон орлогыг хураах; гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 
Ажлын хэсгээс гаргасан зарчмын зөрүүтэй саналын томъёоллоор санал хураалт явуулж дуусав.

1.Улсын Их Хурлын гишүүн Р.Буд, Ц.Цэнгэл нарын гаргасан, Хуулийн төслийн 11.1.2 дахь заалтын “сумдын мал эмнэлгийн үржлийн нэгжид” гэснийг “сумын мал эмнэлэг, үржлийн тасагт” гэж өөрчлөх.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 
Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай тогтоолын төслийн талаар санал хураалт явуулав. 
1.Улсын Их Хурлын гишүүн Р.Буд, Ц.Цэнгэл нарын гаргасан, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай тогтоолын 1 дэх заалтыг дэмжье.

Зөвшөөрсөн
9

Татгалзсан
2

Бүгд 

11


Гишүүдийн олонхийн саналаар дэмжигдлээ. 
2.Төслийн 1 дүгээр зүйлд шинээр дараах агуулга бүхий 1/, 2/ дахь заалт нэмэх:
 

“1/ Хөдөө аж ахуйн гаралтай бараа, түүхий эдийн биржийн тухай хууль батлагдсантай холбогдуулан Аж ахуйн нэгжийн орлогын албан татварын тухай, Хоршооны тухай, Үнэт цаасны зах зээлийн тухай, Засгийн газрын тусгай сангийн тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслүүдийг боловсруулж 2011 оны 9 дүгээр сарын 01-ний дотор Улсын Их Хуралд өргөн мэдүүлэх;



2/ Хөдөө аж ахуйн гаралтай бараа, түүхий эдийн бирж байгуулах, биржээр арилжих бараа, түүхий эдийн жагсаалт, бараа, түүхий эдийг коджуулах, биржийн үйл ажиллагаанд хяналт тавих журмыг батлах;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

3. Төслийн 1 дүгээр зүйлийн 1/ дэх хэсгийн “хөдөө аж ахуйн” гэсний дараа “үйлдвэрлэл эрхлэгчдээс бүрдсэн” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

4. Төслийн 1 дүгээр зүйлийн 2/ дахь хэсгийг дараах байдлаар өөрчлөн найруулах:

“4/ Биржийн арилжааны оролцогчдыг сургаж бэлтгэх, биржээр арилжих бараа, түүхий эдийн стандартын хэрэгжилтийг хангуулах сургалт зохион байгуулах, хууль сурталчлах үүрэг бүхий багийг байгуулан Хөдөө аж ахуйн гаралтай бараа, түүхий эдийн биржийн тухай хууль хүчин төгөлдөр мөрдөж эхлэх хүртэлх хугацаанд ажиллуулах;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 

5. Төслийн 1 дүгээр зүйлийн 3/ дахь заалтыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

6. Төслийн 1 дүгээр зүйлийн 4/ дэх хэсгийг дараах байдлаар өөрчлөн найруулах:

 

“5/ Хөдөө аж ахуйн гаралтай бараа, түүхий эдийг хүлээн авч анхан шатны тордолт хийх байр, талбай, хадгалах агуулах, тээврийн судалгаа гаргаж, бэлэн байдлыг хангах үйл ажиллагаанд дэмжлэг үзүүлэх;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 
7. Төслийн 3 дугаар зүйлийг дараах байдлаар өөрчлөн найруулах:



“3. Энэ тогтоолыг Хөдөө аж ахуйн гаралтай бараа, түүхий эдийн биржийн тухай хууль батлагдсан өдрөөс эхлэн дагаж мөрдсүгэй.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 



Худалдаа аж үйлдвэрийн танхимын тухай хуульд нэмэлт  оруулах тухай хуулийн төслийн талаар:




Төсөлд дор дурдсан агуулга бүхий 1 дүгээр зүйл нэмэх:




1 дүгээр зүйл. Худалдаа аж үйлдвэрийн танхимын тухай хуулийн 6 дугаар зүйлд дор дурдсан агуулга бүхий 6.3 гэсэн хэсэг нэмсүгэй:




6.3. Энэ хуулийн 6.1.3-т заасан бараа нь биржээр арилжих бараа бол гарал үүслийг биржийн тодорхойлолтыг үндэслэн гэрчилнэ гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11


Гишүүдийн олонхийн саналаар дэмжигдлээ. 



Компаний тухай хуульд өөрчлөлт оруулах тухай хуулийн төслийн талаар:

 

1.Хөдөө аж ахуйн гаралтай бараа, түүхий эдийн биржийн тухай хуулийн төсөлд биржийг төрийн өмчит компани байхаар тусгасныг төрийн оролцоог багасгах зорилгоор компани болгон өөрчилсөнтэй холбогдуулан уг төслийн хамт Улсын Их Хуралд өргөн мэдүүлсэн Компаний тухай хуульд өөрчлөлт оруулах тухай хуулийн төслийг хэлэлцэх шаардлагагүй гэж үзэж төсөл санаачлагчид нь буцаах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 

Улсын Их Хурлын гишүүдээс гаргасан саналын томъёоллоор санал хураалт явуулав.



1.Улсын Их Хурлын гишүүн Э.Бат-Үүлийн гаргасан,  Тогтоолын төслийн 1 дүгээр зүйлийн 1 дэх заалтын  2011 оны 9 сарын 1-ний дотор гэснийг 2012 оны 1 сарын 1-ний дотор гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 


2.Улсын Их Хурлын гишүүн Р.Буд, Ц.Цэнгэл нарын гаргасан, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн 1 дүгээр зүйлийн 1 дэх хэсгийн Хоршооны тухай гэсний дараа Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11


Гишүүдийн олонхийн саналаар дэмжигдлээ. 


3.Улсын Их Хурлын гишүүн Р.Буд, Ц.Цэнгэл нарын гаргасан, Тогтоолын 4 дүгээр зүйлийн 4 дэх заалтын “багыг“ гэснийг “нэгжийг” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11


Гишүүдийн олонхийн саналаар дэмжигдлээ. 
Зарчмын зөрүүтэй саналуудаар санал хураалт явуулж дуусав.



Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Э.Бат-Үүл танилцуулахаар тогтов.



Ажлын хэсэгт баярлалаа.



Уг асуудлыг 17 цаг 15 минутад хэлэлцэж дуусав.

Хоёр. Газрын тухай /багц/ хуулиудын шинэчилсэн найруулгын төсөл /хэлэлцэх эсэх/
Хэлэлцэж байгаа асуудалтай холбогдуулан ажлын хэсэгт, Зам, тээвэр, барилга, хот байгуулалтын сайд Х.Баттулга,  мөн яамны Хот байгуулалт, газрын харилцааны газрын дарга С.Очирбат,  Газрын орлогч дарга Д.Мөнхбаатар, ахлах мэргэжилтэн Г.Болормаа, мэргэжилтэн Ц.Дэлгэрмаа,  Газрын харилцаа, геодези, зураг зүйн газрын дэд дарга Б.Баярсайхан,  мөн газрын Хот байгуулалтын албаны дарга Р.Ганхуяг,  Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Эрдэнэсүрэн, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нар байлцав.


Хууль санаачлагчийн илтгэлийг Зам тээвэр, барилга хот байгуулалтын сайд Х.Баттулга танилцуулав.


Төсөл санаачлагчийн илтгэлтэй холбогдуулан Улсын Их Хурлын гишүүн Ж.Батсуурь, Д.Энхбат, Э.Бат-Үүл, Х.Наранхүү нар санал хэлэв. 

Ц.Сэдванчиг: Улсын Их Хурлын гишүүн Д.Энхбатын гаргасан, Газрын тухай /багц/ хуулиудын шинэчилсэн найруулгын төслийг түр хойшлуулж, ард нийтийн санал авч, тусган дахин өргөн барих нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан
1

Бүгд 

11

Гишүүдийн олонхийн саналаар дэмжигдэж, уг асуудлыг хойшлуулахаар болов.


Гурав. Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуульд нэмэлт, өөрчлөлт оруулах тухай, Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг  дагаж  мөрдөх журмын тухай хуулийг хүчингүй болсонд тооцох тухай хуулийн төслүүд /хэлэлцэх эсэх/

Ц.Сэдванчиг: Улсын Их Хурлын гишүүн, Ажлын хэсгийн ахлагч Г.Баярсайханы саналаар уг асуудлыг түр хойшлуулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдэж,  уг асуудлыг хойшлуулахаар болов.


Хуралдаан 17 цаг 15 минутад өндөрлөв.


Тэмдэглэлтэй танилцсан:


БАЙГАЛЬ ОРЧИН, ХҮНС, ХӨДӨӨ АЖ


АХУЙН БАЙНГЫН ХОРООНЫ ДАРГА 



П.АЛТАНГЭРЭЛ


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:







Д.ЦЭНДСҮРЭН

УЛСЫН ИХ ХУРЛЫН БАЙГАЛЬ ОРЧИН, ХҮНС, ХӨДӨӨ АЖ

АХУЙН БАЙНГЫН ХОРООНЫ 2011 ОНЫ 5 ДУГААР САРЫН

24-НИЙ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 14 цаг 45 минутад эхлэв.


Ц.Сэдванчиг: Ирц бүрдэж байна. Хурлаа эхэлье.  Байнгын хорооны дарга эмчилгээтэй байгаа учраас өнөөдрийн хуралдааныг би удирдах юм байна. Баделхан гишүүн ирсэн, Ж.Энхбаяр гишүүн ирсэн, Батж.Батбаяр гишүүн ирсэн, Буд гишүүн ирсэн, Батхүү гишүүн ирж яваа юм байна, Баярсайхан гишүүн ирсэн, Цэнгэл гишүүн ирсэн, Д.Батбаяр гишүүн ирж яваа юм байна. Бат-Үүл гишүүн ирсэн, Энхбат гишүүн ирсэн. Ингээд ирц хангалттай болсон байна.


Өнөөдрийн Байнгын хорооны хуралдаанаар хэлэлцэх асуудлуудыг танилцуулъя. З асуудал байгаа. Нэгдүгээр асуудал, Хөдөө аж ахуйн гаралтай бараа түүхий эдийн биржийн тухай хуулийн төсөл, Худалдаа, аж үйлдвэрийн танхимын тухай хуульд нэмэлт оруулах тухай,  Компаний тухай хуульд өөрчлөлт оруулах тухай хуулийн төслүүд, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл, анхны хэлэлцүүлэг,  хоёрдугаар асуудал, Газрын тухай, Кадастрын тухай, Геодези, зураг зүйн тухай, Газрын төлбөрийн тухай хуулийн шинэчилсэн найруулгын төсөл болон эдгээр хуулийн төсөлтэй холбогдуулан боловсруулсан бусад хуулийн төсөл, хэлэлцэх эсэх, гурав дахь асуудал, Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуульд нэмэлт, өөрчлөлт оруулах тухай, Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг  дагаж  мөрдөх журмын тухай хуулийг хүчингүй болсонд тооцох тухай хуулийн төслүүдийг хэлэлцэх эсэхийг шийдэх юм байна. 


Ингээд хэлэлцэх асуудлаа батлах уу? хэлэлцэх асуудалтай холбоотой саналтай гишүүн байна уу? Баярсайхан гишүүн


Г.Баярсайхан: Дарга аа, би бусад асуудал дээр нэг зүйл хэлэх гэсэн юм. Сая стратегийн нөөцөд цус, цусан бүтээгдэхүүн усны нөөцөд авах тухай асуудал хэлэлцсэн шүү дээ. Үүнийг манай Байнгын хороогоор устай холбоотой хэлэлцвэл яасан юм бэ? 


Ц.Сэдванчиг: Баярсайхан гишүүний саналыг бусад гэдэг томъёоллоор оруулчих уу?  Ингээд Баярсайхан гишүүний хэлсэн саналыг оруулаад хэлэлцэх асуудлаа баталъя гэсэн саналтай гишүүд гараа өргөнө үү. 


Бэлэн байгаа юм уу? та оруулахад бэлэн үү?


Тэгвэл З асуудлыг хэлэлцье гэсэн саналыг баталъя. Дэмжиж байна.


Эхний асуудалд оръё.

Нэг. Хөдөө аж ахуйн гаралтай бараа түүхий эдийн биржийн тухай хуулийн төсөл, Худалдаа, аж үйлдвэрийн танхимын тухай хуульд нэмэлт оруулах тухай,  Компаний тухай хуульд өөрчлөлт оруулах тухай хуулийн төслүүд, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Анхны хэлэлцүүлэг/

Тогтоолын төслийг анхны хэлэлцүүлэгт бэлтгэсэн талаарх товч танилцуулгыг Ажлын хэсгийн дэд ахлагч, Улсын Их Хурлын гишүүн Э.Бат-Үүл танилцуулна.

Хэлэлцэж байгаа асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга Л.Чой-Иш,  мөн яамны  Хөнгөн үйлдвэрийн бодлогын хэрэгжилтийг зохицуулах газрын дарга Д.Бадарч, Хүнсний үйлдвэрлэл, худалдаа, үйлчилгээний бодлогын хэрэгжилтийг зохицуулах газрын дарга Ч.Энх-Амгалан, Стратегийн төлөвлөлт, бодлогын газрын ахлах мэргэжилтэн С.Рэгзэдмаа,  мөн газрын эрх зүйч Б.Алтанцэцэг, Улсын Их Хурлын Судалгааны төвийн дарга Норовдондог нар оролцож байна. 

Э.Бат-Үүл:  Монгол Улсын Засгийн газраас Хөдөө аж ахуйн гаралтай бараа түүхий эдийн биржийн тухай хуулийн төслийг өргөн мэдүүлснийг Улсын Их Хурлын чуулганы 2010 оны  12 дугаар сарын 16-ны өдрийн хуралдаанаар хэлэлцээд, уг хуулийн төслийг  анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн.

Тус Байнгын хорооны тогтоолоор дээрх төслийг хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн Балдан-Очир, Бат-Үүл нараар ахлуулж, уг ажлын хэсэг мэргэжил, арга зүйн туслалцаа үзүүлэх дэд хэсгийг Хүнс, хөдөө аж ахуй, хөнгөн үйлдвэрийн дэд сайд Золжаргал нараар тус тус ахлуулан ажиллуулсан юм.

Àæëûí õýñýã “Õºäºº àæ àõóéí ãàðàëòàé áàðàà, ò¿¿õèé ýäèéí áèðæèéí òóõàé” õóóëèéí òºñëèéã õýëýëö¿¿ëýãò áýëòãýõ õ¿ðýýíä 2 óäàà, àæëûí äýä õýñýã 8 óäàà õóðàëäàæ ñàíàëûí òîìú¸îëîë áýëòãýñíèéã Áàéíãûí õîðîîíû ºíººäðèéí õóðàëäààíä òàíèëöóóëæ áàéíà.

Óã õóóëèéí ºðãºí ìýä¿¿ëñýí òºñëèéí 3 äóãààð ç¿éëä Áèðæèéí äýí÷èí, îïöèîí, øóóä àðèëæèõ ãýðýý  çýðýã 12 øèíý ç¿éë, òºñëèéí 4 ä¿ãýýð ç¿éëä áèðæ íü ººðèéí íýðèéí ºìíººñ áîëîí áóñäûí íýðèéí ºìíººñ àðèëæààíä îðîõûã õîðèãëîíî, 5 äóãààð ç¿éëèéí 5.2-ä áèðæ íü ¿éë àæèëëàãààíä îðîëöîã÷äûí íèéòëýã ¿éë àæèëëàãààã çîõèöóóëàõ äàðààõ æóðìûã Áèðæèéí çîõèöóóëàõ çºâëºëººð õýëýëö¿¿ëæ áàòëàíà çýðýã 16 øèíý õýñãèéã òóñ òóñ øèíýýð íýìýõ,  Òºñëèéí 3.1.1 äýõ çààëòûã 7 äóãààð ç¿éëä çààñàí áèðæèéí àðèëæààíû òºðºë, õýëáýðýýð çîõèîí áàéãóóëäàã êîìïàíèéã, 3.1.6 äàõü çààëòûã “õóãàöààò ãýðýý /ôîðâàðä/, ìºí 3.1.7 äàõü çààëòûã “íýã çàãâàðûí ãýðýý / ôüþ÷åðñ/” ãýõ çýðãýýð íèéò óã òºñëèéí 18 ç¿éë, õýñýã, çààëòûã ººð÷ëºí íàéðóóëæ, ººð÷èëñºíººñ ãàäíà òºñëèéí 7, 9, 10,15 äóãààð ç¿éëèéã, 2 äóãààð ç¿éëèéí 2.3 äàõü õýñýã çýðýã 14 ç¿éë, õýñýã, çààëòûã õàññàí áîëíî. 

Ìºí øèíýýð ç¿éë, õýñýã, çààëò íýìýãäýæ, õàñàãäñàíòàé õîëáîãäóóëàí óã õóóëèéí òºñëèéí á¿ëýã, ç¿éë, õýñýã, çààëòûí äóãààð ººð÷ëºãäñºí áîëíî. 

Àæëûí õýñýã àðä÷èëñàí íàìûí á¿ëãèéí èð¿¿ëñýí ñàíàëûã ñóäëàí ¿çýæ õóóëèéí òºñºëä òóñãàëàà. Òóõàéëáàë: Áèðæèéí ¿éë àæèëëàãààíä òºðèéí îðîëöîîã áàãàñãàæ, òºðèéí ºì÷èò êîìïàíè áàéñíûã ºì÷èéí àëü ÷ õýëáýðèéí êîìïàíè áàéæ áîëîõ, áèðæèéí õÿíàëòûí õîðîî ãýñýí îëîí îðîí òîî á¿õèé òºðèéí àëáà àæèëëàõààð áàéñíûã íýãòãýæ ñàëáàð õîîðîíäûí ¿éë àæèëëàãààã óÿëäóóëàí çîõèöóóëàõ ¿¿ðýã á¿õèé îðîí òîîíû áóñ áèðæèéí çîõèöóóëàõ çºâëºë áàéõ, àéìàã, ñóìûí çàñàã äàðãà áðîêåðòîé ãýðýý áàéãóóëàõààð áàéñíûã òóñ òóñ õàñ÷ øèíý÷ëýõýýð çàð÷ìûí çºð¿¿òýé ñàíàë áîëîâñðóóëæ àæëûí õýñãèéí ãèø¿¿äýýð ñàíàë õóðààëãàæ äýìæ¿¿ëñýí áîëíî. 
Ìºí áèðæèéí áóñ çýýëèéã õîðèãëîõ çîðèëãîîð áèðæýýð çààâàë àðèëæèõ áàðàà, ò¿¿õèé ýäèéí æàãñààëòûã õºäºº àæ àõóé, õóäàëäàà ýðõýëñýí òºðèéí çàõèðãààíû òºâ áàéãóóëëàãà, äýýðõýýñ áóñàä íýð òºðëèéí õºäºº àæ àõóéí ãàðàëòàé áàðàà, ò¿¿õèé ýäèéã áèðæýýð àðèëæèõ æàãñààëòûã áèðæ áàòëàõààð òºñºëä òóñãàñàíààñ ãàäíà áàðàà, ò¿¿õèé ýäèéã ýêñïîðòîä ãàðãàõäàà áèðæýýð àðèëæààëñàí áàéõ, áèðæèéí áóñ ãàäóóðõ àðèëæààã çîõèöóóëàõ, õÿíàëò òàâèõ æóðìûã Çàñãèéí ãàçàð áàòëàõ çýðýã çîõèöóóëàëò õèéõ çààëòóóäûã òºñºëä îðóóëñàí áîëíî. 

Àæëûí õýñýã ÌÀÍ-ûí àæëûí àëáàòàé õàìòðàí õóóëèéí òºñºëä îðóóëàõ çàð÷ìûí çºð¿¿òýé ñàíàëûã áîëîâñðóóëñíààñ ãàäíà óã õóóëèéí òºñºëä îðóóëñàí ººð÷ëºëòèéí ñàíàëûã òóñãàñàí ëàâëàãàà ìàòåðèàëûã Òà á¿ãäýä òàðààñàí áîëíî.

Àæëûí õýñãýýñ õóóëèéí òºñëèéã àíõíû õýëýëö¿¿ëýãò áýëòãýñýí çàð÷ìûí çºð¿¿òýé ñàíàëûã õýëýëöýæ ºãºõèéã õ¿ñüå.

Ц.Сэдванчиг: Баярлалаа. Танилцуулгатай холбогдуулж Улсын Их Хурлын гишүүд ажлын хэсгийн дэд ахлагч, ажлын хэсэг, мөн төсөл санаачлагчаас асуулт асууж болох юм байна. Асуулттай гишүүн байна уу? Баделхан гишүүн, Энхбаяр гишүүн, Г.Баярсайхан, Батбаяр гишүүн.

Х.Баделхан: Баярлалаа. Хуулийн төслийг дэмжиж байгаа. Гэхдээ сая бид нар ард түмнийг сонсох аяны хүрээнд орон нутагт ажиллалаа, ард иргэдтэй уулзлаа. Хуулийн төслийн талаар ярилаа, санал  бодлыг нь авлаа. Тэгээд аймгийн төвийн түүхий эдийн ченжүүдтэй уулзсан. Тэгэхдээ хүмүүсийн ойлголт буруу байгаа юм уу? ялангуяа аймгийн түүхий эдийн ченжүүд энэ хуулийн төслийг сайн дэмжихгүй байна.  Хамгийн гол нь энэ хууль одоо гараад хэрэгжих юм бол бид нар ажилгүй болно. Бид цаашид яах юм бэ? тийм учраас энэ хуулийг битгий батлаач гэсэн саналыг тэд нар шууд хэлж байна билээ.

Тийм учраас миний асуух асуулт бол, үүгээр дамжаад хүмүүс ойлголт авах байх. Ер нь цаашдаа ченжүүд, яг одоо ажиллаж байгаа,  өнөөдөр ер тэр түүхий эдийн ченжүүдээр дамжаад бүх борлуулалт явагдаж байгаа шүү дээ. Эд нар ямар журмаар яаж  оролцох юм бэ гэсэн нэгдүгээр асуулт байгаа.

Хоёр дахь нь, хуулийг ирэх оны нэгдүгээр сарын 1-нээс эхлээд хэрэгжүүлнэ гэж бид нар бодоод явж байгаа шүү дээ. Ирэх жилийн 1 дүгээр сарын 1-нээс эхлээд энэ хуулийг хэрэгжүүлэх боломж байна уу? тэр хүртэл бид нарын бэлтгэл ажил хангагдах уу гэсэн ийм хоёр асуулт байна .Баярлалаа.

Э.Бат-Үүл: Ер нь одоо хөдөө аж ахуйн гаралтай түүхий эдийн бэлтгэн нийлүүлэлт, борлуулалтын үйл ажиллагааг гол дамжуулан хэрэгжүүлж байгаа  улсууд нь ченжүүд л дээ. Тэгээд энэ биржийг бид нар үйл ажиллагаагий нь явуулснаар энэ  борлуулалт, бүтээгдэхүүн нийлүүлэлтийн үйл ажиллагааг нэлээн цэгцэлж, харин ч энэ ченжүүдийн үйл ажиллагааг  их албан ёсны зах зээл дээр тодорхой бүртгэлтэй ийм үйл ажиллагаа болгож хувиргах ийм боломжтой болж байгаа юм. Яг үнэндээ ченжүүд сайн уншсан юм уу? үгүй юу, би түүнийг нь мэдэхгүй байна.

Уг нь сайтар уншаад үзвэл илүү их зах зээлийн үйл ажиллагаанд оролцож, нэн ялангуяа энэ биржээр дамжиж оролцсоноороо тэр ченжүүд их олон төрлийн эрх нээгдэж байгаа юм. Ченжүүд маань үндсэндээ брокер, тодорхой шаардлагыг хангасан тохиолдолд энэ брокер, зуучлагчийн үйл ажиллагааг гэсэн ийм олон төрлийн үйл ажиллагаанд оролцоод явчих юм. Ченжүүд чухам яаж уншсан юм байгаа, түүнийг нь би мэдэхгүй байна.

Хоёрдугаарт нь, үнэхээр энэ ирэх оны 1 сарын 1-нээс хэрэгжүүлэхээр уг хуулийн төсөл Засгийн газраас орж ирсэн. Хуулийн хэлэлцүүлэгт гацаа, бэрхшээл их учраад байгаа юм. Тэгээд одоо Их Хурлын гишүүд энэ хуулийг хэлэлцэх явцад  ер нь энэ бололцоотой эсэх асуудлаар дахин ярилцах  шаардлагатай гэдэг нь үнэн. Нэлээн сайтар ярилцах хэрэгтэй.

Ж.Энхбаяр:  Хөдөө аж ахуйн бирж нь төрийн өмчит компани байна гэсэн асуудал байсан. Тэр яагаад өөрчлөлтөд оров?  Нэгд.

Хоёрдугаарт, бид хоршоог дэмжих жил гээд улс даяар хоршооллын хөдөлгөөн зохион байгуулалт яваад байгаа юм. Тэгэхээр энэ орон нутаг дахь биржийн салбар, хоршоо хоёрын уялдаа яаж уялдах вэ?  бид хоршоогоо босгож амжаагүй байна. Хоршоо босгоогүй байхад бирж гээд яг орон нутагт  хоршоолол зохион байгуулж хийж чадах, зохион байгуулалт бүхий тэр боломжит нэгжээ босгоогүй байж, бид арай өөр дараагийн ахисан түвшингийн зохион байгуулалт руу ороод явчихаж байгаа нь хэт яаруу буюу эргээд ажил явах талдаа хэр зэрэг, ер нь цаг нь болсон уу гэж асууя.

Миний саналаар бол эхний ээлжинд хоршоо гэдэг талаа нэлээн бэхжүүлээд, хоршооллын хөдөлгөөнийг орон нутагт бүрэн жигдэлж, үйл ажиллагааг нь жигдэлсний дараа тэнд тулгуурласан биржийн тогтолцоог  тогтоож, төлөвшүүлж өгсөн бол зөв явах байсан. Одоо бирж гэснээр төрийн хэт захиргаадалт, анхны зарчим, үзэл санаа нь тийм байсан шүү дээ. Тэгснээр одоо өнөөдөр хүссэн, хүсээгүй ченж гэж нэрлэгдэж байгаа, муугаар хэлэгдэж байгаа, үнэн чанартаа брокерын үүрэг гүйцэтгэж байгаа бие даасан иргэд, аж ахуйн нэгжүүд ажиллаж байгаа шүү дээ. Тэд иргэдээс түүхий эдийг нь аваад, хүргэдэг газар нь хүргэчихэж байгаа, ямар ч төрийн оролцоогүйгээр, ямар ч төрийн зөвшөөрөл, лицензгүйгээр. Гэтэл тэр жам ёсоороо өөрөө хөгжих шатандаа явж байгаа тэр системийг төр хэт оролцож, зохицуулалт хийж  орж ирж байна. Тэгэхээр энэ дээр ажлын хэсгийн даргаас, цаг хугацааны хувьд нэгдүгээрт юу? 

Хоёрдугаарт, хоршоо бий болоогүй цагт бид дараа нь шууд ийм, хөндлөнгийн дараагийн хэлбэр, зохион байгуулалтын юмыг түр оруулаад ирж байгаа нь өөрөө цаг үеэ олсон асуудал мөн болж чадаж байна уу? 

Э.Бат-Үүл:  Эхний асуултад хариулъя. Ардчилсан намын бүлэг дээр үүнийг нэлээн нухацтай ярилцсан. Биржийн үйл ажиллагаа гэдэг маань зах зээлийн дэд бүтцийн хамгийн амин чухал хэсэг. Тэгэхээр энэ бол төрийн өмчит компаний мэдэлд байх нь тэр зах зээлийн үйл ажиллагааны нэн ялангуяа менежмент удирдлагын үйл ажиллагаанд оролцох нь уг зах зээлийнхээ үйл ажиллагаанд сөргөөр нөлөөлнө. 

Нэн ялангуяа биржээр дамжуулаад янз бүрийн хэвшлийн аж ахуйн байгууллагуудын борлуулалт, нийлүүлэлтийн үйл ажиллагаа явагдах юм. Брокерээр дамжаад, биржээр дамжаад. Энд нь шууд  тэр борлуулалт, нийлүүлэлтийн бүх үйл ажиллагаа нь төрийн компаний мэдэлд байх юм бол энэ их ноцтой, сөрөг үр дагаварт хүргэнэ. Энэ бол өөрөө зах зээлийн их амин чухал дэд бүтэц бий болно гэж үзээд байгаа юм, хөдөө аж ахуйн бараа бүтээгдэхүүний нийлүүлэлт, борлуулалтыг. Ийм байдлыг Ардчилсан намын бүлэг ер нь зохисгүй юм гэж үзээд, тэгээд энэ ажлын хэсэг дээр энэ саналыг оруулж ирээд, дэмжигдээд, сая би илтгэлдээ зориуд хэлсэн. 

Ер нь энэ Ардчилсан намын бүлгээс оруулсан энэ саналыг ажлын хэсэг дээр дэмжсэн. Тэгээд гишүүд та нар хэлэлцэх биз дээ гэж бодож байна. 

Хоёрдугаарт нь, Энхбаяр гишүүний өөрийн тань хэлж байгаа, энэ  асуудал их чухал асуудал. Өөрөөр хэлбэл энэ борлуулалт, нийлүүлэлтийн ийм дэд бүтцийг бий болгохгүйгээр, энэ хоршоо, хөдөө аж ахуйн бүтээгдэхүүний нийлүүлэлтийн үйл ажиллагааг цэгцэлж өгөхгүйгээр энэ сум, орон нутагт байгаа амиа аргацаасан натураль аж ахуйнууд нэгдсэн зохион байгуулалтад орох бололцоогүй гэж ойлгоод байгаа юм. Жишээ нь, Монгол мал хөтөлбөрийг баталж гаргахад, тодорхой стандартын мах болон сүүн бүтээгдэхүүнийг нийлүүлсэн тохиолдолд урамшуулал өгнө гээд байж байдаг. Тэр урамшууллыг хаагуур, юугаар дамжуулж, яаж өгөх нь тодорхойгүй байгаад байдаг.  Тэр Монгол мал хөтөлбөрийн нэг салшгүй амин чухал хэсэг нь Хөдөө аж ахуйн биржийн асуудал байсан.  Энэ нийлүүлэлт, борлуулалтын үйл ажиллагааг дэмжлэг үзүүлэх дэд бүтцийг бий болгох асуудал байсан.  Тэгээд үүнтэйгээ уялдаад хэлсэн юм. 

Сум, орон нутагт байж байгаа, энэ амиа аргацаасан натураль аж ахуйнууд хамтарч хоршоод тэгээд тэр брокероор дамжуулаад бүтээгдэхүүнээ  арилжих тэр хэлцлүүдийг хийх ийм үүд хаалгыг нээх гээд байгаа юм.  Ингэж бизнесийн үйл ажиллагаанд хөтөлж оруулахгүй бол, за одоо хөдөө  аж ахуйн  хоршоо сумдууд дээр бий болчихлоо, тэгээд яахав?  Тэр бараа бүтээгдэхүүнээ хаана арилжина гэж ойлгох вэ? бараа бүтээгдэхүүнээ ямар зохион байгуулалтаар арилжина гэж ойлгох вэ гээд ийм асуудал гараад ирж байгаа юм. Хамгийн гол нь юу вэ гэхээр, хөдөө аж ахуйн хоршооллын нэг зарчим байдаг.  Энэ бирж байгуулснаар тэр зарчмыг хангах бололцоо олгоод байгаа юм. 

Хөдөө аж ахуйн хоршоологчдын бараа, бүтээгдэхүүн борлуулагдсан үнэ нь заавал нээлттэй байх ёстой байдаг. Хоршооны гишүүдэд заавал нээлттэй.  Хэрвээ энэ нээлттэй л биш байх юм бол тэр хөдөө аж ахуйн хоршоологчид  бусад улс орны туршлагаар харахад хоршоолж чаддаггүй юм байна л даа.  Жишээ нь би, та нар хоршоолчих оо гээд очоод махыг нь нэг кг бүрийг өөрөө үнэ тогтоож аваад,  тэгээд би энд бирж дээр авчраад, зараад арилжаад эхлэх юм бол нөгөө бирж нэртэй болохоос биш, ченжийн үйл ажиллагаа нь үлдчихэж байгаа юм. Гэтэл одоо юу гэдэг юм бэ? нэг суман дээр байж байгаа малчид нийлээд хоршоолол болчихсон, хоршоод нь өөрийнхөө бирж дээрх брокерээр дамжуулаад, бүтээгдэхүүнээ борлуулсан. Тэр борлуулагдсан байдал нь бирж дээрээ их тодорхой зарлагдаад байгаа юм. 

Ийм байдал хоршооллын үйл ажиллагаанд маш их дэм болно гэж үзээд байгаа юм.

Ж.Энхбаяр: Хоёр зүйл тодруулах уу?  Биржээр заавал арилжих бараа, түүхий эдийн жагсаалтыг  төрийн захиргааны төв байгууллага батална гэдэг юм яваад байна. Тэгэхээр бусад чөлөөт арилжааг хориглож байна гэсэн үг үү? нэгдүгээр асуулт.

Дараа нь, энд татварын асуудал байгаа юм. Өнөөдөр орон нутагт хоршооллыг бий болгох, бэхжүүлэхэд хамгийн саад болж байгаа юм бол өнөөдрийн манай энэ татварын тогтолцоо байгаа юм. Өнөөдөр малчин гэрийнх нь гадаа хүрээд ирсэн ченжид ноолуураа өгөхөд ямар нэгэн бичиг цаас бүрдүүлэхгүйгээр, ямар нэгэн татвар хураамжгүйгээр шууд борлуулалт хийгээд бэлэн мөнгөө авчихаж байгаа юм. Малчин хоршооны гишүүн болоод, хоршоонд ноолуураа тушаахад  хоршоо нь борлуулангуут, хоршоо борлуулалтаасаа нэмүү өртгийн албан татвар төлнө, тушаах байдал орж ирж байна. Хоршоондоо  түүхий эдээ тушаасан малчин хувь хүний орлогын албан татвар төлөх болж эхэлж байна. Ингэснээр нөгөө бид нарын энд лоозогноод байгаа жижиг, дунд үйлдвэрлэл, нөгөө хоршоог дэмжих хоршооллын жил чинь ерөөсөө явахгүй байгаа юм. 

Яг ийм явахгүй байгаа юман дээр дахиад  энэ биржээр ингэж оруулж ирж байна.  Татварын гэдэг юм ерөөсөө энд зохицуулалт орж ирсэнгүй. Энэ дээр ялангуяа орон нутагт байгаа энэ түүхий эдийн арилжааг л зах зээлийн зөв горимд оруулах гээд байна. Тэгэхээр эхний ээлжинд тэр татварын  хөнгөлөлт, чөлөөлөлт, журамласан зохицуулсан тийм юмнууд энд ерөөсөө харагдахгүй байна л даа. Энэ дээр юу бодож ажлын хэсэг ажиллав гэсэн хоёр асуулт асууя.

Ц.Сэдванчиг: Ажлын хэсгийн гишүүн Энх-Амгалан дарга хариулах уу? заавал биржээр арилжаалах барааг төрийн захиргааны байгууллага баталж байгаа  нь биржээр гадуурх арилжааг хориглож байна уу гэсэн санаа хэлж байна. Дээрээс нь тэр урамшуулалтай холбоотой.

Ч.Энх-Амгалан: Энхбаяр гишүүний асуултад хариулъя.  4.6 дээр биржээр заавал арилжаалах бараа, түүхий эдийн  жагсаалтыг мөн коджуулах журмыг Хүнс, хөдөө аж ахуйн худалдааны асуудал эрхэлсэн төрийн захиргааны төв байгууллага батална гэж. Үүнийг ерөнхийдөө ажлын хэсгийн хурлын үед Санхүүгийн зохицуулах хорооноос оруулж ирсэн гол санал байгаа. Биржээр арилжаалагдах барааг зах зээл дээр бүрмөсөн гадуур чөлөөтэй худалдаалахыг хориглохгүй. Энэ дээр эхний ээлжинд биржээр арилжаалах барааны хувьд улаан буудай, ноос ноолуур, цаашдаа амьд мал гэсэн ийм З төрлийн бүтээгдэхүүнийг эхний ээлжинд арилжаалахаар  тооцож явж байгаа.

Хоёр дахь асуудлын хувьд татварын хөнгөлөлт чөлөөлөлттэй холбоотой юман дээр энэ хуулийн төсөлтэй холбоотой Улсын Их Хурлын тогтоолын төсөл хамт явж байгаа. Энэ тогтоолын төсөл дээр Засгийн газарт аж ахуйн нэгжийн орлогын албан татвар, Үнэт цаасны хууль, Засгийн газрын тусгай сангийн хууль, Хоршооны хууль, Нэмэгдсэн өртгийн албан татварын тухай хуульд өөрчлөлт оруулахыг тодорхой хугацаатайгаар зааж оруулсан байгаа. Үүгээрээ бас татварын асуудлыг шийдэх бололцоотой гэж үзэж байгаа юм.

Ж.Энхбаяр: Энэ заавал арилжих бараа жишээлбэл малчин хүн нэг малаа өөрийн зоргоороо борлуулах эрхгүй л болж байна гэсэн үг шүү дээ. Хэрэв зөрчвөл яах юм бэ? та нар заавал гэж батлаад байна.  Заавал арилжаалах бараа гээд. 

Ноолуураа заавал биржээр арилжих юм байна, ноосоо заавал арилжих юм байна, махаа заавал арилжих юм байна. Улаан буудай ч яахав, тэр аж ахуйн нэгж, дүүрсэн хэрэг. Малчдын хамгийн орлого бүрдүүлж байгаа  орлого нь шүү дээ, өнөөдрийн. Заавал арилжина. Заавал арилжихгүй бол яахав? 

Ц.Сэдванчиг: Тэр заавал гэдгийг тайлбарлаж өг л дөө.

Л.Чой-Иш:  Энхбаяр гишүүний асуултад хариулъя.  Биржийн заавал арилжаалах бараа бүтээгдэхүүнийг Засгийн  газраас баталж байгаа нь яаж байна гэвэл, ер нь энэ арилжаанд татан оролцуулахад заавал гэж арилжаалах бараа бүтээгдэхүүнийхээ жагсаалтыг гаргаж өгөөд, цөөн нэр төрлөөр нь эхлүүлэх арга хэмжээгээ зохион байгуулчихна. Дээр нь нэмээд, тэр биржийн бус арилжаануудыг яаж зохицуулах вэ гэхээр зэрэг одоо та бүгдэд тараагдсан байгаа материалын 4.11 дээр биржийн үйл ажиллагаатай давхардсан, зэрэгцээ зах зээл болох биржээс гадуурх арилжааг зохицуулах хяналт тавих журам гэж гарна. Энэ бол Засгийн газраар батлагдаж мөрдөгдөж, зохицуулах хэрэгтэй болж байгаа юм.

Тэгэхээр хоёр малчин хоорондоо таны хэлж байгаагаар худалдаа арилжаа явуулах, өөр хоорондоо эсхүл, бусдад худалдаалахад эдийн засгийн механизмаар бид нар бас нэлээдгүй их шахалт тавьж өгч байгаа. Заавал биржээр арилжаалагдсан бараа бүтээгдэхүүнийг экспортлох, боловсруулах үйлдвэрүүдэд нь өгөхөд нь тэд нарт илүү их үр ашигтай байх нөхцөлийг нь бүрдүүлж өгсөн байгаа юм.

Ж.Энхбаяр: Дахиад нэг санаа ерөөсөө алга болохгүй байна шүү дээ. Заавал төрийн захиргаа нь шахна, хянана  гэдэг юм  та нар дотор яваад байна шүү дээ. Заавал гээд байна. Яагаад заавал гээд байгаа юм бэ? яагаад ийм арилжаанд заавал төр оролцох гээд байгаа юм бэ? түрүүн төрийн өмчит компани байгуулна, тэгээд ноос, ноолуур, махыг заавал төр арилжаалахад оролцох гээд байгаа юм бэ? түүний үр дүн юу юм бэ?  Цаг нь болсон юм уу гэж бодоод байна. Улс төрийн шийдвэр хэрэгтэй байгаа юм, улс төрийн ажлын хэсэг  юу гэж үзсэн юм бэ? Хоршоогоо бэхжүүлж амжаагүй байж, дээрээс хоршоог бэхжүүлж амжаагүй, систем бүрдээгүй байхад малаа, махаа, ноосоо, ноолуураа арилжихад нь төр оролцоод, заавал чи үүгээр дамжуулж арилж, хэрэв арилжихгүй бол албадлагын арга хэмжээ авна. Энд төр хяналт тавина гэдэг л үзэл санаа яваад байна шүү дээ, ойлгомжтой. Цаг нь зөв үү? буруу юу. Уг нь миний санаа бол эхлээд иргэдийн сайн дураар хоршин нийлсэн тэр хөдөлмөрийн нэгж, хоршоогий нь бүрдүүлээд, татвар, эдийн засгийн хувьд бэхжүүлж өгчихөөд, тэр хоршоо болгон нь тэр биржийнхээ гишүүн буюу брокерын эрхтэйгээр хоршооны нийт гишүүдийнхээ түүхий эдийг, тэр бирж дээр өгөх, борлуулах ийм боломж бүрдээд явбал зөв байсан юм уу? 

Гэтэл яагаа ч үгүй хэт, суурь дэд бүтэц бүрдээгүй байхад бид бирж гэж юм байгуулж, иргэдийн чөлөөт өнөөдөр ингээд одоохондоо төрийн зохицуулалтгүй яваад байгаа энэ системийг л хэт оролдож эхэлж байгаа юм. Цаг хугацааны хувьд зөв юм уу?

Э.Бат-Үүл:  Манай энэ дэд ажлын хэсгүүд яагаад сая ингэж хариулчихав? Ажлын хэсэг дээр ярьж байхад хүртэл хэлсэн шүү дээ. Жишээ нь Засгийн газар улаан буудай худалдаж авч байна.  Жишээ нь Батлан хамгаалах яам мах худалдаж авч байна гэх мэтчилэнгийн үйл ажиллагаа шүү дээ, төрийн худалдан авалт хийх, төсвийн хөрөнгөөр. Энэ чинь бол зайлшгүй өөрөөр хэлбэл, үүнийг биржээр дамжуул гэж шаардаад байгаа юм.  Яагаад гэвэл биржээр дамжихгүй болохоор наадах чинь зүгээр сайн дурын, цаанаа бол албан тушаалтнуудын шахаа, холионы бизнес болчихоод байгаа юм. Тийм учраас үүнийгээ заавал, энэ чинь яагаад гэвэл Засгийн газар төсвийн хөрөнгөөр худалдаж аваад байна шүү дээ. Өнөөдөр жишээ нь манай хорих ангиуд ямар хэмжээний ногоо худалдаж авч байна вэ? мах худалдаж авч байна. Жишээ нь Батлан хамгаалах яам ямар хэмжээний мах худалдаж авч байна, үүнийг хэн ч мэдэхгүй байгаа шүү дээ.  Ямар үнээр авч байгааг хэн ч мэдэхгүй байгаа. Тэр битгий хэл Улсын Их Хурал дээр бид нар төсөв зохиохдоо энэ худалдан авах төсвийг зохиохдоо үнийг нь мэдэхгүй л явж байгаа шүү дээ, нэгдүгээрт.

Хоёрдугаарт, энэ бирж дээр өөр юу хийж өгсөн бэ гэхээр, экспортын үйл ажиллагаа, үүнийг гишүүд хэлэлцэх үедээ ярина биз дээ. Манай хөдөө аж ахуйн экспортын үйл ажиллагаа далд эдийн засагт орчихсон байгаа. Энэ ямар ч тодорхой юм байхгүй, юу ч байхгүй байгаа. Жишээ нь, үүний нэг жишээг харвал, одоо урьдчилсан байдлаар Монголбанк инфляцийг  30 хувь гэж байсан, одоо  10 хэдэн хувьтай л гарлаа шүү дээ. Өөрөөр хэлбэл далд эдийн засаг яаж ажиллаад байгааг хэн ч хэлж чадахгүй байгаа юм.   Тэр тусмаа хөдөө аж ахуйн экспортын үйл ажиллагаан дээр. Иймэрхүү юмыг л зохицуулах гэж оролдсон. Тэгэхдээ мэдээжийн хэрэг энэ бол Их Хурлын гишүүд өөрсдийнхөө санаа оноог энэ дээр тавих ёстой биз. Ямар ч байсан ийм байдлаар хийсэн байгаа.

Ж.Энхбаяр: Та асуултаас тойроод байна шүү дээ, цаг нь зөв үү. Улс төрийн талаасаа өнөөдөр улс төрийн шийдвэр нь энэ бирж гэдгийг гаргаад, малчдын тэр чөлөөтэй мах, сүүгээ борлуулдаг системийг төрийн захиргааны дор нэгдсэн хяналтад оруулах ийм цаг нь зөв юм уу гэдэг нь л чухал байна. Түүнээс дотоод ийм системийг сонирхохгүй байна л даа, болох байх. Үүнд төр шууд ноосоо, ноолуураа, мах, тариа дөрвийг заавал арилж гэж. Заавал төрийн хяналт дор арилж. Хэрэв өөр газар тушаалт явагдах юм бол арга хэмжээ авагдана гэдэг л юм яваад байна шүү дээ.

Э.Бат-Үүл: Тэр заавал гэдгийг би сая тайлбарлалаа. 

Ж.Энхбаяр: Цаг нь мөн үү гэж. Нийгмийн зайлшгүй шаардлага байна уу? 

Э.Бат-Үүл: Нэгдүгээрт, Монгол мал хөтөлбөр гарч ирээд, бид нар Монгол мал хөтөлбөрийг баталчихсан. Тэр хөтөлбөр дотор хөдөө аж ахуйн гаралтай түүхий эд, бараа бүтээгдэхүүний бирж байгуулна гээд орчихсон, нэгдүгээрт нь.

Одоо  энэ батлагдсан Монгол мал хөтөлбөрийнхөө дагуу бид хэлэлцэхээс, одоо энэ хуулийг оруулж ирэхээс аргагүй байгаа юм, нэгдүгээрт.

Хоёрдугаарт нь, өнөөдөр бид нарын сум орон нутагт хөдөө аж ахуйн хоршоолол, бараа бүтээгдэхүүний хоршооллуудыг байгуулах нь тулгамдсан асуудал болчихоод байгаа юм. Тэгэхээр энэ Хоршооллыг байгуулах явцад, манайд хөдөө аж ахуйн хоршооллын талаар асар буруу ойлголттой байгаа. Ёстой худлаа ойлголттой байгаа. Хоршооллын хууль нь ч тийм байгаа. Энэ хоршоолол хөгжсөн улс орнуудтай очоод уулзаад ярихаар зэрэг, тэд нар жишээ нь хуульдаа заасан байдаг юм байна. Хоршооны гишүүний махыг борлуулж өгөөд, тэр махыг яг ямар үнээр борлуулсан заавал тэр хоршооны гишүүний өмнө заавал ил байх ёстой байдаг юм байна. Заавал. Өөрөөр хэлбэл, махыг чинь аваад яг тийм үнээр борлуулж өгсөн шүү, тийм ханшаар борлуулсан гэдэг нь хоршооны гишүүдэд заавал ил тод байх ёстой байдаг юм байна. Ил тод байхгүй байж болдоггүй. Японд бол ил тод байхгүй бол  тэр хоршоог  эрүүгийн хууль зөрчсөн хэргээр ялд татдаг юм билээ. 

Өөрөөр хэлбэл хоршоо бол бүтээгдэхүүнийг нь борлуулж өгөөд, борлуулснаасаа шимтгэл авах ийм зарчим дээр ажилладаг юм байна. Борлуулснаасаа шимтгэл авдаг. Би жишээ  нь, хоёр ч суман дээр очоод малчидтай уулзаад ингэж асуусан юм. За малчдаа, та нарын махыг яг ингээд борлуулж өгье, яг Хүчит шонхрын ханшаар борлуулж өгье, тэгэхдээ шимтгэлд нь  10 хувь авъя, зөвшөөрч байна уу гэхэд, ерөөсөө  20 хувь ч авсан зөвшөөрнө гэж байгаа юм. Тэгвэл хоршоо боллоо гэж байгаа юм. 

Манайд бол хоршоо гэдгийг буруу ойлгоод байгаа юм. Үүнээс болоод нөгөө махыг нь панзалж байна гэж ойлгоод, нөгөө бүтээгдэхүүнийг нь панзалж байна гэж ойлгоод, нэгэнт л панзалж байгаа юм бол ченжээр дамжуулаад панзалсан нь хамаагүй ашигтай л гээд ойлгочихоод байгаа юм. Өөрөөр хэлбэл  хоршоо гэдэг бол бүтээгдэхүүнийг зах зээл дээр борлуулж өгдөг тийм үйлчилгээ л юм билээ. Тэгээд тэр рүү нь явуулах гэхээр одоо жишээ нь, нэг суман дээр байгаа хоршооны удирдлага, хоршоо ирээд бирж дээр бүтээгдэхүүнээ борлуулчихлаа, тэгэхээр бирж байх юм бол тэр чинь мах нь тэдээр бодогдсон, ноолуур нь тэдээр борлогдсон, бүх юм мэдээлэл хоршооны гишүүдэд очоод байгаа юм.

Ж.Энхбаяр: Дарга аа, би дахиад асуугаатахъя.

Ц.Сэдванчиг: Энхбаяр гишүүн шуурхайлъя. 

Ж.Энхбаяр: Манай Хөдөө аж ахуйн байнгын хороо бол үнэхээр түүхэн ажил хийж байгаа шүү дээ, энэ хугацаанд, уг нь хэрэгжүүлбэл. Монгол мал гээд том хөтөлбөр байгаа юм. Тэр хөтөлбөр бол манай бүх малаа сайхан угаагаад, ариутгаад эрүүлжүүлэх процесс. Энэ яагаад явахгүй байна вэ? 

Дараа нь Малчдын талаар баримтлах төрийн бодлого байгаа юм. Тэнд малчдаа гэгээрүүлэх, сургах, бэлтгэх, эрүүлжүүлэх энэ том ажил байгаа юм. Сүүлд нь бид нар хоршоолол гээд бодлого явж байгаа юм. Энэ юмнуудыгаа л, гаргасан юмаа төвлөрөхгүйгээр, гүйцэтгэлийн хяналт манай Байнгын хороо тавихгүйгээр, дараагийнхаа юм руу үсрээд байна.

Ц.Сэдванчиг: Яг хуулийн төсөлтэй холбоотой юмаа яръя. 

Ж.Энхбаяр: Бирж байгуулах энэ цаг нь, би түрүүчийнхээ Монгол мал, хоршооллоо бэхжүүлчихээд, бэхжүүлснийхээ дараа энэ  биржийн асуудлаа яримаар байна. Нугалаа гарчих гээд байна л даа, үнэхээр нугалаа гарчих гээд байна. Тэр хоршоонуудаа бэхжүүлж чадаагүй байж, үүсгээгүй байж, энэ бирж гээд төрийн хэт оролцоог оруулах нь өөрөө болохгүй нь ээ гэж. Тэгээд танай энэ бүлгээр хэлэлцсэн юм уу? 

Э.Бат-Үүл: Би ажлын хэсгийг төлөөлөөд Энхбаяр гишүүнд товчхон ийм л юм хэлье.  Нэгдүгээрт, Ардчилсан намын бүлгээр хэлэлцсэн. Хэлэлцэхээр барах уу? З удаа хэлэлцээд, тэгээд тодорхой зарчмын зөрүүтэй санал оруулж ирсэн, түүнийг нь тусгаад оруулаад ирсэн. Манай намын бүлгээр хэлэлцэх явцад яг өөрийн чинь хэлж байгаа саналыг хэлж байгаа. Тэр нь юу вэ гэхээр, энэ биржийн үйл ажиллагаа бол захиргааны ажиллагаа байж болохгүй шүү гэдгийг хатуу хэлсэн.  Хэлэлцүүлгийн явцад өөрчлөлт орсон. 

Хэлэлцүүлгийн явцад одоо гишүүд зарчмын зөрүүтэй саналууд оруулж ирээд ярьж болно.

Батж.Батбаяр: Би энэ хуулийг ерөнхийд нь дэмжиж байгаа юм. Энэ чинь Монгол мал хөтөлбөрийг хэрэгжүүлэхэд нэг чухал алхам гэдгийг гишүүд ойлгож байгаа гэж үзэж байгаа юм. Тэгээд  энэ жижиг аж ахуйн нэгжүүдийг хоршоо болгож, нэгдсэн нэг тогтолцоонд оруулж зохион байгуулах нь зүйтэй. Гэхдээ үүнийг тэр жижигхэн аж ахуйн нэгжүүдийн өөрсдийнх нь санаачлагаар төр энд хууль боловсруулж батлах биш, дэмжих хэлбэрээр орох нь зүйтэй гэж би бодож байна.

Аж ахуйн үйл ажиллагааг ер нь төрөөс зохицуулна гэдэг бол ямар юм болдог билээ дээ. Ийм юм байж энэ ялангуяа бас бэрхшээлтэй, үүнийг анхаараач гэж хэлмээр байна. Тэр тусмаа тэр заавал, Энхбаяр гишүүний саяны яриад байдаг зөв л дөө. Заавал биржээр худалдаалах бараа гэж оруулаад, тэгээд худалдаалахгүй бол яахав гэдэг асуудал чинь маш зөв асуудал. Төр ноолуураар яах юм бэ? мах, будаа, тариа, гурил тэр нь төрийн байгууллага худалдаж авдаг юм байж, төр  ноолуур худалдаж авахгүй шүү дээ. Үүнийг анхаараач ээ. Энэ дээр юу гэж үзэж байна вэ?  Би ганцхан жишээ дурдъя л даа. Тухайлбал, ноолуурыг одоо  70, 75 хүрсэн. Одоо дахиад бууж эхэлсэн. Одоо 60 хүрэхтэй, үгүйтэй боллоо. Би одоо яг хэлэх үү? ямар ч шинжилгээ судалгаа байдаггүй, энэ ноолууран дээр. Ноолуурын гадаад зах зээлд. Энэ бусад хувийн компаниуд, ялангуяа гадаадын ноолуур боловсруулдаг, үйлдвэрлэдэг, зардаг, борлуулдаг компаниуд бол маш сайн судалгаатай байгаа шүү дээ.  Ядаж тэр судалгааг хараад энэ гэрч чинь тэр судалгааны үндсэн дээр энэ худалдаагаа зохион байгуулах хэрэгтэй.  Тэгэхээр би юу гэж санал болгох гээд байна вэ гэхээр, бага байхад нь төрөөс мөнгө гаргаад, малчдынхаа ноолуурыг худалдаж аваад,  10, 20,30 мянга байхад нь. Сая 60, 70 болоход нь зардаг ийм тогтолцоог л бий болгоход энэ бирж хамгийн гол нь анхаарах ёстой гэж би үзэж байгаа юм.

Одоо удахгүй энэ  ноолуур чинь ирэх намар 20, 30 мянга болно, харж л байгаарай, би хэлсэн шүү. Дараагийн жил 10 мянга, 20 мянга болно. Мэдээж шүү дээ, бүх судалгаа нь гарчихсан, үүнийг хэн ч мэдэхгүй явж байгаа юм, үүнийг дуулахыг ч хүсэхгүй улсууд байгаа. Яаж байна вэ гэхээр, одоо дэлхий дээр бараг  10 сая бэлэн бүтээгдэхүүн хэвтэж байгаа юм. Дээр нь хэдэн мянган тонн самнасан ноолуур, хэдэн зуун тонн утас хэвтэж байгаа юм. Түүнийгээ борлуулж барсны дараа ноолуур авна уу гэхээс, борлуулж чадаагүй байж ноолуур юу гэж авах юм бэ? энэ жилийн үнэтэй ноолуур, ноднингийн үнэтэй ноолуур чинь одоо борлуулагдлахгүй хэвтэж байнаа, цаана чинь. Үүнийг малчиддаа анхааруулах ёстой шүү. Ийм хэлбэрээр биржийг ажиллуулах ёстой юм.  Гадаад судалгаагаа сайн зохицуулсны үндсэн дээр ажиллуулна уу гэхээс. Махны үнэ ямар байна вэ? улаан буудайны үнэ ямар байна, ингэж байж наад биржийг бүр мэргэжлийн түвшинд ажиллуулъя гэвэл ингэж л ажиллуулах ёстой гэдгийг би хэлмээр байна.

Тэгэхээр хоёрдугаарт,  энэ хуулийг батлагдсан өдрөөс эхлэн дагаж мөрдөнө гэж. Яаж дагаж мөрдөх гээд байгаа юм бол би үүнийг асуумаар байна. Энэ чинь хийх ажил зөндөө байна. З.1-д биржийн арилжаанд оролцох, арилжааны зуучлагч, хөдөө аж ахуйн үйлдвэрлэл эрхлэгчдээс бүрдсэн хоршоодын загвар бий болгох гээд байна. Энэ загварыг бий болгож амжих юм уу? би хоршооллыг дэмжиж байгаа. Бат-Үүл гишүүний хэлдэг бол маш зөв алхам. Гэхдээ үүнийгээ хоршоологчдынхоо санаачлагаар үүсгэн байгуулаад, төр дэмжих талаас нь ярина уу гэхээс, хүчиндэх талаас нь битгий яриач гэж ингэж хэлээд байгаа шүү дээ. 

Хөдөө аж ахуйн гаралтай бараа, түүхий эдийг хүлээн авч, анхан шатны тордолт хийх байр, талбай, хадгалах, агуулах, тээвэр хийх.

Ц.Сэдванчиг: Та тогтоолтой л хольж яриад байх шиг байна. Асуултаа их тодорхой болгоё. Хууль, тогтоол хоёрыг  хольж яриад байна.

Батж.Батбаяр:  Энэ бэлэн болчихоод байна уу? Тогтоол чинь өнөөдөр, маргаашгүй хэзээ батлагдана вэ? тэр өдрөөсөө мөрдөгдөнө. Одоо бэлэн байна уу? үгүй юу? бэлэн болоогүй бол үүнийг  батлаад байх шаардлага юу байна вэ? бэлэн болгож байж батал л даа. Тэгээд энэ хувийн хэвшлийнхээ санаачлагаар үүнийгээ зохион байгуулж болохгүй юу л гэж асуух гээд байна.

Э.Бат-Үүл: Хуулийг гарсан өдрөөсөө  хэрэгжиж эхэлнэ гэж заахгүй бол  хууль дээр заагдсан олон үйл ажиллагаа эхлэх бололцоогүй болчихоод байгаа юм, хууль байхгүй юм чинь. Тэгэхээр бид нар энэ тогтоолыг батлаад, юмаа эхлүүлэхгүй бол нэгдүгээрт болохгүй байна л даа.

Хоёрдугаарт нь, Батбаяр гишүүн  ээ, та яг онож хэлээд байх юм. Тэгэхдээ арай өөр талаас нь хэлээд байна. Өнөөдөр Монголын ноолуурын зах зээл яагаад гадаадынхны гарт орчихоод байгааюм бэ? яагаад гэвэл ноолуур, анхан шатан дээр боловсруулж гаргаж ирж байгаа тэр малчдад ноолуураа хадгалах сав алга байна шүү дээ.  Савгүй учраас ноолуураа авсан  л бол маш хурдан борлуулах тэр шахаанд орчихоод байна. Сүүгээ авсан бол борлуулахгүй бол сүү нь гашилдаг юм байгаа биз дээ, ноолуур чинь хөөвөр болчихоод байна шүү дээ. Тэгэхээр анхан шатны боловсруулалт хийгээд, ноолуураа гаргаж авч байгаа тэр малчид чинь хадгалах савгүй болчихсон учраас одоо манай монголын ноолуурын зах зээл чинь тэр компаний зах зээлийн юугаар яваад байна гэж ойлгож байна. Хадгалах савтай байсан бол жишээ нь малчид тухайн сумын ноолуурын хоршоо яах вэ гэхээр, хадгалах  савтай байсан бол хадгалчихна. Тэгээд ирэх жилд үнэ ашигтай гэж бодоод ирэх жилийн хэлцлийг л бирж дээр хийнэ шүү дээ.  Урьдчилаад хэлцлээ хийчихнэ шүү дээ.  Ер нь явж явж, хөдөө аж ахуйн бирж гэдэг чинь эцсийн эцэст хэлцэл явагддаг л газар. Хэлцэл явж баталгаажина.

Манай урьд хөршийн ноолуурын бэлтгэлийн аманд орсоор байх болно. Малчин бол ноолуураа гаргаж ирээд өгөхөөс өөр ямар ч арга байхгүй. Жишээ нь ийм байж байгаа. Ноолуурыг чинь тэдээр авна гэж очиж малчдад хэлээд, ноолуурыг нь авахуулаад тэгээд дараа нь ийм байна, тийм байна гээд шахчихаар зэрэг нөгөө малчид чинь унаад л баларчихаж байгаа юм.  Монгол мал хөтөлбөр, одоо энэ дээр ч байгаа, хадгалах сав гээд өчнөөн юм ярьсны учир нь энэ л байгаа юм.

Батж.Батбаяр: Би өөртэй чинь санал нэг байна. Манай малчид бол савгүй, ер нь ганц малчид биш.  Үйлдвэрлэгч нар, худалдаачид, бүгд савгүй. Дээр нь мөнгөгүй. Дээр нь судалгаагүй. Хамгийн гол асуудал энэ судалгаа гэж би яриад байгаа шүү дээ. Жижигхэн судалгаа хийгээд, дэлхий дээр ноолуурын үнэ зах зээлд ямар байна вэ? цаашаа ямар байна вэ? энэ чинь судлахад маш амархан.  Томоохон эдийн засгийн сэтгүүлүүд дээр бичээд л байгаа шүү дээ. Үүнийг хараад малчиддаа хэлээд өгөх тийм механизм байхгүй учраас л хүний аманд ороод байгаа юм. Нэг гол алхам нь энэ шүү дээ. Өнөөдөр ноолуур өсөхөөр зэрэг баярлаад, дарсаар байгаад  70 мянга байсан ноолуураа 30 мянгаар өгөх нь байна. эсхүл 10 мянга байсан ноолуураа  15 мянга болонгуут нь өгөөд, мэдэхгүй байж, 60 хүрэх байсан юмыг  20-иор өгөөд байгаа юм. Үүнийгээ л больё гээд байгаа шүү дээ. Хятадууд яаж байна вэ? судалгаа хийдэг. Ганц хятадууд биш, гадаадынхан. Энэ судалгаан дээр үндэслэж бизнес хийгээгүй бизнес бол ямар ч бизнес биш. Манайд тийм судалгаа хийдэг хувийн компаниуд ганц нэг байдаг л байх. Тийм механизм өөрөө дутагдаад байна гэдгийг би хэлээд байгаа юм. 

Савгүй байнаа, зөв. Мөнгөгүй байнаа зөв. Дээр нь судалгаагүй байна. Тийм учраас буруу бизнес хийгээд, буруу яваад байна гэдгийг чинь л хэлээд байна. 

Ц.Сэдванчиг: Санал хэлчихлээ. Ганбямба гишүүн асуултаа асууя.

Н.Ганбямба: Баярлалаа. Юуны өмнө зах зээлийн нөхцөлд тохирсон биржийг хуульчлах шаардлагатай гэдгийг нэгдүгээрт тохирч авмаар байгаа юм.  Тэр дунд хоёр зарчмыг барихаас өөр арга байхгүй.

Нэгдүгээрт, захиргааны арга энэ дотор огт байж болохгүй. Тэгэхээр л зах зээлийн биш болоод явчихна. Хуучин бол нэгдэл, нийгэмтэй харьцуулж байх тэр үед бол хатуу үнэтэй үеийн худалдаа бэлтгэлийн анги байсан, сум болгонд. Хатуу үнэтэй үеийн.  Зохион байгуулалт бол маш айхтар мундаг төвлөрсөн ийм үе байсан. Гэтэл өнөөдөр бид эрэлт, нийлүүлэлт хоёрын огтлолцол дээр үнэ тогтох энэ хатуу зарчмыг л барих ёстой.  Гэтэл яг нарийндаа  зохион байгуулалт маань жаахан захиргаа тал руу хэлбийгээд л явчих юм бол хатуу үнийн тийм хэлбэрүүд орж ирэх магадлал их өндөр байгаа юм, нөгөө хар муур гүйнэ гэдэг шиг. Тэгэхээр яаж эрэлт, нийлүүлэлт дээр нь энэ зах зээлийн хуулийг зөрчихгүйгээр биржийг ажиллуулах вэ гэдэг юм маш хэцүү, тэгэхийн тулд хоршоо сайн дурын үндсэн дээр байгуулагдах шаардлагатай байгаа юм. Бирж сайн дурын үндсэн дээр, яг зах зээлийнхээ горимоор явах шаардлагатай болчихож байгаа юм. Энд жаахан л захиргааны арга орох юм бол тэгээд биш болоод явчихна. Тэгэхээр энэ  мал аж ахуйн салбар бол их хүнд үе шатуудыг дамжиж ирсэн. Албан журмаар нэгдэлжиж байсан тэр үеийг л давтаж болохгүй, тэр үеийн захиргааны арга, тэр үеийн албан журам. Албан журам гэдэг үгийг одоо бараг энэ эрх зүйн орчноос бараг хасчихмаар үг байгаа юм. Дахиад л юун дээр билээ, орж ирнэ билээ. Өөр утгууд хэрэглэж болно шүү дээ. Албан журмын ийм хатуу хатуу үгүүдийг өнөөдөр зах зээлийн нөхцөлд эрх зүйн орчноос бүр хасчихмаар юм шиг байгаа юм. Энд бол байхгүй л д ээ. 

Гэхдээ сая ингээд яриан дунд ганц тэр маргааны гол сэдэв бол яавал захиргааны арга хэрэглэхгүй явах вэ? ажлын хэсгийнхэн янз бүрийн санаанууд хэлэх л байх. Яавал захиргааны арга энд огт оруулахгүй байж болох вэ?  яаж  хоршоо, биржийг энэ зах зээлийн зарчимд нь нийцүүлэх вэ гэдэг л асуудлыг гарц гаргаж чадах юм бол болмоор юм шиг байгаа.

Тэгэхээр наад заавал гэдгийнхээ ч гэсэн утга агуулга, томъёоллыг маш ойлгомжтой болгож өгөх хэрэгтэй. Өөрөөр хэлбэл энэ луйврын, тендерийн янз янзын юмнаас биш, зах зээлийнх нь нөхцөлд тохируулахын тулд биржээр дамжуулна гэдэг санаа шүү дээ. Тэгэхээр яаж энэ сайн дурын зарчмыг, тэгээд энэ биржээ ажиллуулах вэ? бирж дээр түүхий эдээ борлуулах гэж байгаа малчид, мал аж ахуй эрхлэгчид маань мах үйлдвэрлэгчид маань, тэр амьд мал зарах эзэд маань ямар ашиг сонирхлоор ирэх вэ гэдгийг л бид нар  гаргаж авч чадах юм бол бирж амь орно. Ашиг сонирхолгүйгээр албадах юм байж болохгүй. Ашиг сонирхлыг нь яаж татах вэ гэдэг л байна. Өө тэр бирж хэдэн ченждээ өгсөн нь  хамаагүй дээр юм байна гээд суух юм бол бид нар захиргаадаж болохгүй шүү дээ, ченжээр нь л явна. Тэгэхээр одоогийн тогтолцооноос илүү ямар ашиг сонирхлыг татах боломж байна вэ? Өнөөдрийн тогтолцооноос илүү яавал энэ биржийн зохион байгуулалтад орж ирэх вэ?  энэ чинь заавал зах зээлийн эрэлтийг дагаж, зах зээлийн  эрх ашгийг л дагаж л орж ирэх гээд байгаа шүү дээ. Тэр механизмыг олж чадав уу? үгүй юу гэдгийг л эргэлзээд байна. Түүнийг л ажлын хэсгээс тодруулах гээд байна.

Төрийн оролцоо их орвол биш болоод явчих байх гэж бодоод байна.

Э.Бат-Үүл: Ганбямба гишүүн ээ, яг зөв. Хэлэлцүүлгийн явцад үүнийхээ бид их сайн ярих хэрэгтэй. Таны саналтай бүр санаа нэг нийлж байна. Түрүүн заавал гэдгийг бас нэлээн буруу тайлбарлачихлаа. Өөрөөр хэлбэл заавал гэдэг нь юу гэж байна вэ гэхээр, Батлан хамгаалах яам заавал мах авна шүү гэдгийг л. Тэгэхгүй бол Батлан хамгаалах яамны анги, салбарууд зүгээр доогуураа наймаа хийчих гээд байна. Заавал энэ бирж дээрээс авна шүү. Яагаад гэвэл улсын төсвийн хөрөнгөөр явж байгаа учраас. Тийм учраас Засгийн газар тогтоо гэдэг нь тэр. Тэгэхдээ таны хэлдгээр үнэхээр үүнийг гуйвуулаад цааш нь бүр өргөжөөд явуулчихвал болохгүй. Тийм учраас үүнийг хэлэлцүүлгийн явцад томъёоллыг нь тодруулъя. Нөөцийн махыг л ярьж байгаа юм. Улсын нөөцийн мах, бид нар мэдэж байгаа шүү дээ. Шалгалтаар очоод ирэхээр, үр тарианы нөөцийг яаж авч байгаа вэ? хэн ч мэдэхгүй байгаа шүү дээ. Гэтэл түүнийг чинь заавал тэр биржээр гэж л хэлж байгаа юм.

Ч.Энх-Амгалан: Ганбямба гишүүний асуултад хариулъя. Ерөнхийдөө энэ оны хувьд биржийн чадавхийг бэхжүүлэх зорилгоор 4,1 тэрбум төгрөгийг хоршоог дэмжих чиглэлээр Монгол мал хөтөлбөр дээр хэрэгжүүлэхээр төлөвлөж байгаа. Энд 21 аймагт нэг нэг загвар хоршоог бий болгох чиглэлээр  төсөл зарласан байгаа. 6 аймгийн төвд түүхий эд, биржийн энэ агуулгын төв байгуулах чиглэлээр  6 аймгийг бас төсөл сонгон шалгаруулахаар зарласан байж байгаа. Нийтдээ  45 хоршоонд баглах, савлах, ангилан ялгах ийм тоног төхөөрөмжөөр хангахаар ингээд  4,1 тэрбум төгрөгийг энэ онд  хоршоонд оролцогчийн чадавхийг бэхжүүлээх чиглэлээр хөрөнгийг энд зарцуулахаар төлөвлөсөн байгаа.

Гишүүний хэлсэнтэй санал нэг байна. Засгийн газар өөрөө энэ биржийн арилжаанд оролцогч этгээдийн нэг нь болж байгаа. Ялангуяа улсын нөөц бүрдүүлэх, улсын хөрөнгөөр худалдан авч байгаа юмыг энд  оролцогч  байна. Тэгээд  гол нь энэ бирж дээр оролцох ашиг сонирхлыг яаж өдөөх вэ гэж. Энэ дээр  хувийн хэвшлийнхэн өөрснөө хөрөнгөөрөө хорших асуудал байгаа юм. Өнөөдөр малчид болон  10-20-иороо хоршсон малчны бүлэг болчихсон байна. Бид нар хөдөө орон нутагт сургалт хийгээд явж байна. Эд нарыг арай жаахан томруулаад, 10 малчны бүлэг, 100-аад өрх хоршоо болохыг дэмжих чиглэлээр явж байгаа. Тэгээд энэ чиглэлээр мах, сүүнд нь урамшуулал олгох, гол нь биржийн бараа чинь өөрөө бусад бараанаасаа ялгагдах юм нь бол стандарт шаардлага хангасан байх ёстой гэдэг энэ чиглэлээрээ, тэгээд дээрээс нь дэмжлэг үзүүлээд явахад, бирж дээр оролцох ашиг сонирхол нь эрс нэмэгдэнэ.

Ер нь захиргааны аргаар бирж дээр оролцох юм бол байхгүй байгаа. Заавал гэдгийг хэлэлцүүлгийн явцад өөрчлөх бололцоотой.
Ц.Цэнгэл: Биржийн хуулийг дэмжиж байгаа юм.  Энэ бол бас л бидэнд яаралтай хэрэгжүүлэх зүйлийн нэг. Гэхдээ энэ  төрийн хяналт тавина, төрийн захиргааны төв байгууллага ерөнхийдөө батална гэж байна. Тэгж байж болно. Жишээлбэл, ноолуурын үнэ энэ жил  70 мянга болчихлоо, ирэх жил  70 мянгаараа байх уу? үгүй юу? үүнийг тогтмол барих бололцоо байхгүй шүү дээ. Яагаад гэвэл Хятадын эдийн засаг бол манайхыг түүхий эдийн бааз болгохын тулд зориудын биржтэй байсан ч бай, байгаагүй ч бай, тодорхой хэмжээний эхний ээлжинд хаврын цагт бол томоохон  100 мянган төгрөг гэж хэлчихээд, тэгээд манай  биржийг яах нь вэ гээд хаячихна. Тэгээд тэд нар ухраад гараад явчихдаг. Тэгэхээр манай малчид маань бирж дээр хятадууд 100-аар авч байхад, та нар гээд, тэгэнгүүтээ моментальный  14 хоног, сарын дотор нөгөө ноолуурын чинь үнэ буугаад ирдэг. Тэгээд бирж, брокерын  пүүс, малчдынхаа дунд маргаан үүсэх асуудал байнга гарах юм биш үү? энэ бол гарах байхаа, нэгдүгээр асуудал.
Хоёрдугаарт, хуучнаар энэ чинь худалдаа бэлтгэлийн анги шүү дээ. Ерөөсөө сум болгонд байдаг байсан. Агуулахтай, ноос ноолуур, дэл, сүүл хөөврийг  7 сарын 1-нд авдаг, социализмын үед байсан л даа. Энэ хэмжээгээр эргэж сум болгонд байгуулагдах юм уу? эсхүл саяны хэлж байгаагаар 10 хот айл юм уу? ах дүүгээрээ нийлсэн айлууд бирж гэдэг дээрээ байгуулагдах юм уу? төрөөс  юун дээр нь илүү анхаарах юм бэ? сав баглаа, боодол авдаг барьдаг юмыг нь төр хангах юм уу? ийм асуултууд байх юм.

Э.Бат-Үүл: Монгол мал хөтөлбөр дээр нийтдээ  уг хөтөлбөрийн хэрэгжилтийн хугацаанд  8,4 ихнаяд төгрөгийн хөрөнгө оруулалт хийнэ гээд оруулчихсан байж байгаа, Монгол мал хөтөлбөр дээр. Тэр нь юу гэсэн үг вэ гэхээр, малчдаа ноолуураа самнаж,  хадгалах савтай болгох. Ноолуурын анхан шатны боловсруулалт хийлгэх, ийм  зүйлүүдтэй болгоход хөрөнгө оруулалтын нэлээн хувийг оруулна гээд хийчихсэн байгаа юм. Цэнгэл гишүүн та яг зөв яриад байгаа юм. Манайд хамгийн гол аюул нь, боловсруулаад авсан бүтээгдэхүүнээ хадгалж, хятадын зах зээлд хараат бус байдлаар өөрсдөө тоглох боломж байдаггүй, тоглолт хийх боломжгүй. Энэ нь л биднийг сүйдэлчихээд байгаа юм. Жишээ нь, өнөөдөр Улаанбаатарын бирж дээр үнэ тийм байна гэж яригдах. Манайх бол ноолуурын хувьд Батбаяр гишүүн ээ, нэг том  нийлүүлэгч нь, өөрөө, сайн чанарын ноолуурын. Тэгэхдээ хамгийн гол нь малчин нь ч тэр, үйлдвэр нь ч тэр хадгалах чадваргүй, жилээр, хоёр жилээр ч юм уу. Ингээд яадаг вэ гэхээр гараа өргөчих ийм л байдалд орчихоод байдаг.

Тэгэхээр Монгол мал хөтөлбөр дээр юу гэж хэлсэн бэ гэхээр, ийм хадгалах зүйлүүдийг сумдад бий болсон хоршоодуудын дэргэд байгуулахад 8 тонны самнасан ноолуур хадгална, хөөвөр хадгална гээд ийм юмнуудыг нь бид ноос хадгална гэвэл манай энэ арга хэмжээ хэрэгжүүлж, бид нар бол Хятадаас хараат бус байна.  Яагаад гэвэл бид хадгалах бололцоотой. Үнэ тохирохгүй бол бид нар барих бололцоотой. Бүх юм ингээд бололцоогоо авчихаад байгаа юм. Цэнгэл гишүүн ээ, тэр утгаараа биржийг яараад байгаа нь тэр. Хамгийн гол нь бирж ийм л нэг үйл ажиллагаа явуулаад байгаа юм. Туршлагатай улсууд та нар мэдэж байгаа шүү дээ. Та малчид дээр очоод ингээд хэлээд үзээрэй. Сумын нэг ноолуур бэлтгэдэг малчид дээр очоод, би ноолуурыг чинь яг  70 мянгаар зарж өгнө. Тэгж зарж өгснийхөө шимтгэлд 10 хувийг чинь л авья. Би эцсийн 70 мянгаар зарж өгсөн үнээ та бүхэнд зарлана. Би дундаас нь өөрөө ямар ч  сожоо унагахгүй, би тэгж борлуулж өгсний үйлчилгээний хөлсөнд  10 хувийг л авъя гэвэл, сумын малчид бүгд тэгье л гэнэ. Өөр рүү чинь шууд гүйнэ.  Тэгэхээр хоршоо гэдэг чинь хамтарч зах зээл дээр борлуулж байгаа үйл ажиллагаа. Манайх хоршоо гэдгийг ядуучуудын байгууллага гэж ойлгоод байдаг, тийм биш. Бүтээгдэхүүнээ хамтарч борлуулж байгаа юм. Германууд ч гэсэн экспортондоо гаргахдаа том компаниуд хоршоо болоод гардаг шүү дээ.  Энэ борлуулалтыг хамтарч хийж байгаа үйл ажиллагаа л хоршоо юм билээ. 
Тэгэхээр бид нар энэ хоршоог байгуулах, тэр хоршоодын дэргэд хадгалах савыг нь барьж өгөх гээд олон юм төлөвлөөд, мөнгө төлөвлөсөн л байгаа юм. Ингэвэл бид нар хөдөө аж ахуйн салбараа хараат бус болгох бололцоо нээгдэнэ л гэж үзээд байгаа юм. Энэ дашрамд хэлэхэд, нэг харамсмаар юм бол яг үнэндээ Монгол жилдээ  хонин толгойд шилжүүлснээр 16 сая толгой натураль махыг экспортлох бололцоотой, хэрвээ стандарт шаардлагыг хангах юм бол. Тэр Японы, Европын стандартуудыг хангах юм бол. Боловсруулалтыг нь тэгж хийж чадна.  16 сая толгой малыг жил бүр гаргах юм бол бидэнд Таван толгой, Оюутолгой ч бараг хэрэггүй юм байгаа. Нөхөн сэргээгдэх ийм баялагтай. Түүнийгээ бид нар борлуулж чаддаггүй, малчид нь ядуураад суугаад байна шүү дээ.

Х.Баттулга:  Би энэ хөдөө аж ахуйн биржийн тухай  намын бүлэг дээр ярьсан юм. Эхлээд та нар схемээ гаргаач ээ гээд байгаа юм. Энд схем гэдэг юмаа дагаад хуулиа ярихгүй бол цаасан дээр эхэлж хууль руугаа орчихоод, сая Энхбаяр гишүүдийн асуугаад байгаа зөв. Заавал гээд орчихсон. Заавал биш нь гэхээр, Бат-Үүл гишүүн тайлбарлах гэж оролдоод байна. Тэр нь бас явахгүй байгаад байна. Яг хөдөө аж ахуйн биржийн “А” цэг нь яг юу юм бэ? малчнны хот юм уу? сум юм уу? тэгээд дамжаад, арилжаалагдах технологи нь юу юм бэ?  мессэжээр явах юм уу? яах юм бэ?  Худалдан авагч тал нь хэн юм бэ? энэ зургаа яаж гаргасан юм бэ гэдэг ийм л нэг юм асуугаад байгаа юм.
Ч.Энх-Амгалан: Ерөнхийдөө схем гарсан байгаа. Энэ дээр нэг талаас нь оролцогч нь хоршоо, нөгөө худалдан авагч талдаа бол худалдаачид буюу экспортлогчид, үйлдвэрлэгчид байх юм.  Мөн Засгийн газрын худалдан авалтууд хийгдэнэ.  Мөн тэр бааз нь юу байхав гэдэг дээр сумыг түшиглэсэн загвар хоршоод байх юм. Бид нар тооцож байгаагаар нэг суманд  3-5 байхад бол бололцооны юм гэсэн ийм хоршооны тооны хувьд. Технологийн хувьд бол ерөнхийдөө цахим хэлбэрээр явагдана. 

Х.Баттулга: Худалдан авагч, бүтээгдэхүүнээ юугаар худалдаж авах юм бэ? жишээ нь чанарын асуудал байгаа шүү дээ. Чанарын асуудлыг жишээ нь стандарт гэдэг юмыг бөглөөд бол явахгүй шүү дээ, бараа бүтээгдэхүүн авч байгаа юм чинь худалдан авагч бол чанарыг харна. Чанарыг юугаар тодорхойлох вэ? амьд мал авбал яаж тодорхойлох вэ? мах авна гэвэл яах вэ гээд ингээд. Энэ дундаас тээвэрлэлтийн асуудал гараад ирж байгаа юм. Тээвэрлэлтийн асуудлыг хэн хийх юм бэ? Та  нар  Засгийн газрын борлуулалт гэдгийг авч хаях хэрэгтэй. Наадах чинь ороод ирэх юм бол энэ төсөл тэгээд цаасан дээрээ үлдээд, амьдрал дээр хэрэгжихгүй. Нийтийн хэрэглээний Улаанбаатар хотын сая таван зуу орчим хүний хөдөөний хүнсний хэрэглээ, экспортын бүтээгдэхүүн гэсэн ийм хоёр юм руу чиглээд, ийм хэлбэр рүү оруулахгүй бол засгийн гэдэг юм чинь орж ирж толгой эргүүлээд, тийм л юм болох гээд байгаа юм. Чанарыг яах вэ? 

Ч.Энх-Амгалан: Ерөнхийдөө биржтэй холбоотой нэлээн дагалдах үйлчилгээнүүд байгаа. Энэ дээр төлбөр тооцооны асуудал байгаа, банкны үйлчилгээ, агуулахын үйлчилгээ гарч ирнэ. Дээрээс нь тээврийн үйлчилгээ. Эд нар биржээс гадуурх, дагалдах бусад бизнесийн үйлчилгээнүүд гарч ирнэ. Бирж дээр зөвхөн стандарт гэрээг л зарна, хэлцэл явагдана. 

Чанарын хувьд бол  стандартаа бирж өөрөө тогтооно. Монгол улсын стандарт мөрдөх гэж байгаа түүхий эд бэлтгэлийн стандартууд байгаа. Тэр дагуу стандартын шаардлага  хангасан барааг л биржээр зарна.  Стандартын шаардлага хангаагүй барааг биржээр зарах бололцоо байхгүй.

Х.Баттулга: Тэгэхээр худлаа болчихож байгаа юм. Яагаад гэвэл энэ чинь сав, баглаа боодолтой юм биш. Малчин Баттулга өөртөө байгаа хоёр гунжийг аваачаад бирж дээр мөнгөний хэрэг болоод зарахад, гунжаа кг-аар нь, өнгө зүс ч гэдэг юм уу. Тэр дор нь л худалдагдаад явдаг схем рүү орох гээд байгаа шүү дээ. Би бол зорилгыг нь тэгж ойлгоод байгаа зөв үү. 

Ч.Энх-Амгалан: Ер нь бирж дээр цөөн тооны бараа бүтээгдэхүүн зарахгүй. Жишээлбэл, 100-аар суурилсан хонийг багцалж зарах ийм байдлаар явна. Нэг бол 5 тонн улаан буудайнаас дээших барааг ч юм уу биржээр зарах.  Ноос, ноолуур дээр гэхэд чинь мянган тонн-оос дээш ноос ноолуурыг ч юм уу? бусад жижиг арилжаа бол  хийгддэгээрээ хийгдэнэ. Ер нь бол томоохон стандарт, сав баглаатай, яг нэг стандартаар зарагдах ийм барааг л биржээр арилжина. 

Х.Баттулга: Тэгэхээр наадах чинь сав, баглаа, боодолтой бүтээгдэхүүний борлуулалт гэхээр амьдрал дээр ерөөсөө хийгдэхгүй байгаа юм. Өнөөдөр яаж байна вэ гэхээр,  жишээ нь, 100 толгойгоор багцалсан хонийг хүлээгээд суугаад, биржийн арилжаа явагдахгүй байна гэж байхгүй шүү дээ. Тэгээд та нар  100-аас доошоо хонь орж ирвэл авахгүй гэх юм бол наадах чинь явахгүй. Сая нэг суманд  3-4 байрлал байна гэсэн. Хоршоо байна гээд. Тэгвэл 330 суманд  бараг 1000 орчим хоршоо байна гэсэн үг. Тэгэхээр заавал  1000 газар  100-аар суурилсан хонь орж ирнэ гэсэн юм байхгүй. Тийм юмнуудаа та нар яг амьдрал руу оруулж зохицуулахгүй бол яг тийм сав, баглаа боодол шиг юм зарах гээд байгаа болохоор.
Э.Бат-Үүл: Баттулга сайд аа, өөрийн чинь асуугаад байгаа асуудал их зөв. Ажлын хэсэг дээр бас яригдсан юм.  Тэгээд ингэж ярьсан. Та нар хэлэлцүүлгийн явцад тал талаасаа яриарай.  Тэр нь юу вэ гэхээр бид заавал мах гэж ярих гээд байгаа юм биш. Өөрөөр хэлбэл, эхний ээлжинд биржийг ажиллуулах бараа  бүтээгдэхүүн юу вэ гэдэг дээр үнэхээр бид нар тал талаасаа ярилцах ёстой, эхний ээлжинд. Түүнээс бүх хөдөө аж ахуйн бараа бүтээгдэхүүнийг шууд эхэлнэ гэвэл бүтэхгүй. Угаасаа бүтэхгүй. Жишээ нь улаан буудайг яах юм бэ? ноолуурыг яах юм бэ? би Батбаяр гишүүдийн ярьж байгаагаас харахад, Монгол бол ноолуурынхаа экспорт дээр тодорхой хэмжээний хяналт тавих нь зүйтэй гэж үзэж байна л гэж ойлгож байна. Биржийн үйлчилгээг энэ дээр авбал зүгээр гэж ойлгож байна. Ийм байдлаар хэлэлцүүлгийн явцад ярьж болно гэж хэлэх гэсэн юм.

Г.Батхүү:  Баттулга сайдын асуусантай ойролцоо  юм асуух гээд байна л даа. Биржийн зорилго нь юу юм бэ? ер нь яах гэж бирж байгуулах гээд  байгаа юм бэ? та нарын яриад байгаа чинь эргээд л 100 хоньтой болгож цуглуулдаг ченжүүдээ дэмжсэн бодлого явуулах гээд байна. Дахиад 5 хоньтой хүн ирэхээр ченж худалдаж аваад, цуглуулж байгаад, тэгээд 100 болохоор нь тушаадаг, ченжүүдийн ажлыг л хөнгөвчлөх юм руу л явах гээд байгаа. Бирж байгуулах гэж байгаа  гол зорилго чинь бол би, өөрөө худалдъя гэсэн нэг үхэртэй ч хүн бай,  10 хоньтой ч хүн бай аваачаад дуудлагаар худалдаж болдог, байнгын дуудлага нь бирж дээр байж байдаг. Тэгээд хэн хүссэн, үнэ цэнэ нь тохирсон хүн нь авдаг. Тийм л бүтээгдэхүүн борлуулдаг, мал борлуулдаг бололцоог л бий болгох гээд байна гэж ойлгоод байгаа юм. Үүнийг та нар яаж харж байна вэ, 100 хонь болгоно гэвэл дахиад л ченжүүд ажиллана шүү дээ. Хүмүүсийн хонийг цуглуулаад, 100 болгож байгаад тушаадаг. Эсхүл тушаадаггүй, өөрснөө аваад явчихдаг. 
Ч.Энх-Амгалан: Ерөнхийдөө зорилго нь хөдөө аж ахуйн бараа түүхий эдийн бүтээгдэхүүний бэлтгэлийн тогтолцоог бид нар боловсронгуй болгох, орчин үеийн худалдааны сонгодог хэлбэр рүү оруулах ийм зорилготой. Тэгэхдээ энэ бирж дээр бодитойгоор бараа бүтээгдэхүүнийг зарна гэсэн юм бол байхгүй, зөвхөн гэрээ хэлцлийг л зарах. Түүнээс  бодит барааны арилжаа энд явагдахгүй гэж ойлгох хэрэгтэй.

Г.Батхүү: Наадах чинь тэгвэл бид нарын батлах гэж зориод байгаа юмтай утга агуулгаараа нийцэх юм ерөөсөө алга байна шүү дээ. Зүгээр л зуучлагч, сонин дээр зар гаргадаг шиг л юм хийх гэж байгаа юм байна шүү дээ, та нар. 

Ц.Норовдондог: Ер нь бирж гэдэг ойлголт угаасаа ажлын хэсэг дээр ч гэсэн ярьж байсан. Ер нь бирж гэдэг сонгодог ойлголтод дөхүүлсэн ийм хууль гарах юм болов уу гэж бид нар анхнаасаа ойлгож, энэ хуулийн төсөл дээр тодорхой хэмжээний арга зүйн зөвлөгөө өгч ажилласан. Тэгэхээр  зохион байгуулалттай ийм бирж байх юм гэж ойлгож байгаа. Тэгээд энэ биржээр арилжих гэрээнүүд л хийгдэх юм, хэлцлүүд хийгдэх юм. Тэгэхээр биржийн хэлцлүүд зайлшгүй хэлцлийн стандарт гэж байх ёстой. Жишээлбэл, нэг гэрээгээр хэдий хэмжээний савлагаатай, ямар чанар, стандартыг хангасан, ямар бараа бүтээгдэхүүнүүдийг арилжих вэ? тэр юмыг бирж өөрөө биржийн гэрээнийхээ стандартуудыг тогтоож өгнө. 

Тэгэхээр бирж дээр хэлцэл хийгдэнэ. Хэлцэл хийсний дараа хэлцэл биелэгдэх хүртэл энэ олон шатанд маш их олон процессууд явагдаж байгаа. Анхан шатан дээр худалдан авалт хийх, арчлах, тордох, хадгалах, тээвэрлэх гээд энэ өөрөө хөрөнгийн биржээс нэлээн их том  хүрээг хамарсан том зах зээл болж байгаа юм.  Тэгэхээр гишүүд бас энэ дээр сайн ойлгохгүй байна. Түрүүн нэг заавал гэдэг үг  орчихсон. Би ч гэсэн өөрөө бас эргэлзээд байгаа юм. Бирж дээр тэр сонгодог гэрээ хэлцлүүд нь хийгдэнэ. Биржийн гадуурх зах зээл нь  бас байх юм уу? үгүй юу? амьдрал дээр бас тодорхой хэмжээнд, жижиглэнгийн худалдаанууд явагдах болж байгаа юм.

Х.Баттулга: Тэр хэлцэл бол хийгддэгээрээ хийгдэнэ л дээ. Өнөөдөр чинь хөдөө аж ахуйн бирж гээд байгаа нь хөдөө байгаа малчдыг орлогожуулах схемийг түргэвчилж байгаа гэж ойлгоод байгаа юм. Малчин хүн өнөөдөр мөнгөний хэрэглээ болоход малчин хүнд байдаг бүтээгдэхүүн малаас гаралтай хэдхэн түүхий эд байдаг. Тэгээд энэ өөрөө сав баглаа, боодол руу орох ямар ч нөхцөл байхгүй.

Ц.Норовдондог: Хоршоогоороо дамжаад, тэр бирж  дээр савлагдаад.

Х.Баттулга: Хоршоо өнөөдөр  сав, баглаа, боодлын үйлдвэртэй болох байтугай өнөөдөр Монголын үйлдвэрүүдэд тийм юм байхгүй. Тэгэхээр яаж байна вэ гэхээр, малын гаралтай бүтээгдэхүүн буюу амьд малыг зарах.
Г.Баттулга: Наадах чинь, З.Энхболд гишүүн бид хоёр Америкт яг тийм малын биржийн үйл ажиллагаатай одоогоос 4-5 жилийн өмнө очиж танилцаж байсан. Хөдөө сууж байгаа хоёр хөгшин, мал үржүүлдэг улсууд интернэтээр ороод үхрээ жингий нь тавиад, зургийг нь тавиад, үнийг нь тавингуут, нөгөө талаас нь интернэтээр худалдаж аваад, тээврийн компани давхиж ирээд, нөгөө зургийн дагуу үхрийг нь ачиж аваад, мөнгө нь  нөгөө хүний дансанд ороод тэгээд л наймаагаа хийчихдэг юм билээ. Бид нар иймэрхүү л юм ойлгоод байгаа юм. Хөдөө малчин хүний гар дээр байгаа малыг түргэн эргэлтэд оруулдаг, хүндрэлгүй эргэлтэд оруулдаг, хамгийн сайн үнэ хүргэж эргэлтэд оруулдаг тэр схемийг л би хийж байна гэж энэ биржийн хуулийг ойлгоод байгаа юм. Буруу ойлгоод байгаа юм уу?  гэтэл та нарын яриад байгаа юм чинь болохоор зүгээр л  100-аас дээш хоньтой ч улсуудын гэрээ хэлцлийг хийж өгдөг, зуучлалын байгууллага, сонины зар шиг юм яриад байх юм. Үүнийгээ нэг тайлбарлаач.

Ц.Норовдондог: энэ арилжааны зарчим ч гэсэн бас байж болж байгаа юм. Яагаад гэхээр малчин хүн бирж дээр бараагаа зарахдаа хоёр янзын  захиалга өгч болно. Нэгдүгээрт нь, хатуу үнээр, би үхрээ тэдэн төгрөгөөр үнэлээд зарна. Тэгэхээр би ийм хатуу үнээр захиалгаа өгч байна шүү гэх юм бол брокертоо захиалгаа өгөөд, брокер тухайн хүний зарах гээд байгаа 5, 10 кг ноолуурыг яг тэр үнээр нь зараад л мөнгийг нь өгөх. Тэгээд ингэж зарж өгснийхөө төлөө үйлчилгээний шимтгэл, үйлчилгээнийхээ хөлсийг авах энэ эрх нь нээлттэй гэж ойлгож байгаа юм. 

Нөгөө талаар томоохон хэмжээний бараа бүтээгдэхүүн нийлүүлэх хэлцэл хийсэн тохиолдолд брокер маань дахиад олон хүнээс авсан бараа бүтээгдэхүүнээ нийлүүлж савлаад, стандартад нийцүүлээд томоохон үйлдвэрлэгчид өгөх, эд нар аль аль нь энэ зах зээл дээр хийгдэнэ гэж ойлгож болно.

Батж.Батбаяр:  Үүнийг ингэж хаяж болохгүй. Би ганцхан л зүйл асууя. Би юу гэж бодож байна вэ гэхээр, энэ хуулийг дэмжиж байгаа утга нь юу вэ гэхээр, ийм л байгаа юм. Өнөөдрийг хүртэл хар захын наймаагаар л явлаа. Юу ч болж байгаа юм бэ бүү мэд, ямар ч судалгаагүй зардаг. Ингээд үр дүн алгаа, үүнийгээ больё гэж би ойлгож байна. Тийм үндсэн дээр энэ хуулийг хийж байгаа гэж ойлгож байгаа юм, өөрчлөх цаг болсон уу гэвэл болсон. Үнэ унаад шатах юм бол төр зүгээр мөнгө тарааж, үнийх нь зөрүүг өгдгийг л больё гэж байгаа шүү дээ. Тийм биз дээ. Түүний оронд би энэ хуулийг юу гэж ойлгоод байна вэ гэхээр, төр үнэхээр бирж байгуулж,  хүмүүсээ, аж ахуйн нэгжүүдээ эрсдлээс хамгаалах гэж байгаа бол төр өөрөө мөнгө гаргаад, агуулах саваа бэлдээд, түүнийг нь үнэ бага байхад нь худалдаж аваад, өсөхөөр нь зараад, тэгээд тэр үнээсээ жижигхэн шимтгэл аваад, буцаагаад өгдөг ийм механизмыг л, үлдсэн үнийн зөрүүг буцааж өгдөг ийм механизмыг л бий болгох гэж байгаа гэж би ойлгоод байсан чинь бас жаахан өөр юм яриад байна.

Тэгэхээр би юу гэж хэлэх  вэ гэхээр, бэлтгэлээ сайн хийгээрэй, юу ч биш болно шүү. Нуухыг нь авах гээд нүдийг нь сохолно гэдэг  юм болов гэдгийг л хэлэх байна. 

Ц.Сэдванчиг: Та ярьж байгаа юмныхаа саналын томъёоллыг бичээд санал хураалгачих л даа.  Санал хэлээд байна шүү дээ.

Батж.Батбаяр: Эхлээд жижгээс нь  эхэл гэж би хэлэх байна. Жижигхнээс, эхлээд махнаас, дараа нь  ноосноос, тэгээд бололцоотой  юу байдаг юм бэ? үр тариа, будаа, ингээд ноолуур, ноос гээд яваа.  Тэгж байж наадах чинь юм болно. Түүнээс биш бүгдийг нэг зэрэг өнөөдөр хийнэ гэж байгаа бол наадах чинь бүтэхгүй шүү. Хоршоо байгуулна гэдэг хэдэн жилийн ажил шүү гэдгийг хэлэх байна. Би дэмжиж байгаа юм, хоршоо байгуулаад бүгдээрээ бараагаа бөөндөөд зараад, хэн худалдаж авах юм бэ гэдэг асуудал их чухал. Үнэ бага байхад хэн ч худалдаж авахгүй шүү дээ. Төр худалдаж аваад, үнэ өсөхөөр нь зар л гэдэг ийм механизмаа энд хийж өгөөч гэж би хэлээд байгаа юм шүү дээ.

Ц.Сэдванчиг: Санал хэлээд байна. Буд гишүүн асуултаа асууя.

Р.Буд: Надад нээг ийм асуулт байна. Уучлаарай, зарчмын зөрүүтэй санал ороод ирсэн юм байна. Гэхдээ бид, Улсын Их Хурал, төр, хувийн хэвшлийн бодлогын баримт бичиг гээд том баримт бичиг баталсан, нэгдүгээрт.
Хоёрдугаарт нь, сая хөдөө орон нутагт яваад ирсэн гишүүд одоо бий болчихсон тэр албан бус брокерууд, тэр улсууд чинь энэ ажлынхаа байртай нэлээн зууралдах шинжтэй байна гэдэг асуудлыг тавилаа гэж байна. Ийм тохиолдолд аль алиных нь бий болсон нөхцөл боломжийг түшиглээд, хамтарсан маягаар хийж болохгүй юу?  төр, хувийн хэвшлийн хамтарсан маягаар. Ийм туршлага байхгүй юу? үүнийг судалж үзэв үү?  Жишээлбэл, та нарт бидэнд гаргаж өгсөн мэдээллээр бол аймаг болгонд албан бус дистрибютерүүд бий болчихсон, төчнөөн тэрбум төгрөгийн хөрөнгө оруулалт хийгээд явдаг ийм мэдээ байна. Үүнийг нь албажуулаад, хоршоо гэнэ үү? юу гэнэ вэ? тийм бүтэц, зохион байгуулалтад ороод, төр, хувийн хэвшлийн хамтын ажиллагаагаар үүнийг хийж болохгүй юу гэсэн ийм асуулт байна. Үүнийг судалж үзсэн үү? 

Ч.Энх-Амгалан: Хуулийн төслийг боловсруулах явцдаа бид нар ченжүүдтэй нэлээн уулзсан. Олон удаагийн уулзалт хийсэн. Ченжүүд бол бид нар энэ хуулийн төслийг дэмжиж байна. Бид нар зохион байгуулалтад орж ажиллах нь зүйтэй юм гэсэн асуудлыг тавьж байгаа. Тухайлбал, түүхий  эд бэлтгэн нийлүүлэгчдийн холбоо гэдгийг сая байгуулсан байгаа. Энэ холбоо бол дотроо ноолуурын чиглэлийнх нь ийм байна, арьс шир гэсэн ийм холбоонууд бий болсон байгаа. Энэ чиглэлээр ченжүүдтэй нь санал асуулга, ярилцлага, сургалтыг бол хийсэн. Ерөнхийд нь ченжүүд дэмжиж байгаа.

Биржийн хувьд бол төр, хувийн хэвшлийн ер нь хамтарч байгуулагдах тал руугаа, төрийн өмчит гэдгийг авчихсан учраас энэ талд нээлттэй. Хувийн хэвшлийнхэн оролцох бололцоотой.

Р.Буд: Нэг бодлын болох юм шиг, гэтэл энэ хуулийн концепци 100 хувь төрийн өмч дээр байна гээд  30 хэдэн хүнтэй төрийн алба байгуулах нь гээд явж байна шүү дээ.

Ц.Сэдванчиг: Тэр тэрийг аваад хаячихсан шүү дээ.

Р.Буд: Тэрийг авчихсан уу? ер нь  энэ дээр цаашдаа хэлцлийн шатанд тэнд ч гэсэн мэргэжлийн улсууд зөвшөөрч байх шиг байна. Төр, хувийн хэвшлийн хамтын ажиллагаагаар явбал энэ чинь бүтэлтэй болно шүү. Миний бодлоор. Одоо бий болчихсон албан бус бүтэц байна шүү дээ. Норовдондог дарга, та сая миний ярьсныг сонсоогүй. Би үүнийг ингэж асуусан юм. Төр, хувийн хэвшлийн бодлогын баримт бичгийг Улсын Их Хурал баталчихсан, Концессын хуулийг баталчихсан. Албан бусаар дистрибютерүүд гэдэг юм уу? брокерын пүүсүүд энэ хөдөө аж ахуйн бүтээгдэхүүн дээр ажиллаад байна. Үүнийг хүчийг нь дагуулна ч гэдэг юм уу? бий болсон материаллаг баазыг түшиглээд, төр, хувийн хэвшлийн хамтын ажиллагаагаар хийж болохгүй юм уу? яагаад заавал бүгдийг нь төр дээр байлгахаар, төр дээр ачаагий нь авахаар ингэж хийгээд байна вэ гэсэн ийм асуултыг асуусан юм.

Ц.Өөлд: Яг тэгж явж байгаа юм. Эхлээд төрийн өмчит компани гэж байсан юм, эхний хуульд. Түүнийг болиод зүгээр компани гэсэн. Одоо цаашдаа яахав гэхээр, түрүүн Бат-Үүл гишүүн ч яриад байна. Хоршоо чинь гишүүн болж байгаа брокер хийж болно. Одоогийн брокер, ченжүүд гэж хэлээд байгаа тэр агуулахтай, чадвартай, мөнгөтэй нь мөн брокероороо л оролцоно.  Биржийн гишүүн байж болно. Тийм учраас энэ хөдөө аж ахуйн бүтээгдэхүүн, борлуулах гэж байгаа энэ зүйлээс бол хэн нэгийг шахах биш, харин брокерын пүүс бий болгосноороо хоршоог идэвхжүүлж, хоршоог бий болгохыг урамшуулах, бирждээ бүтээгдэхүүн өгч байгаа малчдаа урамшуулах ийм л тогтолцоо руу явахыг эрмэлзэж хийж байгаа юм.

Ц.Сэдванчиг: Баярлалаа. Асуулт хариулт дууслаа. Дэгийн хуулийн дагуу одоо зарчмын зөрүүтэй саналын томъёоллыг уншиж санал хураалгах юм байна.
Зарчмын зөрүүтэй саналтай гишүүд байвал томъёолоод нааш нь өгөөд энд хураалгачихмаар байна. Түрүүлээд би ажлын хэсгийн саналыг хураалгачихъя.

 
1.Төслийн 1 дүгээр зүйлийн 1.1 дэх хэсгийн “... эрх зүйн үндсийг тогтоох,” гэсний дараа “хөдөө аж ахуйн гаралтай бараа, түүхий эдийг бэлтгэн нийлүүлэх, хадгалах, тээвэрлэх, биржээр арилжихтай холбогдон үүсэх харилцааг зохицуулахад оршино.” гэж нэмэх саналыг дэмжиж байгаа гишүүд гараа өргөнө үү.

11-8. Дэмжигдлээ.
 
2.Төслийн 2 дугаар зүйлийн 2.1 дэх хэсгийн “Төрийн болон орон нутгийн өмчийн тухай хууль,” гэсний дараа “Компанийн тухай хууль4, Үнэт цаасны зах зээлийн тухай хууль5, гэж нэмэх саналыг дэмжиж байгаа гишүүд гараа өргөнө үү.


11-7. Дэмжигдлээ.
3. Төслийн 2 дугаар зүйлийн “Биржийн үйл ажиллагаатай холбогдсон энэ хуулиар нарийвчлан зохицуулаагүй харилцааг Компанийн тухай хуулийн холбогдох зүйл, хэсэг, заалтаар зохицуулна.” гэсэн  2.3 дахь хэсгийг хасах саналыг дэмжиж байгаа гишүүд гараа өргөнө үү.


11-7. Дэмжигдлээ.
  4.Төслийн 3 дугаар зүйлийн 3.1.1 дэх заалтыг дараах байдлаар өөрчлөн найруулах:

“3.1.1.хөдөө аж ахуйн гаралтай бараа, түүхий эдийн бирж” /цаашид “бирж” гэх/ гэж хөдөө аж ахуйн гаралтай бараа, түүхий эдийн арилжааг тогтсон журмын дагуу зориулалтын байранд, эсхүл цахим сүлжээгээр болон энэ хуулийн 6 дугаар зүйлд заасан биржийн арилжааны төрөл, хэлбэрээр зохион байгуулдаг компанийг;” энэ саналыг дэмжиж байгаа гишүүд гараа өргөнө үү.
11-9.Дэмжигдэж байна.

5.Төслийн 3 дугаар зүйлийн 3.1.2 дахь заалтыг дараах байдлаар өөрчлөн найруулах:

“3.1.2.биржээр арилжих хөдөө аж ахуйн гаралтай  бараа, түүхий эд” /цаашид “бараа, түүхий эд” гэх/ гэж биржээр арилжих барааны жагсаалтад бүртгэгдсэн, гарал үүсэл, чанарын гэрчилгээтэй, биржийн гэрээний стандартыг хангасан бараа, түүхий эдийг;” энэ саналыг дэмжиж байгаа гишүүд гараа өргөнө үү.
11-7. Дэмжигдэж байна.

6.Төслийн 3 дугаар зүйлийн 3.1.4 дэх заалтыг дараах байдлаар өөрчлөн найруулах:
“3.1.4.”арилжааны зуучлагч /брокер/-ийн үйл ажиллагаа” гэж бараа, түүхий эдийг гэрээний үндсэн дээр биржээр зуучлан арилжих ажиллагааг;” гэсэн саналыг дэмжиж байгаа гишүүд гараа өргөнө үү.
11-7. Дэмжигдэж байна.

7.Төслийн 3 дугаар зүйлийн 3.1.5 дахь заалтын “арилжих” гэснийг “худалдан авах гэрээ байгуулах” гэж өөрчлөх саналыг дэмжиж байгаа гишүүд гараа өргөнө үү.


11-8. Дэмжигдлээ.

8.Төслийн 3 дугаар зүйлийн 3.1.6 дахь заалтыг дараах байдлаар өөрчлөн найруулах:

“3.1.6. “хугацаат гэрээ /форвард/” гэж бараа, түүхий эдийг тогтоосон хугацаанд, тохиролцсон нөхцөлөөр биет хэлбэрээр ирээдүйд нийлүүлэх болон төлбөр гүйцэтгэх  үүргийн гэрээг;”  гэсэн саналыг дэмжиж байгаа гишүүд гараа өргөнө үү.
11-7. Дэмжигдэж байна.

9.Төслийн 3 дугаар зүйлийн 3.1.7 дахь заалтыг дараах байдлаар өөрчлөн найруулах:
“3.1.7. ”нэг загварын гэрээ /фьючерс/” гэж бараа, түүхий эдийг тогтоосон хугацаанд тохиролцсон үнээр ирээдүйд нийлүүлэх  стандарт нөхцөл бүхий үүргийн гэрээг;” гэсэн саналыг дэмжиж байгаа гишүүд гараа өргөнө үү.
11-6. Дэмжигдэж байна.

10. Төслийн 3 дугаар зүйлд шинээр дараах агуулга бүхий 3.1.8, 3.1.9, 3.1.10 дахь заалт нэмэх:
“3.1.8.опцион” гэж Иргэний хуулийн 269.1-д заасан эрхийн гэрээг; 



 3.1.9. “Шууд арилжих гэрээ /спот/” гэрээ гэж бараа, түүхий эдийг тогтоосон үнээр шууд нийлүүлэх үүргийн гэрээг; 



  3.1.10. “биржийн дэнчин” гэж биржийн арилжааны зуучлагч /брокер/ нь гэрээгээр хүлээсэн төлбөрийн үүргээ хэрэгжүүлэх баталгаа болгон энэ хуулийн 6.1-д заасан байгууллага дахь өөрийн дансанд урьдчилан байршуулсан мөнгийг;”  гэсэн саналыг дэмжиж байгаа гишүүд гараа өргөнө үү.

11-8. Дэмжигдэж байна.
11. Төслийн 2 дугаар бүлгийн гарчиг “Хөдөө аж ахуйн гаралтай бирж, түүний үйл ажиллагаа” гэсний “Хөдөө аж ахуйн гаралтай” гэснийг хасах саналыг дэмжиж байгаа гишүүд гараа өргөнө үү.


11-7. Дэмжигдлээ.
13. Төслийн 4 дүгээр зүйлийн 4.2 дахь хэсгийг дараах байдлаар өөрчлөн найруулах:

“4.2.Бирж арилжааг зохион байгуулахад бие даасан, нээлттэй, ил тод,  хараат бус байх үндсэн зарчмыг баримтална.”, гэсэн саналыг дэмжиж байгаа гишүүд гараа өргөнө үү.


11-8. Дэмжигдлээ.

14. Төслийн 4 дүгээр зүйлийн 4.3 дахь хэсгийг дараах байдлаар өөрчлөн найруулах: 

“4.3. Бирж нь зориулалтын байр, төвлөрсөн мэдээллийн сантай байх бөгөөд арилжааг зохион байгуулах программ хангамж, сүлжээний найдвартай байдлыг хангасан байна.”  гэсэн саналыг дэмжиж байгаа гишүүд гараа өргөнө үү.


11-7. Дэмжигдлээ.

15.Төслийн 4 дүгээр зүйлд шинээр дараах агуулга бүхий 4.4 дэх хэсэг нэмэх:

“4.4. Биржийн ажилтан нь худалдаа, эдийн засаг, хууль, эрх зүйн чиглэлээр мэргэшсэн байна.” гэсэн саналыг дэмжиж байгаа гишүүд гараа өргөнө үү.


11-6. Дэмжигдлээ.

16. Төслийн 4 дүгээр зүйлийн  4.4 дэх хэсгийг дараах байдлаар өөрчлөн найруулах:


“4.5.Орон нутагт үйл ажиллагаа явуулж байгаа арилжаанд оролцогч нь  цахим сүлжээгээр дамжуулан биржийн арилжаанд шууд оролцож болно.”  гэсэн саналыг дэмжиж байгаа гишүүд гараа өргөнө үү.


11-6. Дэмжигдлээ.
17.Төслийн 4 дүгээр зүйлийн 4.5 дахь хэсгийг дараах байдлаар өөрчлөн найруулах: 

“4.6. Биржээр заавал арилжих бараа, түүхий эдийн жагсаалт, коджуулах журмыг хөдөө аж ахуй, худалдааны асуудал эрхэлсэн төрийн захиргааны төв байгууллага батална.“  гэсэн саналыг дэмжиж байгаа гишүүд гараа өргөнө үү.

Энэ дээр зарчмын зөрүүтэй саналын томъёолол ирсэн байгаа.  

Батхүү гишүүн энэ дээр зарчмын зөрүүтэй санал гаргасан байна. 

17 дугаар зүйлийн, 4.6 дээр нэмье гэсэн санал байна. Төсвийн хөрөнгөөр худалдаж байгаа бараа бүтээгдэхүүнийг биржээр худалдаж нийлүүлнэ. Хуулийн заалтад энэ орчихсон байгаа л даа, Батхүү гишүүн ээ. 

Ажлын хэсэг энэ заалт хуулийн заалтад орчихсон байгаа тийм ээ? 

Ч.Энх-Амгалан: энэ орчихсон байгаа. 4.10-д орчихсон байгаа.

Ц.Сэдванчиг: Давхардаж байгаа учраас гишүүн саналаа татчих уу?  Саналаа татлаа.

Заавал гэдгийг авъя гэсэн саналтай байна уу? Тэгвэл би “Заавал” гэдгийг аваад дахиад уншъя. 

Биржээр заавал арилжих бараа, түүхий эдийн жагсаалт, коджуулах журмыг хөдөө аж ахуй, худалдааны асуудал эрхэлсэн төрийн захиргааны төв байгууллага батална.“  гэсэн саналыг дэмжиж байгаа гишүүд гараа өргөнө үү.

Заавал гэдгийг хассанаар авч байна.

11-7. Дэмжигдлээ.

18. Төслийн 4 дүгээр зүйлд шинээр 4.7 дахь хэсэг нэмэх:

“4.7. Биржийн үйл ажиллагааны тусгай зөвшөөрлийн нөхцөл, шаардлага болон хяналт тавих журмыг санхүүгийн зах зээлийн хянах, зохицуулах эрх бүхий төрийн захиргааны  байгууллага батална.” гэсэн саналыг дэмжиж байгаа гишүүд гараа өргөнө үү.


11-6. Дэмжигдлээ.
19. Төслийн 4 дүгээр зүйлийн 4.6 дахь хэсгийг дараах байдлаар өөрчлөн найруулах:

“4.8. Энэ хуулийн 4.6 –д заасан бараа, түүхий эдийг экспортод гаргахдаа биржээр арилжаалсан байна.” гэсэн саналыг дэмжиж байгаа гишүүд гараа өргөнө үү.


11-7. Дэмжигдлээ.
20. Төслийн 4 дүгээр зүйлийн 4.7 дахь хэсгийг дараах байдлаар өөрчлөн найруулах: 

“4.9. бараа, түүхий эдийг биржийн арилжаанаас худалдан авсан тухай боловсруулах үйлдвэрийн тодорхойлолтыг үндэслэн дор дурдсан иргэн, байгууллага, аж ахуйн нэгжид, урамшуулал олгох журмыг Хөдөө аж ахуй, худалдааны асуудал эрхэлсэн төрийн захиргааны төв байгууллага батална.” гэсэн саналыг дэмжиж байгаа гишүүд гараа өргөнө үү.

4.9.1. хөдөө аж ахуй үйлдвэрлэл эрхлэгчдээс бүрдсэн хоршооны гишүүд.
4.9.2. газар тариалангийн үйлдвэрлэл эрхэлгчид. Энэ хоршооллоод, хоршооны гишүүн болоод  түүхий эдээ биржээр дамжуулах юм бол төр, засгаас урамшуулна гэсэн заалт энд явж байгаа.  Дэмжиж байгаа гишүүд гараа өргөнө үү.


11-8. Дэмжигдлээ.
 21. Төслийн 4 дүгээр зүйлд шинээр дор дурьдсан агуулга бүхий 4.11 дахь заалт нэмэх:
 
 “4.11. Биржийн үйл ажиллагаатай давхардсан зэрэгцээ зах зээл болох биржээс гадуурх арилжааг зохицуулах, хяналт тавих журмыг Засгийн газар батална гэсэн саналыг дэмжиж байгаа гишүүд гараа өргөнө үү.

11-8. Дэмжигдлээ.

Ажлын хэсгээ, энэ найруулъя. Энэ сайн сонсогдохгүй байна шүү. Биржээс гадуурх арилжааг хатуу хориглохоо больё гэж ажлын хэсэг дээр ярьсан шүү дээ. Зүйл, заалтаар ингэж зааж өгөхийг хориглоё. Энэ чинь хориглосон агуулгатай заалт ороод ирсэн байна. Энэ хэдийд нь ийм заалт оруулчихав. Энэ дээр хуулийнхан тайлбар өг дөө. Нарантуяа

Д.Нарантуяа: 4.11. Ардчилсан намын бүлгийн санал байгаа юм. Энэ зэрэгцээ, давхардсан зах зээл гэсэн ийм нэр  томъёог оруулах шаардлагатай гэж оруулж ирсэн  юм байгаа. Дараа нь л орсон санал. Энэ давхардсан, зэрэгцээ гэдгийг гадуурх гэж өөрчилж болно.

Ц.Өөлд: 4.11 дээр биржийн үйл ажиллагаатай давхардсан, зэрэгцээ зах зээл болох гэдгийг хасчихаад л биржээс гадуурх арилжааг зохицуулах, хяналт тавих журмыг Засгийн газар батална гээд л хийчих юм.

Ц.Сэдванчиг: Би дахиж томъёолоод санал хураалгая.

4.11. Биржээс гадуурх арилжааг зохицуулах, хяналт тавих журмыг Засгийн газар батална гэсэн саналыг дэмжье.

11-7.Дэмжигдлээ.

22. Төслийн 4 дүгээр зүйлд шинээр дор дурдсан агуулга бүхий 4.12 дахь заалт нэмэх:

4.12.Бирж нь өөрийн нэрийн өмнөөс болон бусад оролцогчийн нэрийн өмнөөс арилжаанд оролцохыг хориглоно гэсэн саналыг дэмжье.

11-6. Дэмжигдлээ.

23.Төслийн 5 дугаар зүйлийн 5.1.2 дахь заалтыг дараах байдлаар өөрчлөн найруулах:

           “5.1.2. биржийн байнгын гишүүн оролцогчид суудлын эрх олгох гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.

24.Төслийн 5 дугаар зүйлийн 5.1.3 дахь заалтыг дараах байдлаар өөрчлөн найруулах.

5.1.3. Биржийн байнгын бус  гишүүн оролцогчид биржийн арилжаанд оролцох зөвшөөрөл олгох гэсэн саналыг дэмжиж байгаа гишүүд гараа өргөнө үү.

11-8. Дэмжигдэж байна.

23. Төслийн 5 дугаар зүйлийн 5.1.5 дахь заалтыг дараах байдлаар өөрчлөн найруулах: 

       “5.1.4.энэ хуулийн 4.6-д заасан бараа, түүхий эдийг экспортод гаргах тохиолдолд биржээр арилжсан тухай тодорхойлолтыг Худалдаа аж үйлдвэрийн танхимын тухай хуульд заасан барааны гарал үүслийг гэрчлэх эрх бүхий байгууллагад хүргүүлэх;” гэсэн саналыг дэмжиж байгаа гишүүд гараа өргөнө үү.

11-8. Дэмжигдэж байна.

27. Төслийн 5 дугаар зүйлийн 5.1.6 дахь заалтыг хасах гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.

28. Төслийн 5 дугаар зүйлд шинээр дараах агуулга бүхий 5.1.7, 5.1.8, 5.1.9, 5.1.10, 5.1.11 дэх заалт нэмэх: 

                  “5.1.7. энэ хуулийн 4.6-д зааснаас бусад нэр төрлийн хөдөө аж ахуйн гаралтай бараа, түүхий эдийг биржээр арилжих жагсаалтыг гаргах;
                   5.1.8.биржийн арилжаанд оролцогчийн хүсэлтээр бараа, түүхий эдийн чанар, тоо хэмжээг хянан баталгаажуулж магадлагаа гаргах;

                 5.1.9.биржийн арилжааны явцад зохиомлоор үнэ ханш өсгөх, бууруулах оролдлого хийж байгаа эсэхэд хяналт тавих, таслан зогсоох;

                 5.1.10. нэг хэлцлээр арилжих бараа, түүхий эдийн доод тоо, хэмжээг тогтоох;
                 5.1.11. стандартын шаардлага хангасан агуулах, тээврийн байгууллага, лабораторит итгэмжлэл олгох.” гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.


29. Төслийн 5 дугаар зүйлд шинээр дараах агуулга бүхий 5.1.2 дахь хэсэг, заалт нэмэх:

“5.1.2.Бирж нь биржийн үйл ажиллагаанд оролцогчдын нийтлэг үйл ажиллагааг зохицуулсан дор  дурдсан журмыг холбогдох төрийн байгууллагын  зөвшөөрснөөр баталж, мөрдүүлнэ.


5.2.1.бараа, түүхий эдийг бэлтгэх, хаяглах, хадгалах, тээвэрлэх;


5.2.2.бараа, түүхий эдийг бүртгэх;

    
5.2.3.агуулахад бараа, түүхий эдийг хүлээн авах;

  
           5.2.4.биржээр арилжих гэрээний стандарт тогтоох, мөрдүүлэх;

5.2.5.биржийн арилжаа зохион байгуулах;


5.2.6.биржийн арилжааны үнэ бүрдэлтэд хяналт тавих;


5.2.7.биржийн арилжааны төлбөр, тооцоо хийх;


5.2.8.мэдээллийн сан бүрдүүлэх, ашиглах;


5.2.9.биржийн арилжаанд оролцогчийн үйл ажиллагааг зохицуулах;


5.2.10. биржийн зах зээлд оролцох агуулах, тээврийн байгууллага, лабораторит  итгэмжлэл олгох;

              
5.2.11.Биржээр арилжих бараа, түүхий эдийн гарал үүсэл, чанарыг  баталгаажуулах; 


5.2.12.биржийн гэрээ биелэгдэх баталгааны дэнчингийн хувь хэмжээг тогтоох;


5.2.13.баталгааны санд дэнчинг байршуулах, үүргийн гүйцэтгэлийг хангуулах;



  5.2.14.бусад.” гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.


30. Төслийн 5 дугаар зүйлд шинээр дараах агуулга бүхий 5.2.3 дахь хэсэг нэмэх: 

   “5.2.3.Энэ хуулийн 5.2-т заасан журмуудыг Биржийн зохицуулах зөвлөлөөр хэлэлцүүлж батлана.”  гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.


31. Төсөлд шинээр дараах агуулга бүхий 6 дугаар зүйл нэмэх:

“6 дугаар зүйл. Биржийн төлбөр тооцоо, хадгаламж


 6.1.Бирж нь биржийн гэрээний төлбөрийн үүргийг тодорхойлох, төлбөр тооцоог гүйцэтгэх, гэрээг бүртгэх, хадгалах үйлчилгээг гэрээний үндсэн дээр банк, үнэт цаасны төлбөр тооцооны байгууллагаар гүйцэтгүүлэх, эсхүл уг үүргийг гүйцэтгэх тусгайлсан нэгж /цаашид “төлбөр, тооцооны төв” гэх/-тэй байна.


 6.2.Төлбөр тооцооны төв нь Үнэт цаасны зах зээлийн тухай хуулийн 24, 25 дугаар зүйлд зааснаас гадна дараах эрх, үүрэгтэй:


6.2.1.талууд гэрээгээр хүлээсэн үүргээ бүрэн болон хэсэгчлэн биелүүлээгүйгээс үүдэн гарах хохирлыг тодорхойлох; 


6.2.2.гэрээгээр хүлээсэн төлбөрийн үүргийг гүйцэтгүүлэх; 


6.2.3.биржийн гэрээгээр хүлээсэн төлбөрийн үүргийг гүйцэтгүүлэх зорилгоор төлбөр тооцооны эрсдлийг зохицуулах;


6.2.4.бусад.” гэсэн саналыг дэмжиж байгаа гишүүд гараа өргөнө үү.

11-6. Дэмжигдэж байна.

32. Төсөлд шинээр дараах агуулга бүхий 7 дугаар зүйл нэмэх:

“7 дугаар зүйл. Биржийн арилжааны төрөл, хэлбэр

7.1.Биржээр зориулалтын байранд, эсхүл цахим сүлжээг ашиглан дуудлага худалдааны хэлбэрээр дараахь төрлийн  барааг арилжина:

7.1.1.шууд арилжих гэрээ /спот/;

7.1.2.хугацаат гэрээ /форвард/;

7.1.3.нэг загварын гэрээ /фьючерс/;

7.1.4. ирээдүйд худалдах, худалдан авах гэрээ /опцион/.” гэсэн саналыг дэмжиж байгаа гишүүд гараа өргөнө үү.

11-6. Дэмжигдэж байна.

33. Төслийн 7 дугаар зүйлийг хасах гэсэн саналыг дэмжиж байгаа гишүүд гараа өргөнө үү.

11-6. Дэмжигдэж байна.

           34.Төслийн 8 дугаар зүйлийг бүхэлд нь дараах байдлаар өөрчлөн найруулах:

“8 дугаар зүйл. Биржийн зохицуулах зөвлөл


8.1. Бирж нь хөдөө аж ахуйн гаралтай бараа, түүхий эдийн  зах зээлд оролцогчдын үйл ажиллагаанд хяналт тавих, уялдуулах зорилготой орон тооны бус зохицуулах зөвлөл (цаашид “зохицуулах зөвлөл” гэх)-тэй  байна.

  8.2. Зохицуулах зөвлөл 13 гишүүнтэй байх бөгөөд төрийн байгууллагын төлөөлөл 6, биржийн зах зээлд оролцогчдыг төлөөлсөн төрийн бус байгууллагын төлөөлөл  7 байна. 

8.3. Зохицуулах зөвлөлийн гишүүдийг  хөдөө аж ахуй, худалдааны асуудал эрхэлсэн төрийн захиргааны төв байгууллагын санал болгосноор Засгийн газар томилж, чөлөөлнө.   


8.4.Зохицуулах зөвлөлийн дарга нь Төрийн захиргааны байгууллагын төлөөлөл байх бөгөөд гишүүдийн дундаас олонхийн саналаар 3 жилийн хугацаагаар сонгоно. 

            8.5.Зохицуулах зөвлөл нь дараахь чиг үүрэгтэй:

8.5.1.Энэ хууль болон түүнтэй холбогдсон бусад хууль тогтоомжийн хэрэгжилтийн байдалд үнэлэлт, дүгнэлт өгөх;

8.5.2. Биржийн арилжааны зах зээлд оролцогчийн үйл ажиллагаанд хяналт тавих, уялдуулах;

           8.6.Энэ хуулийн 8.1-д заасан биржийн арилжааны зах зээлд оролцогч нь хөдөө аж ахуйн бараа, түүхий эдийг бэлтгэх, үйлдвэрлэх, чанар, тоо хэмжээг тодорхойлох, хадгалах, тээвэрлэх, зуучлан арилжих, арилжаа зохион байгуулах, төлбөр тооцоог гүйцэтгэх, гарал үүслийг гэрчлэх, экспортлох үйл ажиллагааг эрхэлж буй этгээд байна; 

            8.7. Зохицуулах зөвлөлийн дүрэм, үйл ажиллагааны журмыг Засгийн газар батална. 

             8.8 Зохицуулах зөвлөл нь ажлын албатай байх бөгөөд Хөдөө аж ахуй, худалдааны асуудал эрхэлсэн төрийн захиргааны төв байгууллагад харъяалагдана. 

 8.9.Зохицуулах зөвлөл биржийн үйл ажиллагааны чиглэлээр зөвлөмж, дүгнэлт гаргана.  

 8.10. Зохицуулах зөвлөл үйл ажиллагаагаа Засгийн газарт  тайлагнана.”  

 
Энэ 8 дугаар хэсэг зүйл заалт бол бирж нь төрөөс болоод улс төрчдөөс хамааралгүй байх, аль болохоор бага хамааралтай байх ийм л зорилгоор энэ заалтуудыг оруулж өгсөн.

Р.Буд: 8.4 дээр  зохицуулах зөвлөлийн дарга нь төрийн захиргааны байгууллагын төлөөлөл байх бөгөөд гэж  байна. Гишүүдийн дундаас сонгогдоно. Энэ хоёр зөвлөлийнхөө 6, 7 хоёр хүнээ тусад нь хураахгүй бол  төрийн бус байгууллагын төлөөлөл нь илүү байна шүү дээ. Төрөөс нэг хүн оруулаад л ганц санал хураалтаар унагачихвал энэ заалт биелэхгүй болчихно шүү дээ. Тийм учраас саналыг ттусад нь хурааж, шийдэх юм уу? эсхүл яаж шийдэх юм бэ? энэ бол ньюнс байна шүү дээ. Төрийн төлөөлөл байж чадахгүй байх боломж гарчих гээд байна. Үүнийг юу гэж үзэх вэ? 


Ц.Сэдванчиг: Зөв, зөв санаа байна, наадах чинь. Энэ дээр ямар санал байна вэ? Буд гишүүн ээ.


Р.Буд: хэрвээ яг энэ төрийн төлөөлөл нь байх хэрэгтэй, нэг хэсэгтээ төр, засаглалынхыг хэрвээ авч явах ёстой гэвэл тэр 6 дотроосоо тусад нь санал хураалгах хэрэгтэй. Тэгээд хаалт хийчихэж болно л доо. Төрийн төлөөллийн 6 хүн хуралдаад дотроосоо, тэгэхгүй 7 чинь орчихвол будилаан үүсгэнэ шүү дээ. Төрийнхөө төлөөллийн хүнийг сонгож чадахгүй болчихож магадгүй.


Эсхүл энэ эсрэгээрээ, 7, 6 байвал бас нэг болох юм. Тэгэхээр нөгөө зарчим нь алдагдах юм байгаа биз дээ, бодвол.


Ц.Сэдванчиг: Зарчим нь алдагдана л даа.


Л.Чой-Иш: Энэ дээр тайлбар хэлье. Тэнд төрийн төлөөллийн 6, төрийн бус байгууллагын 7 хүн байгаа. Нийт  13 хүнээс тэр төрийн төлөөллийн 6 хүнийхээ л аль нэг  нэгийн нэрийг дэвшүүлж сонгох юм. 


Р.Буд: Тэгэхээр харин тэр 7 хүн чинь тэр 6 хүний чинь нэгийг нь элсүүлчихэд л төрийн хүн чинь гарч ирж чадахгүй магадлал байгаа юм. Яагаад гэхээр, төрийн бус чинь олонхи байна.


Л.Чой-Иш: Заавал нэр дэвшүүлэхдээ тэр төрийн төлөөллийнхөө 6 хүнээсээ нэгийг нь дэвшүүлэх юм. 


Р.Буд: Санал хураагаад 6 хүнээсээ нэгийг дэвшүүллээ гэхэд, гэхдээ  13 хүн чинь санал өгч байж, тэр хүн чинь олонхиороо гарч ирэх юм байгаа биз дээ. Эсхүл  6 дотроосоо юм уу? 


Л.Чой-Иш: 6 дотроосоо


Р.Буд: 6 дотроосоо гэвэл та бид хоёр яг ойлголцож байна. 13 гэж хажуу дахь хүн чинь хэлж байна. Би бол 13 гэж ойлгож байгаа. 13 дотроосоо бол чи  6 дахь хүнээ гаргаж ирж чадахгүй байх магадлал байж байгаа юм.


Л.Чой-Иш: Сонгогдох эрхтэй 6  хүн,  сонгох хүн нь 13.


Ц.Сэдванчиг: Одоо ойлгогдож байна уу? Буд гишүүн ээ. Томъёоллыг тиймэрхүү найруулгаар.


Р.Буд: Тэгэхдээ тайлбарыг Чой-Иш дарга энд аятайхан л хийчихэж  байна. Яг бодит амьдрал дээр бүгд л эрхтэйгээр оролцоно шүү дээ. Би Компаний тухай хууль дээр сая суусан. Тэнд хараат бус гишүүн, хараат гишүүдийн тухай асуудал дээр бид нар хайрцаглаж өгсөн. Тэгэхгүй бол хараат бус гишүүдийн чинь асуудал гарч ирж чадахгүй. Компаний төлөөлөн удирдах зөвлөлийн илүү давуу эрх, хувьцаатай гишүүд нь худалдаж авчих гээд байхгүй байсан учраас би үүнийг амьдрал дээрээс мэдэрсэн учраас яг ийм юм энд гарч ирж байгаа юм.

Л.Чой-Иш: 8.4 дээр зохицуулах зөвлөлийн дарга нь төрийн захиргааны байгууллагын төлөөлөл байх бөгөөд олонхийн саналаар З жилийн хугацаагаар сонгоно гээд энэ төрийн захиргааны байгууллагын төлөөлөл  гэдэг нь сонгогдох эрхтэй 6 хүн байгаа. 

Ц.Сэдванчиг: Тэнд чинь харин Буд гишүүн олонхийн санал авч чадахгүй бол яахав гээд байна шүү дээ. 7 нь эсрэг санал өгчихвөл яах вэ гээд байна шүү дээ.


Р.Буд: 7 нь эсрэг санал өгчихнө шүү дээ наадах чинь. Чи хэрвээ үүнийг тэгвэл ялгаж өгөх хэрэгтэй. Төрийн төлөөлөл 6 хүн дотроосоо сонгогдоно гэдэг хуулийнхаа заалтыг хийж өгөх хэрэгтэй. Тэгэхгүй бол чи төрийн төлөөлөл байх бөгөөд л гэж байгаа юм.  Байж болно гэсэн үг. Тэгээд гишүүдийн дундаас олонхийн саналаар гэдэг чинь  13 хүнээсээ олонхийн санал авна гэсэн үг. Тэгсэн тохиолдолд хувийн секторын чинь улсууд тоглоод эхэлбэл чи төрийн төлөөллөө сонгож чадахгүй л болчих байхгүй юу?

Ц.Сэдванчиг: Буд гишүүний саналыг найруулгаар авчихбал яасан юм бэ?  Тэгээд энэ заалтыг дэмжээд явъя.


11-7. дэмжигдлээ.


35. Төслийн 9, 10 дугаар зүйлийг хасах гэсэн саналыг дэмжиж байгаа гишүүд гараа өргөнө үү.

11-6. Дэмжигдэж байна.

36. Төслийн 12 дугаар зүйлийн 12.1 дэх хэсгийг дараах байдлаар өөрчлөн найруулах:

“10.1.Биржийн арилжаанд оролцогчийг байнгын болон байнгын бус гишүүн оролцогч гэж ангилна.” гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.

37. Төслийн 12 дугаар зүйлийн 12.2 дахь хэсгийг дараах байдлаар өөрчлөн найруулах: 
“10.2.Биржийн арилжааны зуучлагч /брокер/ нь үндэсний хөрөнгө оруулалт давамгайлсан хуулийн этгээд байх бөгөөд биржийн байнгын гишүүн оролцогч байна.” гэсэн саналыг дэмжиж байгаа гишүүд гараа өргөнө үү.

Л.Чой-Иш: Энэ дээр ер нь гадны худалдаа, хятадын ч байдаг юм уу? гадаадын худалдан авагч байгууллага, аж ахуйн нэгжүүдийг л оролцуулахаас татгалзсан, дотоодынхоо худалдан авагчдыг түлхүү оролцуулах гэсэн бодлого байгаа юм. Бусад хуулиуд дээр энэ дээр өөрөөр заагдсан зүйл байгаагүй. Энэ  томъёоллоор оролцох бололцоотой гэж ажлын хэсэг дээр үзсэн.

Ц.Сэдванчиг: Дэмжье.

11-8. Дэмжигдэж байна.

38.  Төслийн 12 дугаар зүйлийн 12.3 дахь хэсгийг дараах байдлаар өөрчлөн найруулах:
“10.3.Хоршоо нь байнгын бус гишүүн оролцогч байна.” гэсэн саналыг дэмжиж байгаа гишүүд гараа өргөнө үү.

11-8. Дэмжигдэж байна.

39. Төслийн 12 дугаар зүйлийн 12.4 дэх хэсгийг дараах байдлаар өөрчлөн найруулах:

“10.4.Биржийн байнгын гишүүн оролцогч биржийн арилжаанд оролцох тусгай зөвшөөрлийг Үнэт цаасны тухай хуулийн 20 дугаар зүйлийн 20.1-д заасан эрх бүхий байгууллагаас, мөн хуулийн 20.4 болон энэ хуулийн 11.2.3, 11.2.4-д заасан шаардлагыг хангасан тохиолдолд авна.” гэсэн саналыг дэмжиж байгаа гишүүд гараа өргөнө үү.

11-9. Дэмжигдэж байна.

40. Төсөлд шинээр дор дурьдсан агуулга бүхий 10.5, 10.6, 10.7 дахь хэсэг нэмэх:

“10.5.Биржийн байнгын бус гишүүн оролцогч биржийн арилжаанд оролцох зөвшөөрлийг биржээс авсан байна.

10.6.хоршоо нь анхан шатны тордолт хийж стандартын шаардлага хангасан бараа, түүхий эдийг биет байдлаар нийлүүлэхээр /спот/ биржийн арилжаанд оролцоно.

10.7.Гадаадын иргэн, хуулийн этгээд, харъяалалгүй хүн биржийн арилжаанд биржийн байнгын гишүүн оролцогчоор зуучлуулан оролцоно.” гэсэн саналыг дэмжиж байгаа гишүүд гараа өргөнө үү.

11-8. Дэмжигдэж байна.

41. Төслийн 13 дугаар зүйлийн 13.1.1 дэх заалтыг хасах гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.

42. Төслийн 13 дугаар зүйлийн 13.1.2 дахь заалтыг дараах байдлаар өөрчлөн найруулах:

“11.1.1.биржийн арилжааг ил тод, шударгаар явуулах;” гэсэн саналыг дэмжиж байгаа гишүүд гараа өргөнө үү.

11-6. Дэмжигдэж байна.

43. Төслийн 13 дугаар зүйлийн 13.1.3 дахь заалтыг дараах байдлаар өөрчлөн найруулах:

         
“11.1.2.Стандартын /бэлтгэх, хадгалах, тээвэрлэх, баглаа боодлын/ дагуу бэлтгэн сумдын мал эмнэлгийн үржлийн нэгжид бүртгүүлж холбогдох мэргэжлийн байгууллагаар стандарт, чанарын шаардлага хангасан тухай дүгнэлт гаргуулсан бараа, түүхий эдийг арилжих;”  гэсэн саналыг дэмжиж байгаа гишүүд гараа өргөнө үү.

11-6. Дэмжигдэж байна.


44. Төслийн 13 дугаар зүйлийн 13.1.6 дахь заалтыг хасах гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.


45. Төслийн 13 дугаар зүйлийн 13.3 дахь хэсгийг дараах байдлаар өөрчлөн найруулах:

“11.2.Биржийн байнгын гишүүн оролцогч энэ хуулийн 11.1-д зааснаас гадна дараах эрх, үүрэгтэй:” гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.

46. Төслийн 13 дугаар зүйлд шинээр дараах агуулга бүхий 11.3.2, 11.3.3 дахь заалт нэмэх:

                  
“11.2.2.Энэ хуулийн 7.1.1-7.1.4-т заасан гэрээг байгуулсны үндсэн дээр биржийн арилжаанд тогтмол  оролцох;

          
11.2.3. бараа, түүхий эдийг хүлээн авах, хадгалах, бэлтгэх зориулалтын итгэмжлэгдсэн агуулахтай байх, эсхүл итгэмжлэгдсэн агуулах бүхий этгээдтэй гэрээ байгуулсан байх; “гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.


47. Төслийн 13 дугаар зүйлийн 13.3.1, 13.3.2, 13.3.3 дахь заалтыг хасах гэсэн саналыг дэмжиж байгаа гишүүд гараа өргөнө үү.

11-8. Дэмжигдэж байна.


48.  Төслийн 13 дугаар зүйлд шинээр дор дурьдсан агуулга бүхий 11.2.2 дахь заалт нэмэх:
  
“11.2.5.эрх бүхий байгууллагаас брокерийн үйл ажиллагаа явуулах тусгай зөвшөөрөл авах;” гэсэн саналыг дэмжиж байгаа гишүүд гараа өргөнө үү.

11-9. Дэмжигдэж байна.


49. Төслийн 15 дугаар зүйлийг хасах гэсэн саналыг дэмжиж байгаа гишүүд гараа өргөнө үү.

11-8. Дэмжигдэж байна.


50. Төслийн 18 дугаар зүйлийг дараах байдлаар өөрчлөн найруулах:

“15 дугаар зүйл. Биржийн үйл ажиллагаатай холбогдсон маргааныг шийдвэрлэх

15.1.Биржийн гэрээ байгуулах, түүнээс үүсэх эрх, үүрэгтэй холбогдон гарсан маргааныг эрх бүхий байгууллага хянан хэлэлцэж шийдвэрлэх бөгөөд уг шийдвэрийн талаар талууд шүүхэд гомдол гаргаж болно. 

  15.2.Биржтэй холбогдсон маргаантай асуудлыг арбитраар шийдвэрлүүлж болно.” гэсэн саналыг дэмжиж байгаа гишүүд гараа өргөнө үү.

11-7. Дэмжигдэж байна.


51. Төслийн 18 дугаар зүйлд дор дурдсан агуулга бүхий 16.1.1 дэх заалт нэмэх:

16.1.1. Энэ хуулийн 4.6-д заасан хөдөө аж ахуйн гаралтай бараа, түүхий эдийг биржээс гадуур худалдсан иргэнийг  хөдөлмөрийн хөлсний доод хэмжээг З дахин нэмэгдүүлсэнтэй тэнцэх хэмжээний төгрөгөөр, байгууллага, аж ахуйн нэгжийг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож, хууль бусаар олсон орлогыг хураах гэсэн саналыг дэмжиж байгаа гишүүд гараа өргөнө үү.

11-6. Дэмжигдэж байна.

Р.Буд: Энэ ёстой болохгүй заалт.


Ц.Сэдванчиг: Энэ сая санал хураалгаад дэмжигдчихлээ шүү дээ. 11-6 гээд дэмжигдсэн биз дээ?

Р.Буд: Сая 4.6-г дэмжсэн юм уу? би л дэмжээгүй. Үүгээр цөөнх боллоо тэгвэл. 

Ц.Сэдванчиг: Буд гишүүн  51 дүгээр санал дээр цөөнх болж байгаа юм байна. Цэнгэл гишүүн цөөнх болж байгаа юм байна.

Р.Буд: 4.6 чинь нөгөө заавал гэсэн юмныхаа хажуугаар хийж болно гэж  баахан ярьчихаад, одоо бүгдийг нь хорьчих гэж байна шүү дээ.

Э.Бат-Үүл:  Харин тэр Батхүү гишүүний саяны тодруулаад  зарчмын зөрүүтэй санал дэмжигдсэн шүү дээ. 
Ц.Сэдванчиг: Заавал гэснийг үү. Түүнийг өөрчилсөн. Заавал гэдгийг өөрчлөөд хураалгасан.

Э.Бат-Үүл: Тэгээд яг түүнтэйгээ уялдуулаад наадах чинь бол тодорхой албан тушаалтантай л холбогдсон хариуцлага байгаа юм. Батлан хамгаалах яам биржээр дамжилгүйгээр  арилжаа хийсэн байвал яах вэ гэж.

Ц.Сэдванчиг: Тэгвэл дахиад санал хураалгая. 

Р.Буд: Энэ чинь ард иргэдтэй холбоотой юм байна. Төртэй биш. 

Ц.Сэдванчиг: энэ хууль зөрчсөн, торгууль л байна.  Биржээр гадуурх арилжааг зөвшөөрчихөөд, тэгээд үүнийг хийвэл торгоно гэсэн заалт байна шүү дээ. Энэ болохгүй санагдаж байна. Тэгвэл дахиад санал хураалгачих уу? 

Би дахиад уншъя.
51.16.1.1. Энэ хуулийн 4.6-д заасан хөдөө аж ахуйн гаралтай бараа, түүхий эдийг биржээс гадуур худалдсан иргэнийг  хөдөлмөрийн хөлсний доод хэмжээг З дахин нэмэгдүүлсэнтэй тэнцэх хэмжээний төгрөгөөр, байгууллага, аж ахуйн нэгжийг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож, хууль бусаар олсон орлогыг хураах. Өөрөөр хэлбэл биржээр арилжих барааг биржээр гадуур арилжсан байх юм бол торгууль ногдуулна гэсэн заалт байна.
Энх-Амгалан дарга энэ дээр тайлбар хэл дээ. Иргэн гэдэг нь хэн юм бэ? чухам хэнийг иргэн гэж хэлээд байгаа юм бэ? 

Ч.Энх-Амгалан: Үүнийг ажлын хэсэг дээр, Эрүүгийн хууль, Иргэний хуулийн заалтуудыг үзэж байгаад ерөнхийд нь З дахин, 5 дахин гэдгийг оруулсан. Одоо үүнийг заавал гэж байсан учраас энэ орсон. Заавал гэдгийг авчихсан үед үүнийг хасах бололцоотой.

Ц.Сэдванчиг: Бат-Үүл гишүүн саналаа татлаа. Энэ саналаар санал хураалгахгүй явъя. Цөөнхгүй болсон.

52.Төслийн 18 дугаар зүйлийн 18.1.1 дэх заалтыг дараахь байдлаар өөрчлөн найруулах:

16.1.2. Энэ хуулийн 4.10-т заасныг зөрчин, биржийн нэр ашиглан бараа түүхий эдийг худалдсан иргэнийг хөдөлмөрийн хөлсний доод хэмжээг З дахин нэмэгдүүлсэнтэй тэнцэх хэмжээний төгрөгөөр, байгууллага, аж ахуйн нэгжийг хөдөлмөрийн хөлсний доод хэмжээг  5 дахин нэмэгдүүлсэнтэй тэнцэх хэмжээний төгрөгөөр тус тус торгож, хууль бусаар олсон орлогыг хураах гэсэн саналыг дэмжиж байгаа гишүүд гараа өргөнө үү.

11-7. Дэмжигдлээ.

53.Төслийн 18 дугаар зүйлийн 18.1.2 дахь заалтыг дараахь байдлаар өөрчлөн найруулах:



“16.1.3.энэ хуулийн 11.1.1-11.1.3-д заасныг зөрчсөн биржийн байнгын бус гишүүн, оролцогчийг  хөдөлмөрийн хөлсний доод хэмжээг 3 дахин нэмэгдүүлсэнтэй тэнцэх хэмжээний төгрөгөөр торгох, байнгын гишүүн оролцогчийг  хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож, олсон орлогыг хураах. Энэ зөрчлийг давтан гаргавал бирж дээр үйл ажиллагаа явуулах зөвшөөрлийг хүчингүй болгох гэсэн саналыг дэмжиж байгаа гишүүд гараа өргөнө үү.

11-8. Дэмжигдлээ.

54.Төслийн 18 дугаар зүйлийн 18.1.3 дахь заалтыг дараахь байдлаар өөрчлөн найруулах:



“16.1.4.энэ хуулийн 9.1.1-9.1.6-д заасныг зөрчсөн биржийн ажилтныг  хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх хэмжээний төгрөгөөр торгох, үгсэн хуйвалдсан биржийн арилжаанд оролцогчийн зөвшөөрлийг цуцлах, олсон орлогыг хураах,“ гэсэн саналыг дэмжиж байгаа гишүүд гараа өргөнө үү.

11-6. Дэмжигдлээ.

55.Төслийн 18 дугаар зүйлд шинээр дараах агуулга бүхий  16.1.5 дахь заалт нэмэх:



“16.1.5. Бараа, түүхий эдийн чанар, тоо хэмжээг үнэн зөв мэдээлж,  бүртгүүлээгүйгээс биржийн арилжаанд оролцогчдод учирсан хохирлыг буруутай этгээдээр нөхөн төлүүлэх, үгсэн хуйвалдсан арилжаанд оролцогчийн зөвшөөрлийг цуцлах, олсон орлогыг хураах; гэсэн саналыг дэмжиж байгаа гишүүд гараа өргөнө үү.

11-7. Дэмжигдлээ.

Ажлын хэсгээс оруулсан энэ 55 зарчмын зөрүүтэй саналын томъёоллоор санал хурааж дууслаа. 
Одоо гишүүдийн зарчмын зөрүүтэй саналын томъёоллоор санал хураалтыг явуулъя.

Улсын Их Хурлын гишүүн Р.Буд, Ц.Цэнгэл нарын гаргасан, Хуулийн төслийн 11.1.2 дахь заалтын “сумдын мал эмнэлгийн үржлийн нэгжид” гэснийг “сумын мал эмнэлэг, үржлийн тасагт” гэж өөрчлөх.

Р.Буд: Монгол мал хөтөлбөр батлагдсантай холбогдуулаад сум болгонд мал эмнэлэг, үржлийн нэгж, алба байгуулагдсан. Түүгээрээ дамжуулъя, тэр нэр томъёог авъя гэсэн. Энд хувь, хувьсгалынх нь мэдэгдэхгүй сумдын мал эмнэлгийн үржлийн нэгжид гээд  11.1.2-т бичсэн юм билээ. Тийм учраас одоо тэр албан ёсныхоо байгууллагаар энэ баталгааг гаргуулъя гэсэн санал. 43 дугаар санал.

Ц.Сэдванчиг: Нэр томъёоны өөрчлөлт юм байна. Дэмжиж байгаа гишүүд гараа өргөнө үү.

11-8. Дэмжигдлээ.

Улсын Их Хурлын гишүүн Р.Буд, Ц.Цэнгэл нарын гаргасан, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай энэ тогтоолтой холбоотой санал байна.

Би энэ тогтоолын төслийг  товчхон танилцуулъя.

Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн талаар

1.Төслийн “ТОГТООХ нь” гэсэн хэсгийг дараах байдлаар өөрчлөн найруулах:

“Монгол Улсын Их Хурлын тухай хуулийн 43 дугаар зүйлийн 1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 24.6-д заасныг үндэслэн Монгол Улсын Их Хурлаас ТОГТООХ нь:”

Нэг дэх заалтыг дэмжээд явъя. 

11-9. Дэмжигдлээ.

2.Төслийн 1 дүгээр зүйлд шинээр дараах агуулга бүхий 1/, 2/ дахь заалт нэмэх:
 

“1/ Хөдөө аж ахуйн гаралтай бараа, түүхий эдийн биржийн тухай хууль батлагдсантай холбогдуулан Аж ахуйн нэгжийн орлогын албан татварын тухай, Хоршооны тухай, Үнэт цаасны зах зээлийн тухай, Засгийн газрын тусгай сангийн тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслүүдийг боловсруулж 2011 оны 9 дүгээр сарын 01-ний дотор Улсын Их Хуралд өргөн мэдүүлэх;



2/ Хөдөө аж ахуйн гаралтай бараа, түүхий эдийн бирж байгуулах, биржээр арилжих бараа, түүхий эдийн жагсаалт, бараа, түүхий эдийг коджуулах, биржийн үйл ажиллагаанд хяналт тавих журмыг батлах;” гэсэн саналыг дэмжиж байгаа гишүүд гараа өргөнө үү.

11-8.Дэмжигдлээ.

3. Төслийн 1 дүгээр зүйлийн 1/ дэх хэсгийн “хөдөө аж ахуйн” гэсний дараа “үйлдвэрлэл эрхлэгчдээс бүрдсэн” гэж нэмэх гэсэн саналыг дэмжиж байгаа гишүүд гараа өргөнө үү.


11-8.Дэмжигдлээ.

4. Төслийн 1 дүгээр зүйлийн 2/ дахь хэсгийг дараах байдлаар өөрчлөн найруулах:

“4/ Биржийн арилжааны оролцогчдыг сургаж бэлтгэх, биржээр арилжих бараа, түүхий эдийн стандартын хэрэгжилтийг хангуулах сургалт зохион байгуулах, хууль сурталчлах үүрэг бүхий багийг байгуулан Хөдөө аж ахуйн гаралтай бараа, түүхий эдийн биржийн тухай хууль хүчин төгөлдөр мөрдөж эхлэх хүртэлх хугацаанд ажиллуулах;” гэсэн саналыг дэмжиж байгаа гишүүд гараа өргөнө үү.


11-7.Дэмжигдлээ.

5. Төслийн 1 дүгээр зүйлийн 3/ дахь заалтыг хасах гэсэн саналыг дэмжиж байгаа гишүүд гараа өргөнө үү.


11-8.Дэмжигдлээ.

6. Төслийн 1 дүгээр зүйлийн 4/ дэх хэсгийг дараах байдлаар өөрчлөн найруулах:

 

“5/ Хөдөө аж ахуйн гаралтай бараа, түүхий эдийг хүлээн авч анхан шатны тордолт хийх байр, талбай, хадгалах агуулах, тээврийн судалгаа гаргаж, бэлэн байдлыг хангах үйл ажиллагаанд дэмжлэг үзүүлэх;” гэсэн саналыг дэмжиж байгаа гишүүд гараа өргөнө үү.


11-8.Дэмжигдлээ.
7. Төслийн 3 дугаар зүйлийг дараах байдлаар өөрчлөн найруулах:



“3. Энэ тогтоолыг Хөдөө аж ахуйн гаралтай бараа, түүхий эдийн биржийн тухай хууль батлагдсан өдрөөс эхлэн дагаж мөрдсүгэй.” гэсэн саналыг дэмжиж байгаа гишүүд гараа өргөнө үү.


11-7.Дэмжигдлээ.



Худалдаа аж үйлдвэрийн танхимын тухай хуульд нэмэлт  оруулах тухай хуулийн төслийн талаар:




Төсөлд дор дурдсан агуулга бүхий 1 дүгээр зүйл нэмэх:




1 дүгээр зүйл. Худалдаа аж үйлдвэрийн танхимын тухай хуулийн 6 дугаар зүйлд дор дурдсан агуулга бүхий 6.3 гэсэн хэсэг нэмсүгэй:



6.3. Энэ хуулийн 6.1.3-т заасан бараа нь биржээр заавал арилжих бараа бол гарал үүслийг биржийн тодорхойлолтыг үндэслэн гэрчилнэ. 




Энд заавал гэсэн заалтыг бид нар хассан учраас заавал гэдгийг хасаад дэмжээд явъя.




11-7. Дэмжигдлээ.




Компаний тухай хуульд өөрчлөлт оруулах тухай хуулийн төслийн талаар:

 

1.Хөдөө аж ахуйн гаралтай бараа, түүхий эдийн биржийн тухай хуулийн төсөлд биржийг төрийн өмчит компани байхаар тусгасныг төрийн оролцоог багасгах зорилгоор компани болгон өөрчилсөнтэй холбогдуулан уг төслийн хамт Улсын Их Хуралд өргөн мэдүүлсэн Компаний тухай хуульд өөрчлөлт оруулах тухай хуулийн төслийг хэлэлцэх шаардлагагүй гэж үзэж төсөл санаачлагчид нь буцаах гэсэн саналыг дэмжиж байгаа гишүүд гараа өргөнө үү.



11-8. Дэмжигдлээ. Баярлалаа. 


Одоо гишүүдийн санал байна.



Улсын Их Хурлын гишүүн Э.Бат-Үүлийн гаргасан,  Тогтоолын төслийн 1 дүгээр зүйлийн 1 дэх заалтын  2011 оны 9 сарын 1-ний дотор гэснийг 2012 оны 1 сарын 1-ний дотор гэж өөрчлөх гэсэн саналыг дэмжиж байгаа гишүүд гараа өргөнө үү.


11-8.Дэмжигдлээ.



Улсын Их Хурлын гишүүн Р.Буд, Ц.Цэнгэл нарын гаргасан, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн 1 дүгээр зүйлийн 1 дэх хэсгийн Хоршооны тухай гэсний дараа Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай гэж нэмэх саналыг дэмжиж байгаа гишүүд гараа өргөнө үү.



Р.Буд: Сая Бат-Үүл гишүүн яриад байсан шүү дээ. Батлан хамгаалах яам, бусад байгууллагуудын төрийн өмчийн хөрөнгөөр худалдаж авах бараа ажил үйлчилгээ авах нь байна. Тэнд заавал Тендерийн хуулийн тэр заалтыг авч явахгүй бол орхичихоод байгаа юм. Батлан хамгаалах, бусад зориулалтаар, төсвийн хөрөнгөөр юм бүрдүүлэхдээ энэ хуулиар явна гэдгийг.



Ц.Сэдванчиг: За сонсогдож байнаа. Дэмжээд явъя.



11-8.Дэмжигдлээ.



Улсын Их Хурлын гишүүн Р.Буд, Ц.Цэнгэл нарын гаргасан, Тогтоолын 4 дүгээр зүйлийн 4 дэх заалтын “багыг“ гэснийг “нэгжийг” гэж өөрчлөх саналыг дэмжиж байгаа гишүүд гараа өргөнө үү.



Р.Буд:  Наадах чинь тогтоол дээр байгаа юм. Хууль дээр биш.


Ц.Сэдванчиг: Дэмжээд явъя.



11-9. Дэмжигдлээ.  Баярлалаа. Зарчмын зөрүүтэй саналаар санал хурааж дууслаа.



Э.Бат-Үүл: Сэдванчиг дарга аа, дахиад ажлын хэсэг суугаад, наана чинь хэд хэдэн зарчмын зөрүүтэй саналууд орж ирээд, байдал нэлээн өөрчлөгдчихсөн шүү дээ. Тэгэхээр хоёр дахь хэлэлцүүлэг дээр гарцаагүй ажлын дэд хэсэг хооронд нь уялдуулахгүй бол болохгүй шүү дээ. Одоо бол нэлээн том өөрчлөлтүүд орчихсон шүү. Жишээ нь, сая Буд, Цэнгэл гишүүдийн оруулсан Төрийн өмчийн хөрөнгөөр худалдан авах  юу чинь, тендер болоод явна шүү дээ. Их төвөгтэй юм болно шүү дээ. Бирж дээр тендер хийнэ гэдэг асуудал яригдахдаа хүрнэ шүү дээ.



Ц.Сэдванчиг: Ажлын дэд хэсэг анхаарч ажиллая. Нэгдсэн хуралдаан дээр санал хураалт явагдах үед анхаарч, зохицуулах зүйл байвал тэнд хураагаад явж болох байх.  



Баярлалаа, санал хурааж дууслаа. 



Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Э.Бат-Үүл танилцуулахаар тогтов.



Ажлын хэсэгт баярлалаа.



Уг асуудлыг 17 цаг 15 минутад хэлэлцэж дуусав.

Хоёр. Газрын тухай /багц/ хуулиудын шинэчилсэн найруулгын төсөл /хэлэлцэх эсэх/


Хууль санаачлагчийн илтгэлийг Зам тээвэр, барилга хот байгуулалтын сайд Х.Баттулга танилцуулна.


Х.Баттулга: Улсын Их Хурлын Байгаль орчин, хүнс, хөдөө аж ахуйн байнгын хорооны эрхэм гишүүд ээ, Улсын Их Хурлын дэд дарга аа


Монгол Улсын Их Хурлын  2009 оны 38 дугаар тогтоолоор батлагдсан Монгол Улсын хууль тогтоомжийг  2012 он хүртэл боловсронгуй болгох үндсэн чиглэлийн дагуу Газрын тухай, Газрын  төлбөрийн тухай, Геодези, зураг зүйн тухай, Газрын кадастрын тухай хуулиудын шинэчилсэн найруулгын төслийг үзэл баримтлалын хамт боловсруулан, Засгийн газрын 2010 оны  11 дүгээр сарын 17-ны өдрийн хуралдаанаар хэлэлцэн дэмжиж, Улсын Их Хуралд өргөн мэдүүлээд байна.


Хуулиудын шинэчилсэн найруулгын төсөлд зарчмын шинжтэй дараахь өөрчлөлтүүд орсон болно. Үүнд:


Нэг. Газрын тухай хууль. Одоогийн мөрдөгдөж байгаа Газрын тухай хуулиар нийслэл, дүүргийн Засаг даргын газар  олголтын талаарх эрх, үүргийн зааг, ялгааг нарийвчлан тодорхойлоогүйгээс газар давхардуулан олгох зэрэг зөрчил гардгийг зохицуулах асуудлыг хуулийн төсөлд тусгасан.


2.Газрын сангийн удирдлага, зохицуулалт, нэгдсэн байх зарчмыг баримтлан зарим онцлог объект, түүний хамгаалалтын болон орчны бүсийн газрыг тухайн асуудал эрхэлсэн төрийн захиргааны төв байгууллагатай хамтран  газрын асуудал эрхэлсэн төрийн захиргааны  төв байгууллага шийдвэрлэдэг байхаар.


З.Улсын чанартай томоохон төсөл хөтөлбөр, арга хэмжээ, стратегийн ач холбогдол бүхий ашигт малтмалын ордыг ашиглах, газрын асуудлыг Засгийн газрын нөөц  газарт хамруулж, тусгай хэрэгцээнд авахаар эрх зүйн орчныг бүрдүүлэх.


4.Одоогийн мөрдөгдөж буй  Газрын тухай хуульд Монгол Улсын иргэн, хуулийн этгээдэд газар ашиглуулах зохицуулалт байхгүй боловч Тусгай хамгаалалттай газар нутгийн тухай, Чөлөөт бүсийн тухай хуулиудад газар ашиглуулахаар заасан байдаг тул Монгол Улсын иргэн, хуулийн этгээдэд газар ашиглуулах зохицуулалтыг бас тусгасан. 


5.Төсөвт байгууллагад зайлшгүй эзэмшүүлэхээс  бусад зориулалтаар олгох газрыг дуудлага худалдаа болон төсөл сонгон шалгаруулах зарчмаар олгож байсныг тодруулж, гэр бүлийн хэрэгцээнд болон төрийн байгууллагад эзэмшүүлэхээр бусад зориулалтаар газрыг зөвхөн дуудлага худалдаагаар эзэмшүүлж, ашиглуулах талаар төсөлд тусгалаа.


6.Орон нутгийн тусгай хэрэгцээнд авах газрыг сум,  дундын отрын бэлчээрийн зориулалтаар тусгай хэрэгцээнд авахаас  бусад зориулалтаар авахыг хязгаарласан.


7.Газрын үндэсний мэдээллийн санг эд хөрөнгийн эрхийн бүртгэлийн мэдээллийн сантай холбох асуудлыг хуулийн төсөлд тусгасан.


8.Газар хамгаалах, нөхөн сэргээх, сэргээн сайжруулах эрх зүйн үндсийг тодорхойлж, санхүүгийн эх үүсвэрийг шийдвэрлэх талаар хуулийн төсөлд тодруулж тусгасан. 


9.Улсын Их Хурлын зарим гишүүдийн санаачилж өргөн мэдүүлсэн бэлчээрийн тухай хуулийн төслөөр зохицуулсан асуудлууд энэ хуулийн төсөлд тусгагдсан зүйлтэй агуулгын хувьд нийцэж байгаа тул энэ хуулийн төсөлтэй нэгтгэсэн асуудлыг Улсын Их Хурлаар хэлэлцэх үед шийдвэрлэх боломжтой юм.


Газрын тухай хуулийн шинэчилсэн найруулгын төсөл нь  9 бүлэг, 66 зүйлтэй, 10 зүйл, 52 заалтыг хасч,  шинээр 2 бүлэг 14 зүйл, 106 заалтыг нэмж, 5 бүлэг, 28 зүйл,  112 заалтыг өөрчлөн найруулсан болно.


Хоёр. Газрын төлбөрийн тухай хууль.

 
1.Газрын үнэлгээний бүсчлэл, суурь үнэ, газрын төлбөрийн хувь хэмжээг зах зээлийн бодит үнэ, ашиглалтыг зориулалт, газрын үр өгөөж, байршил, зах зээлийн эрэлт хэрэгцээнд нийцүүлэн тогтоохоор өөрчилсөн болно.  Тухайлбал, хөдөө аж ахуйн газрын үнэлгээний  тойрог болон  хот, тосгон болон бусад суурин газруудын үнэлгээний бүсчлэлд харгалзах газрын суурь үнийг, газар ашиглалтыг зориулалт тус бүрээр  нь зах зээлийн үнийг  гол үзүүлэлт болгон Засгийн газар тогтоохоор  төсөлд шинэчлэн тусгалаа. 


2.Байгалийн  гамшигт өртсөн химийн хорт бодисоор бохирдсон болон бусад зохисгүй үйл ажиллагааны улмаас элэгдэл эвдрэлд орсон газрыг нөхөн сэргээгээд, эзэмшиж, ашиглаж байгаа  мөн атаршсан талбайд мод, бут, сөөг тарьж, ойжуулалт хийсэн иргэн, хуулийн этгээдийн газрын төлбөрийг тодорхой хувиар хөнгөлөх. 


Төрийн өмчийн газрыг хуулийн дагуу эзэмшиж, ашиглаж байгаа иргэн, хуулийн этгээдийг газрын төлбөрөөс чөлөөлөх.


З.Газрын төлбөрийн  ногдуулалт, төлөлтөд тавих хяналтыг боловсронгуй болгож, сайжруулан, төрийн өмчийн газрыг зохих зөвшөөрөлгүйгээр эзэмшиж, ашигласан тохиолдолд нөхөн төлбөр ногдуулах, газрын төлбөр ногдуулах субъектыг тодорхой зааж, төлбөрийн орлогыг Монгол Улсын нэгдсэн төсвийн хуультай нийцүүлэн, аймаг, нийслэлийн төсөвт оруулахаар төсөлд тусгасан. 


Газрын төлбөрийн тухай хуулийн шинэчилсэн найруулгын төсөл нь 1 бүлэг, 13 зүйлтэй, 4 заалтыг хасч, шинээр  13 заалт нэмж, 6 зүйл, 49 заалтыг өөрчлөн найруулсан байна.


Гурав. Газрын кадастрын тухай хууль


1.Газрын нэгдмэл сангийн тоо бүртгэл, газрын улсын бүртгэл, газрын үнэ, үнэлгээ, төлбөр, татварын бүртгэл зэрэг дэс дараалсан үйл ажиллагаануудыг нэгбүрчлэн зааж тусгасан.


2.Засаг захиргаа, нутаг дэвсгэрийн өнөөгийн хуваарийг баримтлан, нийт нутаг дэвсгэрийг кадастрын мөч тойрогт хувааж, кадастрын үйл ажиллагааг газрын асуудал эрхэлсэн байгууллага, албан тушаалтанд хариуцуулах зарчим баримталсан. 


З.Газрын нэгдмэл сангийн тоо бүртгэлийг батлагдсан ангиллынх нь дагуу бүртгэж, зураглах, газрын нэгдмэл сангийн ангиллыг хэрхэн өөрчлөх талаарх зохицуулалт, газрыг эд хөрөнгийн эрхийн бүртгэлд шинээр бүртгүүлэхэд болон өөрчлөлт оруулах тохиолдолд холбогдох байгууллагууд хэрхэн хамтарч ажиллах талаарх зохицуулалтыг бас хийж өглөө.


4.Газрын төлөв байдал, чанарын үзүүлэлтийг тусгасан нэгдсэн бүртгэл, мэдээллийг Улсын хэмжээнд нэгдсэн арга зүй, дизайнаар хийж байх талаар оруулсан.


5.Газрын үнэлгээ, татвар,  төлбөрт хамаарах үзүүлэлтүүд, тэдгээрийг хэрхэн ямар арга зүйгээр хийхтэй холбогдсон асуудлуудыг мөн тусгасан болно.


Газрын кадастрын тухай хуулийн төсөл нь  7 бүлэг,  59 зүйлтэй.  7 зүйл,  62 заалтыг хасч, шинээр З бүлэг, 38 зүйл, 508 заалтыг нэмж, 2 бүлэг, 7 зүйл, 60 заалтыг өөрчлөн найруулсан байна.


Дөрөв.Геодези зураг зүйн тухай хуульд:


1.Геодези зураг зүйн чиглэлээр төрийн байгууллагуудын зүгээс хэрэгжүүлэх үйл ажиллагааны уялдаа холбоог  хангах.


2.Тусгай зөвшөөрөлтэйгээр эрхлэх геодези зураг зүйн  үйл ажиллагааны төрлийг нарийвчлан тогтоож, тэдгээрийг олгох, сунгах, хүчингүй болгохтой  холбогдсон зохицуулалтыг нарийвчлан тусгах.


З.Геодезийн хэмжилт, зураглалын бүх ажлыг хэмжил зүйн баталгаажилт хийгдсэн багажаар гүйцэтгэдэг байх, баталгаажилт хийгдээгүй багаж ашиглахыг хориглох. Баталгаажилтыг жилд нэг удаа хийлгэж байх. 


4.Геодези, зураг зүйн ажил, үйлчилгээ эрхлэгч, захиалагч байгууллага болон иргэд, хуулийн этгээдийн эрх, үүргийг тодруулж шинээр нэмж тусгах.


Улс орон нутгийн төсөв, өөрийн хөрөнгө, гадаадын зээл тусламжийн хөрөнгөөр хийгдэх, геодези, зураг зүйн ажлыг энэ асуудлыг хариуцсан төрийн захиргааны байгууллага болон мэргэжлийн хяналтын байгууллагаар хянуулж, дүгнэлт гаргуулах зэрэг асуудлын хүрээнд авч үзэж боловсруулсан болно.


Геодези зураг зүйн тухай хуулийн төсөл нь 4 бүлэг, 17 зүйлтэй. 7 заалтыг хасч, шинээр 1 бүлэг 2 зүйл, 50 заалт нэмж, 1 бүлэг 2 зүйл, 72 заалтыг өөрчлөн найруулсан болно.


Газрын тухай багц хуулиудын шинэчилсэн найруулгын төслийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа.


Ц.Сэдванчиг: Баттулга сайдад баярлалаа.


Хэлэлцэж байгаа асуудалтай холбогдуулан ажлын хэсгийн хүмүүс ирсэн байна.


Төсөл санаачлагчийн илтгэлтэй холбогдуулан асуулт асуух гишүүд нэрээ өгье.


Ж.Батсуурь:  Манай МАН-ын бүлгээр энэ Газрын тухай, Кадастрын тухай, Геодези зураг зүйн тухай, Газрын төлбөрийн тухай хуулиудыг намын бүлгийн хуралдаанаар авч хэлэлцээд, бид албан ёсны ажлын хэсэг байгуулсан байгаа. Тэгээд хэлэлцэх эсэхийг шууд шийдээд, хэлэлцье. Тэгээд хэлэлцэх эсэхийг шийдсэний дараагаар ажлын хэсэг ажиллаж, бас зарим зүйл заалт дээр тодорхой саналууд дээр авч яръя  гэж шийдвэрлэсэн байгаа. 


Хэлэлцэх эсэхийг шууд шийдчихье. Ажлын хэсгийн даргаар намайг томилсон байгаа. 


Ц.Сэдванчиг: Тэгж болж байна уу? үгүй юу.  Энэ чинь их чухал хууль шүү дээ. Газар тойрсон ямар маргаан будилаан, завхрал байгаа билээ. Тэгж болж байна уу? үгүй юу?


Бүлгийн саналыг ойлголоо.


Ж.Батсуурь: Бид бүлэг дээрээ  нэлээн нухацтай авч ярьсан л даа.  Тэгэхээр хэлэлцэх эсэх дээр  нь бид цаг алдаж, гэдэс дотор нь баахан юм ярих юм бол маш их цаг алдана, нэгдүгээрт.


Хоёрдугаарт, хэлэлцэнэ, эсхүл буцаана  гэсэн хоёр л хувилбар гарна шүү дээ. Түүнээс өөрчилж, дотор нь ярих боломж бол байхгүй учраас хэлэлцэх эсэхийг нь шийдээд, тэгээд чуулганаараа хэлэлцэж байгаад, хэлэлцүүлэгт оруулъя гээд шийдчихвэл бид нар дотор нь яръя гэсэн.


Ц.Сэдванчиг: Дэгээр нь явуулахгүй бол болохгүй шүү. Энэ чинь асуулт асуух ёстой юм билээ.  Энхбат гишүүн


Д.Энхбат: Горимын биш юмаа. Энэ бол их чухал, ард иргэдийн эрх ашгийг хөндсөн хууль. Тэгэхээр үүнийг нэг сарын хугацаагаар иргэдээр хэлэлцүүлэх ёстой гэсэн тийм байр суурьтай байна. Үүнийг хэлэлцсэний дараа Их Хурал дээр энэ асуудлыг оруулж ирэх нь зүйтэй гэж бодож байна.


Тийм учраас горимын санал бол өнөөдөр  хэлэлцэх эсэхийг асуух биш, олон нийтийн саналыгавсны дараа үүнийг оруулж ирээсэй гэсэн ийм хүсэлттэй байна.


Ц.Сэдванчиг:  Горимын санал байна тийм ээ? 


Д.Энхбат: Тийм


Ц.Сэдванчиг: Өөр горимын саналтай гишүүн байна уу? зөрүүтэй горимын санал гарвал бүгдээрэнгээр нь санал хураалгах болох байх.


Э.Бат-Үүл: Сая бол МАХН-ын бүлгийн тавьж байгаа шаардлага бол нэгдүгээрт, дэгийн бус шаардлага байна. Танай бүлгийн дарга, намын дарга л ийм санал тавих ёстой. Хоёрдугаарт,  МАХН-ын бүлэг бол дэг зөрчөөд шууд санал хураалгаад хэлэлцэх эсэхийг шийдээд явья гэж ингэж болохгүй л дээ.


Ж.Батсуурь: Дэг зөрчинө гэсэн агуулгаараа биш. Энхбат гишүүний хэлж байгаа саналтай ч гэсэн манай бүлгүүд ярьж байгаа. Тэгэхдээ хэлэлцэх эсэхийг хойшлуулаад яваад байхаар улам л цаг удаашраад байна. Хэлэлцэх эсэхийг нь шийдчихээд, тэгээд тэр хэлэлцүүлгээ хийгээд, дотор юмаа задлаад явъя гэсэн л асуудал байгаа юм.


Ц.Сэдванчиг: Дэгээрээ явъя. Дэгээрээ горимын чанартай санал гарвал үүнийг санал хураалгах ёстой юм байна.


Энхбат гишүүний саналаар санал хураалгаад, дэмжигдэхгүй бол дэгийнхээ дагуу явнаа.


Энхбат гишүүн саналаа томъёолох уу? 


Д.Энхбат: Ер нь бол хугацааны хувьд сайдын саналыг сонсоод, тэгээд үүнийг олон нийт, иргэдээр хэлэлцүүлсний дараа тэр асуудлыг Их Хуралд оруулж ирэхийг. Хугацаа нь чухам ямар байхав гэдгийг хэлэлцээд.


Ц.Сэдванчиг: Төсөл санаачлагч Баттулга сайд


Х.Баттулга:  Ард нийтээр гэдэг их зовлонтой асуудал байгаа юм. Одоо ийм зузаан хуулийг хэлэлцүүлнэ гэдэг чинь амжих уу? 


Д.Энхбат: Амьдрал юм чинь  эзэд нь өөрсдөө хэлэлцэх ёстой шүү дээ.


Х.Баттулга: Ард нийтээр хэлэлцүүлдэг хэлбэр журам гэж байгаа юу? тэр нь ямар хэлбэрээр явуулдаг юм бол? интернэтээр явуулах юм бол интернэтгүй хүмүүсийн саналыг бас яах юм бэ гээд.


Д.Энхбат: Ямар ч л гэсэн үүнийг интернэт дээр тавиад, сонинд хэвлээд, яам бол өөрөө хэлэлцүүлэг зохион байгуулаад, тодорхой хэмжээний үр дүнгээ Байнгын хороонд танилцуулах замаар.


Х.Баттулга: 1 сар бол багадна шүү дээ.


Д.Энхбат: Түүнийг харин асууж байгаа юм. Түүнийг та бодоод, ингээд үүнийг Их Хуралд оруулж ирэхгүй, хэдэн улс төрчид энд шийдэж болохгүй ээ.


Х.Баттулга: Доод тал нь 45 хоног, З сарын л юм болох байх.


Ц.Цэнгэл: Энэ үнэхээр одоо ингээд зарим нь уншаагүй байна шүү дээ. Асар том хууль, 4 хууль болж байна. Тийм учраас үүнийг нэлээн нухацтай авч үзэх ёстой.


Д.Энхбат: Баттулга сайд аа, та бол мэднэ шүү дээ. Манайд энэ бол хөөрхий 45 хоног, бусад оронд үүнийг иргэний дайнаар шийддэг шүү дээ. Манайд бол 45 хоногийн хэлэлцүүлгээр л шийдэх.


Х.Баттулга: З сар. Намрын чуулганаар


Э.Бат-Үүл: Хэрвээ ийм горимд тулж байгаа юм бол Байнгын хорооноос чиглэл өгөх ёстой юм уу? яах ёстой юм бэ? 


Х.Баттулга: Саяны санал асуулга, хугацаа, журам хоёр дээр нэг тайлбар хэлээч.


Э.Бат-Үүл: Би үүнтэй холбогдуулаад Баттулга сайд аа, манай яамдаас, Засгийн газраас орж ирж байгаа хуульд  бусад улсын хууль тогтоох үйл ажиллагаанд байдаггүй нэг аюултай практик яваад байгаа юм. Хууль орж ирэхээрээ л эхний бүлгээс эхлээд, тэр дарга ямар эрхтэй вэ? энэ дарга ямар эрхтэй вэ? гээд, баахан дарга нар төрийн байгууллага, захиргааны байгууллагуудын эрхийг хуваарилсан хууль ороод ирдэг.  Зүй нь хууль яаж хийгдэх ёстой вэ гэхээр зэрэг, иргэнээсээ эхлээд тоолох ёстой шүү дээ. Энэ иргэн, ямар эрхтэй юм бэ? газрын харилцаанд яаж оролцох юм бэ? өмчлөх харилцаанд, эзэмших харилцаанд, ашиглах харилцаанд иргэд яаж оролцох юм бэ? тухайн сумын иргэд оролцох энэ эрхийг хангахын тулд суманд ямар эрх байх ёстой вэ? дараа нь төрийн захиргааны байгууллага аймагт ямар эрх байх ёстой юм бэ гэж дороосоо явдаг байхгүй юу?  Тэгэх юм бол иргэд үүнийг уншаад шууд эхлээд өөрийнхөө эрхийг хараад л санал өгөөд эхэлнэ. Өө энэ чинь миний эрхийг ингэсэн байна шүү дээ гэж. Үүнийг л гуйгаад байгаа юм.


Тэгэхгүй бол одоо ингээд санал явуулахаар баахан дарга нар байгууллагуудын эрх мэдлийн хоорондох хуваарилалтыг хараад иргэд цааш нь хаячихна шүү дээ. Хуулийг ингэж Засгийн газар хийж өгөөч ээ л гэж удаа дараа гуйж байгаа шүү дээ. Иргэдээсээ эхэлж тоолдог байгаач ээ, хуулиа.


Ц.Сэдванчиг: Энхбат гишүүний гаргасан горимын саналаар санал хураалгая. Асуудлыг түр хойшлуулж, ард нийтийн санал авч, тусган дахин өргөн барих нь зүйтэй гэсэн томъёоллоор санал хурааж байна.


Дэмжиж байгаа гишүүд гараа өргөнө үү.


11-10. Энэ асуудлыг хойшлууллаа.


Дэгийн тухай хуулиар бол нээлттэй сонсгол хийж болох л юм байна. 


Х.Наранхүү: Ер нь цаашдаа аливаа хууль уг нь олон нийтэд л хандсан зүйл учраас хууль болгоныг ингэх боломж бий шүү дээ. Тэгэхээр бас нэг дотор нь зааг байвал хэрэгтэй. Тэгэхгүй бол бид нар дуртай юмаа санал асуулга явуулдаг, дургүй юмаа асуулга явуулдаггүй ч гэдэг юм уу? ингээд  ижил биш, хуульд ялгавартай хандах боломж бий болчихоод байгаа учраас ядахдаа манай Байнгын хороо дотроо юу гэж үздэг юм бэ? тийм  тийм асуудлыг  заавал ч үгүй  гэдэг юм уу? эсхүл олон нийтийн санал асуулгаар авчихсан байвал зохино гэсэн ийм шалгууртай байвал сайн байна л даа.


Ц.Сэдванчиг: Дараагийн асуудалд оръё.


Энэ хурал зохион байгуулж байгаа хүмүүс ирцээ бүрдүүлчихмээр байна. Дараагийн асуудал хүндхэн асуудал байгаа. Ирц хүрч байна уу?  манай Байнгын хорооны гишүүдийн ирц, Цэнгэл, Буд, Батбаяр, Баделхан, Батхүү, Бат-Үүл, Энхбат, Сэдванчиг, Энхбаяр, Наранхүү нар байна.


Нэг гишүүнийг дуудаж ирцтэй ярьсан нь дээр байхаа, ирцээ бүрдүүлье.


Гурав. Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуульд нэмэлт, өөрчлөлт оруулах тухай, Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг  дагаж  мөрдөх журмын тухай хуулийг хүчингүй болсонд тооцох тухай хуулийн төслүүд /хэлэлцэх эсэх/


Баярсайхан гишүүн байна уу?  Энэ Ардчилсан намын бүлэг дээр уг нь ажлын хэсэг байгуулаад байсан уу? үгүй юу? Батхүү дарга аа. Бүлэг дээр ярьсан уу? бүлгийн байр суурь  байна уу? 


Байнгын хорооны ажлын хэсгийн дарга бол Батбаяр гишүүнийг гэж ойлгож байгаа. Өмнөх хуулийн.


Ирц бүрдэхгүй бол хурал хойшлуулна шүү.


Д.Энхбат: Түрүүн Баярсайхан гишүүн ярьсан. Тэгээд хурлыг хойшлуулах, өөрөө уг нь Байнгын хорооны дарга руу ярина  гэж хэлсэн. Энэ асуудлыг хойшлуулъя гэсэн саналтай байна билээ.


Ц.Сэдванчиг: Тэгвэл санал хураана. Түрүүн хурал удирдаж байхад над руу залгаад байсан. Тийм юм ярих гэж байсан юм байна л даа.


Д.Энхбат: Тэгсэн. Тэгээд өөрөө хойшлуулах саналтай байна гэж байсан.


Ажлын хэсгийн ахлагч нь Баярсайхан гишүүн. 


Ж.Батсуурь: Ажлын хэсэг чинь намын бүлгийн ажлын хэсэг үү? 


Ц.Сэдванчиг: Тийм 


Санал хураалгачих уу? Түр хойшлуулъя гэсэн саналыг дэмжиж байгаа гишүүд гараа өргөнө үү. 


Д.Энхбат: Ажлын хэсгийн даргын саналыг үндэслээд.


Ц.Сэдванчиг: Нэг долоо хоног хойшлуулж болох байлгүй дээ. Тэр хугацаанд нь бүлгийн дүгнэлт нь гарах юм уу? яах юм.


Ямар ч байсан энэ удаагийн хурлаар хойшлуулъя гэдэг дээр санал хураая. 


Даш.Зоригт: Завсарлага авч байгаа юм уу? 


Д.Энхбат: Улсын Их Хурлын гишүүн Баярсайханы саналаар гээд хийчихэж болно шүү дээ.


Ц.Сэдванчиг: Ардчилсан намын бүлэг дээр ажлын хэсэг байгуулсан юм байна. Ажлын хэсгийн ахлагч Г.Баярсайханы саналаар энэ асуудлыг түр хойшлуулъя гэсэн томъёоллоор санал хурааж байна.


Дэмжиж байгаа гишүүд гараа өргөнө үү.


Даш.Зоригт: Эхлүүлчихээд завсарлага аваад явж болохгүй юм уу? 


Ж.Батсуурь: Энэ бүрэлдэхүүнээр түрүүчийн хуулийг хэлэлцээд явсан шүү дээ, шийдвэр гараад. Бүлгээр бүх юмыг ярьж, заавал дүгнэлт гаргах ёстой юу? тийм үү?


Ц.Сэдванчиг: Түр хойшлуулъя гэсэн саналыг дэмжиж байгаа гишүүд гараа өргөнө үү. 


11-7. Түр хойшлуулж байна.Хурал дууслаа, баярлалаа. 


Соронзон хальснаас буулгасан:
ХУРАЛДААНЫ ТЭМДЭГЛЭЛ ХӨТЛӨГЧ:


      Д.ЦЭНДСҮРЭН

